СТЕНОГРАФСКИ БЕЛЕШКИ
од  11-тото продолжение на 29-тата седница на Собранието на Република Македонија, одржана на 5 јули 2012 година
Седницата се одржа во Собранието на Република Македонија, сала 1, со почеток во 11,15 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски:  Дами и господа пратеници,
Продолжуваме со работа по Дваесет и деветата седница на Собранието на Република Македонија.

Пратениците: Љубисав Иванов-Ѕинго, Борислав Стојменов, Илија Китаноски, Фијат Цаноски, Соња Мираковска, Наташа Савова Салковска, Ана Павловска Данева, Андреј Петров, Али Ахмети, Ермира Мехмети, Ирфан Деари, Рафет Муминовиќ, Дешира Имери, Џеват Адеми, Арбен Џафери, Мендух Тачи, Газменд Алији и Ристо Манчев ме известија дека се спречени да присуствуваат на седницата.

Точка 57 - Годишен извештај за работата на Регулаторната комисија за енергетика на Република Македонија во 2011 година
Продолжуваме со претресот.

Има збор пратеникот Весна Бендевска, повелете.

Весна Бендевска: Благодарам.

Господине Петров, на чело сте на еден независен регулатор кој согласно Законот за енергетика има обврска независно да го регулира начинот на кој се вршат сите дејности во областа на енергетиката. Тоа е по Закон, ама морате да сфатите  дека можеби вашата најважна задача е, бидејќи имате надлежност да определувате цени на енергенси, и на електрична енергија и на Топлификација, парно затоплување, се разбира и на огревно дрво, продукција на гас итн. Дали во даден момент, кога донесувате одлуки за зголемување на цена на енергенси свесен сте дека според Законот треба да бидете чувар на социјалната сигурност на граѓаните. Имам впечаток дека тоа не е така. 
Моето прашање, како прашање кое впрочем редовно го поставувам на сите независни регулаторни тела е дали сте вие незавиесен од било каков притисок, без оглед дали доаѓа од центри носители на политиччка или економска моќ, дали донесувате одлуки за висина на цени на енергенси во корист на граѓаните или во корист на бизнис елитата. Одговорот секој може многу лесно да го најде во Годишниот извештај што го поднесувате согласно Закон до нас и дозволете да елаборирам. Начинот на кој се однесувате како Регулаторна комисија за енергетика многоу слободно можеме да го преведеме: вие веќе не сте Регулаторна комисија за енергетика, туку многу поточно би било да се викате Регулаторна комисија за енергетика на Владата на Република Македонија. Не можете да избегате од фактот дека шест години власт на ВМРО-ДПМНЕ цената на електричната енергија е покачена без малку 60% или поточно производната цена на електричната енергија од АД ЕЛЕМ  пораснала за шест години 90% или од 1,3 денари за киловат/час во 2012 година е 2,44 денари. Цената на пренос на МЕПСО од 2006 до 2012 година е порасната за фрапантни 262% и ако во 2006 година за пренос на еден киловат/час електрична енергија наплаќале 0,1 денар, денес наплаќаат 0,27денари. Се разбира, и цената на дистрибуција на ЕВН е зголемена 90%, од 0,9 денари на 1,71 денар. Ваквото покачување на цената на електричната енергија го чувствува секој  граѓанин, секој правен субјект на сметката за плаќање на електричната енергија. Вие согласно правилниците добивате барање од сите три оператори и од ЕЛЕМ  и од МЕПСО и од ЕВН и кога бараат покачување на цената - патем речено цената на електричната енергија е компилат од трите цени за кои до сега зборував, значи од барањето на ЕЛЕМ и од ЕВН и од МЕПСО. Претпоставувам господине Петров до вас кога ќе дојде барање за зголемување на цената на електричната енергија тоа го правдааат со зголемени трошоци на работење. Сите колеги пред мене ве прашаа како постапувате бидејќи 100% како трошок ги признавате платите, така ли беше? Нормално и логично ли е да одобрите покачување по основ на зголемен број вработувања, кога е намалено производството на електричната енергија. ЕЛЕМ вели имам повеќе исплатено за плати, ама сум произвел помалку. еве ја вашата табела, 2010 година ЕЛЕМ  произвел 6.476 мегават часови, а 2012 година само 6.050. Години наназад господине Петров говориме за организирано криминално сценарио, каде штоврхушката од ВМРО-ДПМНЕ инсистира што помалку да се произведува за да може што повеќе да се увезува. Еве го податокот, еве го доказот. Во вашиот извештај стои дека ЕЛЕМ произведува само 2/3 од потребото количество, 66%. Над 30% ние мора да ги увезуваме. Зошто? Затоа што ЕЛЕМ не ги произведува. Како може субјект што помалку произведува да има потреба од зголемен број вработувања. Има ли логика кога сте го ставиле потписот и сте дозволиле покачување на цената на електричната енергија.
Конечно, зошто во овој извештај немате околу производството на електричната енергија од ЕЛЕМ, каде што директор е несудениот амбасадор во Јапонија колку е потрошено мазут. До сега го имавте, во некои поранешни извештаи сте го нотирале, прескапиот мазут кој доаѓа од ОКТА и кој мора да го трошиме, сакале или не, два пати повеќе отколку што ни е потребно по цена загарантирана и лично потпишана од Никола Груевски, ден денес и години во иднина ќе го плаќаме цехот на скандалозната приватизација на ОКТА што ја направи Никола Груевски. И за вас тоа е причина за зголемување на цената?!
Уште еден фрапантен податок, Шврговски не најде криминал на едно мое пратеничко прашање околу увозот на електрична енергија на почетокот на годината. Увоз на електричната енергија имплицира дека електричната енергија е набавена од надвор, па наместо 40-50 евра за киловат час колку што чини домашнопроизведената, некој намерно не произвел за да може да увезе, ама увоз значи од надвор каде што цените се два-три пати поскапи. Мене ми потврди Шврговски во одговорот дека Чингоски увел струја произведена од ТЕ -ТО по цена 160 евра за киловат час. Колеги, 160 евра, а на страница 25 на Извештајот ќе прочитате дека минатата година, една година пред овој увоз, ЕЛЕМ купил струја произведена од ТЕ-ТО ад Скопје по цена од 28,93 евра. Цената 28,93 евра како почетна цена нека се зголеми еднаш, два пати, десет пати, ама во јануари 2012 година е платена 160 евра. Фингиран е увозот. Зошто? За да може бизнис прифитерите собрани околу Чингоски, се разбира Ставрески  и на чело со Мијалков нема појак бизнис од енергетиката, нема област каде се вртат повеќе пари. Ама кажете ми со кој образ сте дозволиле, и покрај вакви криминални скандалозни постапки, тоа да го нотирате како одлука за нова цена на електричната енергија. Ги признавате и рекламите, се рекламираат монополи, како божем имаат потреба да излезат на пазарот и да понудат нешто поквалитетно од другиот оператор. Нема друг производител, нема друг дистрибутер ниту преносител на електричната енергија. Класичниот криминал се нотира со една едноставна одлука, цената во континуитет да се зголемува. Зголемувањето на цената во континуитет значи зголемување на животните трошоци. Зголемени трошоци во земја со најголем процент на сиромаштија господине Петров е злосторство против граѓаните. Како ќе преживеат овие луѓе бидејќи веќе е најавено најновото поскапување на електричната енергија која зад себе ќе повлече зголемување на цените на сите други животни продукти, како ќе живеат граѓаните, зошто не сте ги штителе нивните интереси. Конечно, кога некој ќе стане свесен од вас, земате одлични плати, имате огромни надлежности, кога  ќе престанете да нотирате само одлуки на Владата, а по закон имате сосема поинаква надлежност. 
Да заклучам, апсолутно сте виновен за дозволувањето на бизнис профитериет на грбот на граѓаните да создаваат огромни профити. Повеќе од 50 милиони евра ги поделиле чивек - компании, вклучени трговци на пазарот на електричната енергија, ама знаете што, меѓу другото тоа сте го дозволиле лично вие со вашиот потпис.
Трајко Вељаноски: Благодарам.

Господинот Димитар Петров има реплика, повелете.

Димитар Петров: Благодарам.

Одговорот на повеќето од овие констатaции и прашања и вчера го дадов и се наоѓа во примената на Методологијата за определување на цената на електричната енергија и на тарифите за мрежните оператори. Пак ќе повторам дека Република Македонија во 2005 година потпишала Договор за основање на енергетската заедница, го ратификувала 2006 година и со тоа покажала јасен интерес дека ќе го примени европското законодавство кое го опфаќа и делот за енергетиката во посебно поглавје, што значи дека ќе ги примени и европските методологии кои се и светски методологии за начинот на определување на цените на енергиите. Дискусијата беше од аспект на социјалниот момент од аспект на тоа колку и дали се достапни цените за граѓаните, дали може да платат итн. Владата на Република Македонија во овој дел има сопствени обврски и надлежности и донесе Програма за заштита на социјалните категории, односно за заштита на потрошувачите кои не се во можност да ја платат сметката. 

Дали енергијата е социјална категорија - ќе ви кажам дека не е социјална категорија, а тоа значи дека тарифата односно цената на енергијата треба да им овозможи на компаниите да ги покријат оперативните трошоци, амортизацијата, да работа позитивно и да можат да инвестираат во сопствени средства кои ќе овозможат на потрошувачите да имаат сигурно и квалитетно снабдување кое е и наша обврска да го следиме согласно новиот закон за енергетика и една од надлежностите е и заштита и унапредување на правата на  потрошувачите, меѓутоа и главна надлежност и урамнетужавање ан односите  помеѓу производителите односно давателите на јавните услуги и самите  потрошувачи.

За прашањето за цената по која што ЕЛЕМ ја купува оваа година,  се однесува за 2012 година од независниот производител ТЕ-ТО од 164 евра, тоа не е точно. Набавката на енергија за недостатокот се одвива  по јавна, транспарентна постапка која што ја  организира АД ЕЛЕМ врз основа на  одлука на Регулаторната комисија за енергетика и во 2012 година, поточно во месец март по претходно изведена јавна набавка ЕЛЕМ ја купи енергијата од ТЕ-ТО по многу пониска цена односно далеку од цената од 164 евра. Оваа цена која што ја кажавте се однесува на  интервентна набавка во кризниот период во големиот недостаток и големата побарувачка од страна на потрошувачите и нормално дека во тој период такви беа цените, меѓутоа, за тоа дали имало картели и такви дополнителни здружувања од страна на трговците е  надлежност на Комисијата за заштита на конкуренција.
Трајко Вељаноски: Благодарам. 
Госпоѓа Весна Бендевска има контра реплика, повелете.

Весна Бендевска: Благодарам. 
Господине Петров, дали во  транспарентна и јавна постапка  ЕЛЕМ купува по 164 евра  струја произведена од ТЕ-ТО или пак станува збор за класичен организиран криминал и корупција има  институции. Во вашата табела на  страница 25 кога  ЕЛЕМ има вишок на количеста на ТЕ-ТО му  го продава вишокот количество по  цена од 37 евра за мегават час а го купува по 164 евра. За вас е ова нормално и транспарентно! Браво  господине Петров,  навистина  браво!
Трајко Вељаноски: Благодарам. 

Бидејки е исцрпена листата на пријавени за збор констатирам  дека претресот по годишниот извештај е завршен.

Ги повикувам пратениците да влезат во салата.

Ги повикувам пратениците да влезат во салата за да прејдеме на гласање.

Со  оглед дека има седница Комисијата за финансирање и буџет и Работилница од ИПА проект, таму се пратениците.

 Со оглед на тоа согласно член 165 од Деловникот на Собранието гласањето по оваа точка ќе го извршиме во  15 часот, после  паузата.

Минуваме на 58 точка- Извештај  за работата на Советот за радиодифузија во Република Македонија  за 2011  година 
Извештајот  за  работата на Советот за радиодифузија во Република Македонија  и  Извештајот на Комисијата за транспорт и врски и  екологија и Мислењето на Владата ви се  доставени.
Отворам претрес.

Ги повикувам предлагачот и пратениците кои што сакаат да говорат по  претресот по извештајот да се пријават за збор.
Благодарам.

За збор е јави и има господин Зоран Трајчевски, претседател на Советот за радиодифузија, повелете.

Зоран Трајчевски: Благодарам. 

Почитуван преседател, почитувани пратеници во  кратки црти, во неколку минути ќе го  образложам извештајот поднесен од страна на  Советот за радиодифузија.

Во извештајниот пeриод 2011 година Советот одржа 20 седници, 17 редовни и 4 јавни седници.  

Ова го нагласувам од аспект на тоа што Советот во  ноември месец 2011 година    го промени  Деловникот за работа со што на сите медиуми и заинтересирани субјекти им овозможи директно присуство на седницата. На  овој начин Советот за радиодифузија придонесе за поголема промоција на неговата  работа во јавноста.

Претсатвниците во Советот за радиодифузија во извештајниот период влегоа во  состав на работната група формирана од Министерството за транспорт и врски во  функција на подготовка на новата  регулатива за аудиовизуелните медиумски услуги. Во текот на 2011 година беа спроведени бројни активности поврзани со програмските аспекти од работењето на радиодифузерите. Дел од нив  беа планирани со Програмата за работа  на Советот и тие подразбираa редовни мониторинзи  на остварувањето на програмските обврски, на сателитските и теристеријалните  национални, регионални и локални  радио телевизии, анализи на јавниот дифузен сервис, мониторинзи спроведени врз основа на претставки од граѓани, активности произлезени од одлуките на Советот и слично. 

Во 2011 година од страна на Советот беа изработени повеќе анализи и тоа анализа на пазарот на радиодифузната дејност за 2010 година, како и анализа на структурата на вработените во радиодифузната индустрија.

Потоа беа изработени полугодишна анализа на следењето на сопственичката структура на радиодифузерите и на нивните обврски,  изворите на финансирање, годишна анализа на надзорот врз обрските на операторите на јавните  комуникациски мрежи, анализа на сите спроведени мерки  изречени од страна  на Советот на радиодифузија  на Република Македонија како  радиодифузерите  и најчести прекршувања во  периодот од 1 јануари до 30 јуни  2011 година. 

Во извештајната 2011 година  во три  конкурсни постапи Советот  доделил 4 дозволи за вршење на радиодифузна дејност со опфат на покривање на локално ниво. Во истиот период Советот донел одлука за одземање на една дозвола за вршење на радиодифузна  дејност и две решенија за престанување на важноста на две дозволи за вршење на радиодифузна дејност согласно член 62  став 1 аналинеја 2 од Законот за радиодифузната дејност. 

Заклучно со декември 2011 година 31 декември  радиодифузниот сектор го сочинуваат вкупно 157 радиодифузери со дозвола за вршење на радиодифузна дејност, освен  радиотелевизиските  сервиси на Македонската  радиотелевизија  во етерот во извештајниот период   зрачеа 76 комерцијални телевизии,78 комерцијални радио станици и 3 непрофитни радиостаници на локално ниво. Во текот на извештајната година промена на сопственичката структура  извршија вкупно 7 радиодифузери, 3 радио станици и 4 телевизии. Во функција на почитување на законската обврска  за транспаретност  на сопственичката  структура на радиодифузерите Советот  го следеше исполнувањето на оваа нивна обврска. Постоење на недозволена медиумска концентрација беше констирано  кај две телевизиски станици што имаат дозвола за вршење на радиодифузна дејност на локално ниво како и кај 3 радио станици од кој една со дозвола за емитување  програма на државно ниво и 2 со дозвола за вршење  на радиодифуза  дејност на локално ниво.

Согласно член 15 став 2 Советот им наложи на овие радиодифузери  согласно Законот да го остранат постоењето на  недозволена медиумска концентрација, да го усогласат своето работење  со Законот за радиодифузна  дејност. Во законски предвидениот рок сите  пет радиодифузери  до Советот доставија  докази  дека го остраниле  пречките за вршење на радиодифузна  дејност.

 Исто така важна активност на Советот  во изминатава година  беше и надзорот врз програмите  на радиодифузерите  и остварување на обврските на оперторите на јавните комуникациски мрежи. И на крај последно но  не и најмалку важно Советот за радиодифузија на Република Македонија  во 2011 година  беше домаќин на 33-та средба на Европската платформа  на регулаторни тела  ЕБРА која се одржа  во мај 2011 година во  Охрид. Претседавачот со  ЕБРА го оцени  состанокот  на дотогаш најдобро организиран  пленарен состанок  на платформата  и со писмо упатено до Светот посебно го пофали ангажманот  на советот. 

Трајко Вељаноски:  Благодарам .

Има збор госпоѓа  Казанџиска  Билјана, повелете.
Билјана Казанџиска: Благодарам  претседателе. Најнапред ќе започнам бидејќи и во ова  Собрание почна веќе се да се дели, ќе започнам  зо зборовите  на претседателот„јас како пратеникот од 5 и 6 ред,  не од први ред,   ситна боранија„ мојот говор  ќе го започнам  со цитатот од медиумите. 

Советот  за радиодифузија или  за лустрација на радиодифузери. Советот за радиодифузија се претвори  во совет  за лустрација на радиодифузери, затоа што се однесува како лустратор и со својата селективност во постапувањето ќе помогне на власта да ја исполни крајната цел, а тоа е  го држи под котрола  целиот медиумски простор.Тоа објаснува дека причина  за селективност  спроведување  на законите, односно  за одземање  на дозволата  на А2 телевизија  поради непочитување  на програмскиот  формат  е партизирано  општеството  и институциите. Во крајна линија  го партизираа  и Советот за радиодифузија  со избор  на 6  нови членови кои како што се знае дека се луѓе од власта и нормална последица на сето тоа е партизираната држава и партизираните одлуки. Како се случи ова?

Почитувани пратеници  за ваше потсетување уште кога го носевме Законот за измена на Законот за радиодифузна  дејност и кога овде  на мускули одлучивте да се прошири бројот на членови за сместување на партиски  кадри и лесно спроведување на одлуките на Груевски. Единствен мотив тогаш ви беше со леснотија  донесување на одлуки, превземање и пресметка со медиуми кои не се  ваши послушници претседател кој на било  која седница ќе стави точка на дневен ред на пример одземање на дозвола за работа  на медиуми кои не се ваши миленици и не дај боже  ќе ја критикуваат  власта и премиерот  Груевски.

Уште тогаш Ве предупредивме на негативните критики од Европската комисија  и од сите  релевантни институции за состојбата со медиумите и Советот за радиодифузија . Веќе е неостана ниту една  институција која ја оцени позитивно  состојбата  во медиумската свера во нашата држава. Во сите загрижувачки оцени од Европската комисија Фридом  хаусот  од Стејт департменот  која Република Македонија  ја сместија  меѓу африканските земји  според слобода на медиуми еве го и последниот извештај на Ирекс  кој вели дека  состојбата   со медиумите  во Македонија  е се полоша и полоша. Состојбите со медиумите  во Македонија  е полоша  во однос  на мината година, медиумите се  категоризирани како многу слабо одржливи. Вакви се оценките  за индексот  на одржливост  за медиумите  за оваа година подготвен  од Ирекс. Македонија  во најновиот извештај  доби само 1,52 поена со што е ставена во категорија на неодржливи мешовити системи, тоа значи дека земјата ги задоволува минималните  очекувања, односно  дека делови од властите се спротиставени  во идеја  на  слободни медиуми. За каква состојба  на медиуми ќе говориме  или за какви  и пофалби  ќе говориме или за работата на Советот за радиодифузија кога Вие колеги од власта  заедно со Советот сте сите активно вклучени  да уништите се што мисли или недај да зборува поинаку од ВМРО-ДПМНЕ. И замислите во екот  на сите  тие критики каде Македонија тоне во прашањата на медиумската слобода и право на слободно издразување, власта на сила, на мускули затвори уште еден медиум. Наместо власта и Советот за радиодифузија да работи и да ги отстрани негативностите  таа се поакресивно  ги користи своите методи,  во овој случај го злоупотреби  Советот за радиодифузија и ја затвори А2 телевизија. Замислите власт која ги злоупотребува државните  институции и регулаторни тела и со солективна  правда врши притисок врз  медиумите. Најискрено и најотворено ќе ве прашам господине Трајчевски што сега  ви згреши А2 телевизија  зошто сите независни медиуми  ви создаваат мачнина? 

Господине претседател  на Советот за радиодифузија свесно или несвесно ја превземата целата одговорност за спроведување  на партиски наредби и одлуки на ВМРО-ДПМНЕ. Ја затворивте А2 телевизија со образложение   дека не се исполнува програмската шема, нешто што досега Советот за радиодифузија  не го користел ниту како причина, ниту како мотив, а камо ли како санкција за недај боже и за одземање  на лиценца за работа   на медиум. 

Пак ќе ве прашам дали беше ова ваша лична одлука или едноставно извршувате наредба на    Никола Груевски. 

Се повикувате на членот 63 од Законот за радиодифузна дејност , еве го членот 63 во кој вели: „Советот за радиодифузија ја одзема дозвола во следниве случаи, имателот на дозволата не започна со вршење на дејност во рокот утврден со дозволата; имателот на дозволата дал неточни податоци  врз основа на кој му е издадена дозвола; по  издавањето на дозволата настанат околности што претставуваат законски пречки за имателот да врши радиодифузна дејност; имателот на дозволата не го плати надоместот  во рок утврден со дозволата, и имателот на дозволата со судска одлука му е изречена мерка на безбедност  забрана на вршење  радиодифузна дејност, односно за забрана за пренос на програмски  сервиси преку јавни комуникациски  мрежи. 

Каде  почитуван господин Трајчевски во овој член експлицитно стои одредба дека основ за одземање дозвола може да биде непочитување на програмски информат. Дали доколку врз основа на истиот овој член, доколку врз основа на вашите истражувања, на вашиот мониторинг врз останатите радиодифузери се утврди неправилности и кај други медиуми, еве на пример  неправилност кај Македонската радио телевизија или кај вашите омилени  Сител и Канал 5 дали тогаш ќе постапите  согласно  овој закон? Дали кај овие медиуми каде надвор од законското време вртат владини  реклами,  нормално снимени со народни пари и овие медиуми  не се придржуваат кон програмскиот формат ќе се постапи исто како  кон  А2 телевизија, или и овој  пат ќе се одлучи за селективна примена на законот. Уште во 2005 години Советот  на Европа  при носење на Законот за радиодифузија укажа дека таква одредба во Законот не сме да постои заради можност на злоупотреба, што сега се случува во овој момент.

Да ве потсетам почитувани колеги кои со сите сили  се трудевте  да постапувате и да гласате против укажувањата на Европската комисија против укажувањата на ОБСЕ  дека и тогаш Соетот на Европа укажуваше дека заради партиски интереси  решивте да го зголемите бројот на членови на Советот за радиодифузија. Значи, и овој пат вистината излезе на виделина, и овој пат по кој знае кој пат кога СДСМ како одговорна партија ви укажуваше на можните проблеми и на можните негативни извештаи  од Европската комисија, тогаш се смеевте ги остварувате патриотски, храбро носевте одлуки без притоа да мислите на последиците  што ќе  ги носат  тие ваши непромислени  одлуки. Вашата професионалност во работата почитуван господине Трајчевски отсега ќе ја следи и амбасата на САД во Република Македонија која во врска со ова прашање  се изјасни  вака. Вчера разбравме дека Советот  за радиодифузија  гласал за  одземање на  дозвола  за емитување на А2 заради непочитување на барањето  што произлегуваат од програмскиот  формат.Се согласуваме дека сите медиуми  треба да ги почитуваат  сите обврски што произлегуваат од поседувањето  на дозвола и тоа исклучително важно за  постоење на независна избалансирана медиумска клима , но гледаме дека А2 е првиот радиодифузер врз кого е извршено ова барање, велат од Американската амбасада. До кога господине Трајчевски цела Европа сега и Америка ќе се занимаваат и пишуваат  негативни извештаи во врска со слобда на медиумите и со слобда на правото на изразување.

Од кога ќе почнете навистина да се однесувате кон сите подеднакво и од кога кон сите ќе го применувате  членот 63. Благодарам.

Трајко Вељаноски: Благодарам.
Господин  Зоран Трајчевски има реплика, повелете.

Зоран Трајчевски:  Благодарам.  Не постои воопшто  никаква селективна примена  на Законот за радиодифузна  дејност кон оредени медиуми. Советот постапува  согласно законот и ги санкционира сите медиуми кои што не го почитуваат законот. Прашањето  зошто после 15 години советот носи за прв пат одлука, за непочитување на програмскиот формат кој што му беше  доделен  еден радиодифузер може да си го поставите  и обратно зошто 15  години Советот и членовите на Советот  земале плата  а не го спроведувале  законот кој што  бил донесен во Парламентот на Република Македонија. Во член 63 е јасно наведено еден од условите  за одземање на дозволата е настанување  услови кои што  го спречуваат  радиодифузерот  законски  да ја изврши својата дејност. Во спротивно доколку не постојат програмските  формати се поставува прашање тогаш врз основа  кои критериуми биле доделувани дозволите за вршење на радиодифузна дејност при објавувањето на јавните  повици. Дали сте виделе вие кај некој странски радиодифузер на пример Еуроспорт да почна да пренесува музичка програма во името на Македонска радио телевизија, тоа го  нема нигде кое што вие сега го пропагирате. Дека Советот не постапува селективно и дека го почитува законот и постапува  еднакво  кон сите медиуми ќе се уверите во натамошното работење на Советот, и Советот активно ги следи исполнувањето на програмските формати кај сите радиодифузери  во Република Македонија. На А2 му беа дадени и повеќе од 9 месеци можност да го усогласи своето работење но од причини познати  само за нив тоа не го направија. Сакам да ви нагласам дека Советот единствено кога одлучуваше во одземањето на дозволата на А2 се водеше и се раководеше  по Законот за радиодифузна дејност, не постојат никакви притисоци  ниту од Владата ниту претствници од политичките партии или од одредени економски центри на моќ при одлучувањето и донесувањето на одлуки од страна на Советот за радиодифузија. Ако Советот имаше нешто да крие  во своето работење, јас тоа го наведов во извештајот, минатата година во ноември месец на мое лично барање  се промени деловникот за работа на  советот и од тогаш навака седниците на Советот се јавни, се снимаат, и присуствуваат  постојано и граѓани и сите медиуми во Република Македонија. Јас  ја разбирам  Вашата нервоза, меѓутоа законот мора да се применува од  сите медиуми  и очекував да ме прашате дали Советот  ќе пристапи кон почитување на членот 11 , а не кон членот 63 бидејќи  согласно член 11 вие сте лично засегнати со Законот за радиодифузна дејност. 

Трајко Вељаноски: Госпоѓа  Казанџиска Билјана  има контра реплика, повелете.

Билјана Казанџиска: Е, ова последното беше извршна немоќ. Секогаш кога се нема аргументи се постапува вака. Велите дека постапувате според законот, односно членот 63 каде никаде експлицидно не е  наведено дека заради програмски формат се одзема  дозвола за работа.  Ако  навистина е така дали сте виделе ме прашавте дали  јас сум видела радиодифузер  некаде каде што постапувал така како А2 телевизија.  Дали вие некаде имате видено радиодифузер каде на цртани филмови  вртат владини реклами. Дали сте видели радиодифузер кој 9 часа имитува репризи на турски серии. Дали сте виделе радиодифузер кој има дозвола како ромско радио да ниту една минута  во денот не емитува ромска програма, туку  техно музика, дали на тој радиодифузер ќе му одземете дозволата. 

Да ве потсетам уште еднаш господине Трајчевски, одговорноста ќе биде  ваша  за спроведување на одлуки на Комитетот на  ВМРО-ДПМНЕ.  Благодарам.

Трајко Вељаноски:  Благодарам. Господинот Сафет Бишевац, има реплика. Повели.
Сафет Бишевац:  Благодарам претседателе, госпоѓо Казанџиска  не му се лутите на човекот, не е тој што ја носи одлуката. Тој е обичен потрчко, извршувач на  желби...

Трајко Вељаноски: Ќе ве молам колега Бишевац ...

(Пратеникот и понатаму зборува.)

Ве молам исклучете го,  стопирајте го времето.

Колега  Бишевац само момент.

Колега Бишевац можеме ли да се сослушаме,  ќе добиете 3 минути.

Да бидеме  коректни, да не личи на закана. Ве молам  понатаму да не ги вреѓаме институциите, личностите, без  оглед одредени работи што имате лично вие. Затоа  ве молам да бидеме конректни во дискусиите.

(И понатаму пратеникот е на говорница и се обидува да зборува)

Сафет Бишевац: Оваа држава има само две телевизии, само две телевизии, апсолутно 100% МРТВ 1 и Алфа телевизија и кој друг? Никој. Буквално никој не ја исполнуваат програмската шема 100%. Тоа беше оправданието за гаснење на А2. И сега Трајчевски вели дека ќе ги затвори сите медиуми во државата. Ве лаже госпоѓо Казанџиска, апсолутно ве лаже. Само ќе извршува тоа што Извршниот комитет на ВМРО-ДПМНЕ ќе го посочи или ќе го види како проблем за розевите очила кои сака на секој гледач и слушател во оваа држава да им се стави за да не помислат дека случајно ВМРО-ДПМНЕ владее како што владее. Инаку се друго се обични приказни. Годинава, практично за некој ден ќе се наврши една година од гаснењето на А1 телевизија. Тоа е најголемиот успех на ВМРО-ДПМНЕ. Ама тоа ќе биде најголемата казна на ВМРО-ДПМНЕ. Тоа треба да го запамтат и ќе видат дека тоа навистина ќе им се случи оти оружјето што денеска го користат против сите оние што не мислат како нив го оставаат утре во други раце само од доблеста, од степенот на демократија и од желбата оваа држава да се направи нормална со нормални медиуми ќе зависи дали тие другите што утре ќе дојдат ќе ги искористат тие оружја. Што мислите кој ќе страда од тие оружја.

И второ, одлуката за укинување на А2 практично на моја жалост ја подржа и дел од членовите избрани по волја на Демократската унија за интеграција на Албанците. Морам сега овде јавно вам колеги да ви се извинам за бранењето на еден од членовите реков дека тоа е бивши новинар, дека го знам како новинар и сметам дека ќе биде чесен во вршењето на својата функција. Се покажа дека не е така и дека тој бил на другата страна практично на страната на оние што гласаа за затварање на А2, исто како што и некои цариници итн, но морам сега од оваа говорница исто така да го пофалам потегот на братот на колешката од ДУИ кој застана во одбрана на принципите на слободното новинарство.

Трајко Вељаноски: Благодарам. 

Ве молам колеги, разговараме за Извештајот за работата на Советот за радиодифузија за 2011 година. Да не ги мешаме годините.

Господинот Дурмиши Рејхан процедурално, повелете.

Ве молам да го сослушаме колегата без аплаузи, ве молам.

Рејхан Дурмиши: Благодарам претседателе.

Мојата процедурална забелешка се однесува до вас лично. Мислам дека некоректно сепак се работи за почеток на еден нов работен ден, не знам зошто нервоза од ваша страна се покажува при моето добивање на збор но и претходно кога на пратеникот му го одземавте зборот. Мислам дека притоа селективно ги водите седниците посебно селективно се однесувате кон пратениците од опозицијата иако многу можам да кажам дека неприкладни дискусии доаѓаат и од другата страна на кои што вие мудро премолчувате и секогаш се обидувате на еден начин да ги замолчите опозиционите пратеници. Затоа би замолил многу културно да продолжите да си ја водите седницата согласно Деловникот и така како што треба и да не го одземате неоправдано зборот на пратениците. Благодарам. 

Трајко Вељаноски: Благодарам. 

Колега Рејхан Дурмиши ве молам, мислам дека не е долично да се навредуваат без оглед на чувствата на одредени пратеници и одредени интереси што ги имаат да се навредуваат институциите и личностите кои што ги претставуваат институциите. Ако мислите дека така треба да продолжиме да работиме без оглед дали е на почетокот или на крајот на денот јас затоа го опоменав господинот Бишевац Сафет како член на вашата пратеничка група, ве молам и вие како координатор опоменете го да не ги навредуваме личностите кои што ги претставуваат институциите. Овде се сепак претставници на државни институции и така настапуват. Да продолжиме сепак во помирна атмосфера.

Госпоѓа Казанџиска Билјана има контра реплика на репликата на господинот Сафет Бишевац, повелете.

Билјана Казанџиска: Колега Бишевац велите да не му се лутам. Воопшто не му се лутам бидејќи за таа цел беше и доведен во Советот за радиодифузија, да извршува одлуки на пастирот се знае и да се пресметува со медиумите. И човекот кој го толкува законот седи во Советот за радиодифузија спротивно на членот 25 од Законот за радиодифузна дејност каде што децидно стои дека не треба да бидат партиски кадри. И истакнат член на ВМРО-ДПМНЕ на мускули влезе во Советот за радиодифузија со цел да биде претседател на  Советот за радиодифузија. Е, од такви кадри Република Македонија е на дното и е сместена во африканските земји по право на слобода на медиуми. Благодарам. 

Трајко Вељаноски: Благодарам. 

Колеги пратеници би ве замолил повторно да не продолжуваме личните интереси или одредени фрустрации што ги имаме да ги наметнуваме во дебатата по точката од дневниот ред. Имаме дебата за работата на Советот за радиодифузија за 2011 година, ве молам.

Господинот Изет Зеќири има збор, повелете.

Изет Зеќири: Благодарам. 

Почитувани колеги пратеници, почитуван претставник на советот за радиодифузна дејност.

Денес расправаме за извештајот на Советот за радиодифузија кој бележи неколку ситуации во извештајната година а ова се однесува за 2011 година. Ова е година во која Советот за радиодифузија го измени членот 91 од Законот за радиодифузна дејност со што им се даде можност на Македонската радио телевизија да емитува реклами иако се работи за јавна телевизија. И на овој начин овој Совет постапи спротивно Законот за заштита на конкуренцијата. Не бараше мислење од Комисијата против монопол, ја прекрши суштината на конкурентноста и  европската практика за заштита на конкурентноста и прекрши многу други закони кои се однесуваат од областа на заштита на институциите затоа што субјектите ги постави на нерамноправни позиции. Денес евидентно е дека имаме Совет за радиодифузија кој е партиски политички орган на партиите на власта. Самиот акт што се измени законот  и од 9 члена прерасн ана 15 дена евидентно е дека се направи со цел да се има влијание и политизација на одој совет. И не случајно денес сите извештаи на меѓународните организации повикуваат и најавуваат дека во Република Македонија нема слобода на медиумите, туку имаме медиуми на политичките партии кои се на власт. Ова го докажа и фактот на затворање на А1 телевизија итн. Да се навратам на Изветајот. Институциите кои имаат дозвола за вршење на радиодифузна дејност вкупно во Република Македонија се 157 и тоа  на државно ниво се 8 на државно ниво преку сателит се 12 и другите се на регионално и локално ниво. Неможно е на страна 27 од Извештајот мерките што ги презеде Советот за радиодифузија да преземе толку малку мерки за кршење според Законот за радиодифузија. Не знам почитуван претседателе дали сте го почитувале членот 69 во кој се емитуваат програми кои поттикнуваат омраза и нетрпение, меѓуетничко нетрпение. Ако сте го почитувале овој член дали сте покренале постапка кон новинарот Латас кој посебно во однос на трагичните случаи на убиството во Гостивар и трагичниот случај во Смилковце тој го направи ова и целата јавност на Република Македонија ја следеше таа ситуација. Не е сигурно дека ова не сте го направиле затоа што тој има подршка од овој Совет за радиодифузија. Тоа што исто така сакам да го ставам под знак прашање вашиот Извештај како Совет за радиодифузија се овие информации кои сте ги проследиле. Ако ја анализирате Македонската радио телевизија 1 и 2 и Собранискиот канал приходи од реклами има само 39 милиони денари. Значи државата рекламите не ги упатува каде што телевизијата е во криза, каде што немаат приходи за да ги остварат и исплатат долговите. А во Сител телевизија имаме вкупно приходи од реклами 385 милиони денари, 385 милиони денари имаме приходи од реклами во Сител, а во Канал 5 имаме 195 милиони  денари приходи  од реклами. Во телма 75 милиони денари. Во Алсата 97 милиони денари. Ако се анализираат приходите кои ги остваруваат овие телевизиски кужи значи јасно е и евидентно дека сите овие реклами Сител и Канал 5 ги добива од државата поточно од Владата затоа што со буџет имаме милиони евра предвидени кои ги даваме за реклама. Имаме регулаторни комисии кои го финансираат рекламирањето, ги имаме сите овие приходи кои се големи приходи. Зошто почитуван претседателе овие приходи не одат за реклама во Македонската радио телевизија туку одат токму во Сител и Канал 5. Ако се анализираат расходите ќе видиме дека токму се овие две институции кои остваруваат и добивки, остваруваат и позитивни резултати од нивната работа. А другите телевизии кои не се блиски со власта остваруваат загуби како што е Телма која има остварено 0,28 милиони или 280 илјади евра. Или како што Алсат кој има осварено минус 78 милиони. И ако се анализира бројот на вработените со што генерираат Сител и Канал 5 сите овие приходи кога бројот на вработените кај нив е и колку бројот на вработените во другите телевизии. На пример Канал 5 има 94 вработени, а Алсат има 115 вработени. Оваа работи со загуба, а Канал 5 работи со добивка. Дури остварува 204 милиони приходи, а Алсат остварува 103 милиони денари приходи. Вработени во Сител има 124. Значи приближно бројот рамноправен на вработени на овие бројки генерираат големи добивки. Тие добивки се од самата власт од Владата која медеумите ги држи како јак инструмент и за влијание и за купување на свеста на граѓаните и за купување и влијание при остварувањето на позитивните изборни резултати. Затоа неприфатливи се овие финансиски извештаи и тие јасно говорат. Овој извештај го имаат сите пратеници и доволно е да ги анализирате финансиските извештаи и ќе ја видите вистинската слика како Советот за радиодифузија има надлежност да интервенира во сите овие ситуации но овој Совет не интервенира бидејќи е партиски орган и политички орган кој ја повредува слободата на медиумите во Република Македонија. Исто така евидентно е и прашањето кое вие сте го отвориле во однос на сопственичката структура вие треба да дадете одговор за оваа структура. Која е таа сопственичка структура и дали има судир кај овие два медиуми. Вие треба да преземете мерки со цел да се отстранат сите овие проблеми. Мислам дека Законот за радиодифузија е точен и прецизен. Тој закон треба да се имплементира но во Република Македонија Законот за радиодифузија не се спроведува. Имаме скандалозни ситуации по медиумите кои вие наместо да ги казните со пари вие ги казнувате одземајќи го правото за да се рекламира, како што беше случајот со Канал 5. Вие според законот имате обврска да спроведете финансиски санкции кои спроведувајќи ги овие финансиски санкции можат да бидат коректор и да поставите главни принципи за остварувањето на радиодифузната дејност во Република Македонија. Со жалење ќе констатирам дека во Република Македонија нема слобода на медиумите. Нема независни медиуми туку има партиски медиуми кои влијаат до свеста на граѓаните само за да се добијат гласовите. Ништо друго не работат ниту за информирање или за реализирање на радиодифузната дејност. Ви благодарам.

Трајко Вељаноски: Благодарам. 

Господинот Зоран Трајчевски има реплика, повелете.

Зоран Трајчевски: Благодарам. 

Ќе одоговорам по ред и на претходниот пратеник и на претходните пратеници кои се јавија за реплики и контра реплики.

Почитуван пратеник некоректно е да кажувате дека измените на законот за зголемувањето за времетраењето на рекламите на Македонска телевизија ги донел Советот за радиодифузија. Секој граѓанин во Македонија знае дека законите ги носи Парламентот а не ги носи Советот за радиодифузија. Мислам дека и вие сте свесни сте го гласале тој закон тука.

Што се однесува до Канал 5 мерката е изречена согласно закон и не е еден ден туку три дена забрана за реклами и преставува една од посериозните финансиски мерки кои што се преземени кон едно трговско радиодифузно друштво. Зошто прашувате минатата година биле преземени малку мерки кон  радиодифузерите. На тоа прашање јас не можам да ви одговорам треба да го прашате претходниот претседател на Советот и членовите на Советот. Јас ќе ве информирам дека во периодот од 1 јануари до 26 август минатата година кога јас станав член на Советот најголемиот дел воопшто и не се појавиле во Советот за радиодифузија девет месеци а земале плата. Значи не ни можеле да преземаат активности бидејќи не доаѓале на работа. Ако сакате ќе ви ги посочам и по име и по презиме.

Што се однесува за тоа какви приходи остваруваат медиумите. Советот за радиодифузија создава еднакви услови за сите без да фаворизира никој, а кој како ќе се снајде на пазарот остварува соодветни економски резултати.

Што се однесува до рекламите Советот прави анализа секоја година. Во 2010 година Владата беше на 18-то место, 2009 година на петто, а во 2008 година на трето. Во тек е и изработка на анализа за 2011 година но во тоа како се распределуваат рекламите е одлука на Владата согласно законите по кои што работи.

Што се однесува на пратеничката Казанџиска не е прва телевизија на која што и е одземена дозволата А2 заради непочитување на програмскиот формат. Исто така и на Пинк 15 минус му е одземена дозволата заради непочитување на програмскиот... На Пинк 15 исто така ве уверувам дека се прави мониторинг и на радиото Енџелс од Штип кое што е ромско радио и е продадено на друг сопственик и ќе бидат преземени санкции согласно законот. Повторно ви укажувам дека воопшто не постои селективност тука само почитување на Законот за радиодифузна дејност. Ви благодарам.

Трајко Вељаноски: Благодарам. 
Господинот Зекири Изет има контра реплика, повелете.

Изет Зеќири: Почитуван претседателе, имаме измени на Законот за радиодофузната дејност и тој предлог на закон дојде како ваш предлог, не сме го изготвиле ние овде и таа  измена на законот е против европската пракса за заштита на конкурентноста член 81 и 89 од  Договорот на Европската унија, забрана на доминантан позиција на некоја организација, не може да зема јавно пари и да се рекламира. Ова  е како прво и може да видите членот 81 и 89. Но  истиот закон е против членот 2 од Законот за заштита на конкуретноста и Уставот. Во однос  на рекламите на Владата вие сте должни да ја следите пропорционалноста на рекламите. Ова е ваша законска обврска. Не може сите реклами на државата да одат само на една телевизија.
Трајко Вељаноски: Благодарам.

Господинот Сарач Ердоган има реплика, повелете.

Ердоган Сарач: Благодарам почитуван претседателе, почитувани колеги,

Почитуван претседател на Советот за радиодифузија, почитуван колега Изет Зеќири, потполно се согласувам со вашите наоди во врска со извештајот, а особено оној дел што велите  дека за жал Советот за радиодифузија не може да се куртули од политичкиот багаж. Мене посебно ме интересираше за кое вие не се осврнавте, за работата на Јавниот сервис Македонска радио телевизија. Овде во извештајот гледаме дека клучни моменти за еден радиодифузен сервис да има карактеристични принципи разновидност, независност и посебност односно и квалитет на програмите и дека направиле анализи за работата на МТВ 1 и МТВ 2, особено ме радува што направиле и анализа на вестите на програмата  на турски јазик што се емитува во 17,30 часот. Оттука може јасно да се види дека тоа можам и со стотици примери да кажам дека за жал МТВ 2 турскиот сервис е потполна контрола на политичка партија од извршната власт. Впрочем и вие овде кажувате дека на вестите, во централните информативни изданија им беше отстапен простор на преставниците на извршната власт. Значи ние пратениците од Собранието на Република Македонија од различна провинеција никогаш не можеме да добиеме збор и тука ништо не пишувате што превземате да овој радиодифузен сервис навистина биде сервис на сите граѓани на Република Македонија затоа радиодофузната такса без разлика на националната, верската и политичка припадност сите подеднакво плаќаме. Меѓутоа услугите на се еднакви. На пример пред два дена, на 28 и на 29 во Македонија дојде една политиќка партија од Република Турција која има 58 пратеници, два дена беа со мене, во петокот го посетија нашето седиште, ниту еден збор на вестите од 30 не беше речено дека не посетиле, биле кај  нас, што рекле, што сме разговарале. Вестите почнаа со претседателот на Демократската партија на Турција и завршија, 15 минути. Не само што не добиваме шанса туку и не ги покажуваат вистинските прилики во Република Македонија. Наместо да дадат вистина па граѓаните да оценат дали е тоа  вистина или не. Ова е неприфатливо, јас мислам дека вие како Совет за радиодифузија можете да поправите и може да делувате  овој радиодифузен сервис биде сервис на граѓаните на Република Македонија.

Трајко Вељаноски: Благодарам.

Господинот Изет Зеќири има контра реплика, повелете.

Изет Зеќири: Почитуван Сарач, во извештајот пишува дека Македонска радио телевизија посебно програмата на албански и турски јазик нема професионалност, нема креативност, нема иновации. Отсуствува воспитно образовните програми, но изразени се воспитно образовните програми. Над 70% од програмата е забавна, нешто  што не е прифатливо   и јас го спорам извештајот на Советот за радиодифузија кој вели дека МРТ 1 и 2 и Собранискиот канал го  имаат гледано 8,21%. Ова не е вистина, затоа што ова го докажуваат и референците на граѓаните за следење на овој медиум.

Трајко Вељаноски: Благодарам.

Господинот Сафет Бишевац има реплика, повелете.

Сафет Бишевац: Благодарам претседателе што стрикно се држите во Деловникот. 

Господине Зеќири кога реков дека само две телевизии во оваа држава 100% формално го исполнуваат програмскиот пакет ги спомнав Алфа и МТВ 1 тоа е така. Но тоа е само првиот поглед. Ако навлезете во суштина ќе видите дека МТВ 1 содржински и практично е ставена во служба на ВМРО ДПМНЕ и тоа Македонска радио телевизија тоа телевизија на ВМРО ДПМНЕ. Таму драстично се крши законот со тоа не се исполнува  законската обврска за рамноправен пристап  на опозицијата до услугите на Македонска радио телевизија. Значи имате во последно време еве еден мал исчекор и тоа стално ќе го потсетувам, кај колегата Чомовски каде што, чудно ми чудо се викаат дури  и преставници на опозицијата и во ниедна друга практично емисија од информативен карактер немате престаници на опозицијата. Имате национален дневник во кој од првите девет вести, седум се со премиерот Никола Груевски, дали к ако изјава, дали како прилог,  и можете грујовниг да го наречете, не мора дневник да биде. И не очекувајте дека тоа ќе се смени затоа  што ВМРО ДПМНЕ јасно со начинот на кој што го формираше новиот Совет за радиодифузија,  кој да ве потсетам колеги од владеачкото мнозинство наиде на жестоки критики од сите релевантни меѓународни институции. Меѓутоа тоа и не ги интересира многу, знаат што сакаат да направат и го направија со изборот на господинот Трајчевски за претседател на тој совет. Првата сериозна одлука беше одземање на концесијата на А2 и тоа дури пазете, наводно по 9 месечно предупредување дека не ги исполнува. Тоа е апсолутна лага. Господинот Трајчевски да беше како што треба ќе ви кажеше дека судовите по волја на Никола Груевски ја држат А2 на лед и таа телевизија и да сакаше не можеше да ја исполни таа шема затоа што беше спречен од вас. А ова другото е само изговор за една крајна диктаторска практично одлука, одлука во континуитет. Ако ја затворите А1 што очекувавте да ја пуштат А2. 

Трајко Вељаноски: Благодарам.

Колеги пак сакам да ве предупредам. Зборуваме за извештајот за работата на Советот за радиодифузија за 2011 година. Да не ги мешаме годините. За 2012 година ќе зборуваме идната година. до тогаш бидете стрпливи. Кога ќе дојде 2013 ќе зборуваме за извештајот за 2012 година. 

Да бидеме коректни, не бидете нестрпливи, за  2012 година ќе зборуваме на следниот извештај. 
Господинот Изет Зеќири има контра реплика, повелете.

Изет Зеќири: Почитуван колега Сафет, мислам дека покрај А2 има најави  дека ќе се одземат  и други лиценци. А во однос на вашиот коментар во врска со рекламите и приходите во Сител и Канал 5 неприфатливо е како 100% има повеќе Сител споредено со Канал 5 и 100% повеќе приходи, а вработени се само 25 повеќе во Сител споредено со Канал 5. Мислам дека овие бројки се евидентни, ги имате на страна 41, една слика вреди повеќе од 1000 зборови. Видете го ова и ќе го видите вистинскиот лик на Советот за радиодифузија. 

Трајко Вељаноски: Благодарам.

Господинот Голупчо Ангелов има збор, повелете.

Голупчо Ангелов: Благодарам почитуван претседателе, почитуван претседателе на Советот за радиодифузија, почитувани колеги пратеници,

Јасно ни беше на сите нас од опозицијата дека уште со изборот на 6 нови членови на Советот за радиодифузија дека намерата на власта да направи уште едно регулаторно тело чисто партиски кое што ќе носи само партиски одлуки и ништо друго. Јасно беше дека Советот за радиодифузија ќе се претвори во лустратор на радиодифузери под јуридикција на власта и секако со својата селективност на примената на законите ќе му помогне на владеачкото мнозинство вклучително и на власта да воспостави асполутна медумска контрола во Република Македонија. Потврда за селективната примена на законите е вклучително и затварањето на А2 телевизија со изговор заради непочитување на  европскиот формат или стандард. Ова е прв случај во Република Македонија и во регионот каде што за непочитување на програмскиот формат се затвара медиум. И покрај сите укажувања вие претседател на Советот за радиодифузија дека ќе биде подобрена работата согласно дадениот рок немавте трпение да се случи тоа и едноставно поитавте по секоја цена да го затворите медиумот наместо да обезбедите фер услови  на медиумскиот пазар. И за тоа сте највиновен вие. 

Почитуван претседателе на Советот за радиодифузија, ако не непочитувањето на програмскиот формат беше главната причини за затварањето на А2. Ви го поставувам прашањето и сакам да ми одговорите. Дали кај другите национални телевизии е направена анализа за тоа колку го запазуваат и почитуваат програмскиот формат. Јавна тајна е, а вие тоа добро го знаете дека постои непочитување на програмскиот формат и стандард, ама не постапувате со тие радиодифузери како со А2 телевизија. Верувам ќе ми одговорите. Па кој ви го дал тоа право на селективна примена на законите и верувајте за тоа ќе дојде ден кога ќе мора да одговарате. И вие многу добро знаете дека  одамна постојат проблеми во Република Македонија за и околу почитувањето на форматот на медиумите, но законот не дециден во тој дел дека може поради и само поради тоа да биде одземена лиценца на радиодифузер. И со овој потег само го продолживте она што  го започнавте во Република Македонија, да создадете целосен медиумски мрак и ништо друго. Јасно е дека оваа власт предводена од Никола Груевски нема демократски капацитет, нема политички капацитет да обезбеди и овозможи слобода на говор и слобода на медиуми во Република Македонија. Така ли во Република Македонија ќе ја негуваме демократијата. И покрај сите критики на сите релеватни меѓународни институции во чи извештаи Македонија драматично назадува на полето и доменот на слободата на говор и на медиумите, власта со ништовен изговор затвори уште еден медиум. Ова е одлука на Советот за радиодифузија, за затварање на А2 телевизија ги оправда и потврди сите забелешки дека оваа власт ги злоупотребува државните институции, вклучително и регулаторните тела и со селективна примена на законите се пресметува со политичките неистомисленици. Малку ви беше затварањето на А1, не ни почнала со работа А2 сакавте во старт да ја затворите. Немаше ни време да ви погреши. Со што толку во погрешија новинарите во А2 телевизија. Зошто не сте подготвени да во Република Македонија  постојат независни медиуми. Со затварањето на А2 телевизијата дополнително го влошивте и така лошиот демократски амбиент во Македонија и Македонија ја сместивте во редот на другите земји каде што верувам и вие не посакувате да биде. 

Почитуван претседателе на Советот за радиодифузија, делот ЕУ агендата на Република Македонија е и медиумско новинарските прилики или поточно кажано за наши македонски услови неприлики. Па во таа смисла Европската комисија во своите извештаи кои што верувам сте ги прочитале, сте ги анализирале, упорно ги констатира врските на телевизиите со политичките партии, политичките влијанија, нетранспаретната сопственост и концентрација, ограничена слобода на изразување во форма на заплашување  и политички притисоци врз новинари и на секој еден граѓанин кој што живее во Република Македонија тоа му е јасно, дека слободата на изразување, на говор во Република Македонија сите како ограничени или загрозени. Владата вклучително и вие ги игнорирате сите забелешки и критики и покрај укажувањата дека медиумите се столб на демократијата. Медиумите треба да бидат заштитени, а новинарите да можат слободно да се изразуваат за и околу своите погледи.

Почитуван претседателе и почитувани пратеници од владеачкото мнозинство, монополот врз ограничената информациј, времето кога за власта мораше да се зборува само убаво и никако не смееше до обичниот граѓанин да дојде информација која што значи лошо нешто за самата власт е верувам ќе се сложите одамна запокано во историјата. Верувам  ќе се сложите дека најмалку на Република Македонија и е потребно ако се деклариравме и ако важиме за демократско општество да се враќаме наназад. Ние иднината не можеме да ја бараме и во тој дел во историјата. Ама верувам ќе се сложите со неколкуте чекори направени во делот на медиумите, во делот на новинарската работа, никој и да сакаме да кажаме и укажаме во тој дел имиџот на земјата ни е и те како нарушен и срушен. Верувам дека ако сакаме навистина реално да разговараме, да зборуваме за слободни медиуми, за слобода на изразување во Република Македонија едноставно простор за тоа нема. И дел  колеги пратеници од владеачкото мнозинство во свои дискусии неколку пати атакуваат, негодуваат на некој друг систем во кој што и ние како земја сме припаѓале и согласно  кој сме живееле и сме биле организирани и токму во тој дел ги  наоѓаат пропустите на тој систем посебно во делот на изразувањето. Еве јас отворено ве прашувам со таквата состојба каква што ја имаме во Република Македонија, со таквата поставеност во делот на слободата на медиумите и независноста на медиумите во кое време живееме ние. Нели многу години наназад во тој дел ја вративме Република Македонија и не случајно ве потсетив  и ви укажав, а верувам дека вие тоа добро го знаете само и вие сте еден од реализаторите во тој дел, едноствано спроведувате партиски одлуки, партиски видувања, партиски креации. За жал, штетата е направена и таа штета ќе ја чини Република Македонија во делот и на патот на ЕУ агендата. Тука нема простор за амнестија. Никој не ви дал за право да ја враќате Република Македонија назад, па колку и да ви е битна контролата врз медиумите и сервирањето на информациите во делот на цензурираност на истите и во делот на медиумите. Цената е малку превисока. Благодарам.

Трајко Вељаноски: Благодарам.

Господинот Зоран Трајчевски има реплика, повелете.

Зоран Трајчевски: Благодарам.
Сакам уште еднаш да нагласам дека Советот за радиодифузија по Закон не е предлагач на закони. Предлагач на закони по Законот за радиодифузна дејност до 31 декември 2011 година беше Министерството за транспорт и врски, а од            1 јануари оваа година е Министерството за информатичко општество и администрација или група пратеници.

Што се однесува до А2, повеќе пати лично се обидов да стапам во контакт со претставникот на А2 телевизија Тони Николовски, не знам дали во салата е присутна неговата сопруга, пратеничката Ленче Николовска да потврди дека лично неа ја побарав за да обезбедам средба и контакт со управителот на А2 и со стечајниот управник со цел да се изнајде решение за состојбата во А2.

Што се однесува за ставот дека намерно се држи предметот на А2 во судска постапка, би ве замолил да му укажете на управителот на А2 дека заради неплаќањето на судската такса од негова страна не може судот да одлучи за предметот на А2. Ако ттолку сакате да се реши предметот во судска процедура ве замолувам да го замолите управителот на А2 да ја плати судската такса веднаш и судскиот систем ќе реагира по поднесената тужба.

Што се однесува до Алфа телевизија, многу ја ценам таа телевизија и сметам дека е една од најпрофесионалните телевизии во Република Македонија, но заради ваша лична информација Алфа телевизија не го исполнува програмскиот формат и на нивно барање им дадовме 45 дена да се усогласат, тој рок истече на 18 јуни, но од технички причини тие не успеаа да се усогласат и повторно побараа од нас да им дадеме уште три месеци рок технички да се усогласат. Ве молам, кога изнесувате информации, или изнесувајте ги врз база на факти, ако ви требаат факти Советот за радиодифузијае е отоврен за соработка и може да ви ги достави сите информации.

Што се однесува најконкретно за формат на А2 телевизија, човек не треба да биде експерт од радиодифузната дејност за да заклучи дека 100% се пушта музика во текот на еден ден. Советот за радиодифузија врши мониторинг и врз другите национални и регионални, терестеријални, сателитски телевизии , национални, регионални и локални радија во Република Македонија и постапува по наодите кои ќе ги уочи. Слободно можете да видите, седниците на Советот се јавни, извештаите односно записниците ги има на веб страницата на Советот и сите неопходни во тој поглед можете да ги добиете и ќе видите колку мониторинзи се извршени и во изминатата и во оваа 2012 година.

Трајко Вељаноски: Благодарам.

Господинот Ангелов Голупчо има контра реплика, повелете.

Голупчо Ангелов: Благодарам.

Почитуван претседател на Советот за радиодифузија, прво гледам кај вас една опседнатост со Ленче Николовска, ако сакате да направите состанок со Ленче Николовска, направете го тоа, јас не сум Ленче Николовска.

За мене е новитет дека се чува во суд предметот заради судска такса. Сакам да ве прашам како експерт од доменот на материјата за која разговараме дали вие се согласувате со програмскиот формат кој го реализира Македонската радио телевизија, дали се согласувате и дали Македонската радио телевизија е за сите нас, повторувам, за сите нас, за тоа што не треба и не може да биде сервис на ВМРО-ДПМНЕ се согласувате со реализацијата на тој формат. Благодарам.

Трајко Вељаноски: Благодарам.

Господинот Ѓорчев Владимир има реплика, повелете.

Владимир Ѓорчев: Благодарам.
Почитуван претседателе, почитувани колеги пратеници, почитуван претседател на Советот за радиодифузија,

Почитуван колега Ангелов, неколку работи ќе кажам. Причината за сите овие настапи, кажувања, излагања на пратениците на СДСМ и сега кога дискутираме за Советот за радиодифузија и за било што што има допир со медиумите, дали за Македонската радио телевизија или за европски извештаи, секогаш велат дека ВМРО-ДПМНЕ шест пати по ред победува на изборите поради медиумска подршка и дека СДСМ е некој медиумски Лилипутанец, луѓе кои не можат да излезат на телевизија, кои не можат да припарат на телевизија, дека ете, кутрите тие затоа губат.

Господине Ангелов, СДСМ треба да се погледне во огледало. Треба да се погледне во огледало. Треба да се погледне во огледало и во тој поглед во огледало ќе го заклучи следново: тоа е дека за прв пат во 2012 година раководството на СДСМ почна да оди по села и добивме насловни страници дека раководството на СДСМ во некои краишта на Македонија посетило 15, 20 или замислете дури 30 села. Ние пет години по ред одиме секоја година со тимови од ВМРО-ДПМНЕ во посета на илјада села и тоа не го кажуваме на големи фанфари. 

Друга работа, господине Ангелов, секогаш кога левицата, квазилевица СДСМ 100% не ги контролира медиумите или барем кога нема сооднос 9:1, тогаш нема демократија во Македонија. Господине Ангелов, погледнете две телевизии со национални концесии, едната поблиска до една нафтена компанија, другата поблиска до една шпедиција во Македонија. Сакате да кажете дека тие тераат провладина програма. Се работи за телевизии кои ги има и кои ги гледате низ цела Македонија. Сакате да одите и со оние телевизии што се условно да кажеме провладини, па да одиме емисија по емисија и да видиме дека нема луѓе кои имаат опозициони гледишта, што е совршено легитимно. Сакате да кажете дека СДСМ нема радија кои се блиски до СДСМ? Сакате да кажете дека од дневните весници нема барем три весници, дневни и големи весници кои не се отворено социјалдемократски? Сакате да кажете дека нема барем десет интернет портали кои се блиски до СДСМ  и дека во ова време вие сте некој медиумски онеправдени луѓе. Знаете што е медиумски онеправдени? 1992, 1993 година тоа беше кога имаше ТВ Скопје, Вечер и Нова Македонија и толку. Тоа е медиумски онеправдени и немојте сега да ми кажувате медиумски онеправдени, кога ќе ги соберете на купче сите локални и национални телевизии, ТВ  водители, радио водители, имате барем 20-30 и не е проблем вашата порака, второ, проблем е вашиот компромитиран партиски лидер кој го асоцираат со транзицијата и елитистичкиот пристап. Тоа се трите проблеме на СДСМ, а не медиумите и Советот за радиодифузија. Благодарам.

Трајко Вељаноски: Благодарам.

Господинот Ангелов Голупчо има контра реплика, повелете.

Голупчо Ангелов: Благодарам.

Почитуван колега Ѓорчев, мојата контра реплика би ја поделил во два дела. За и околу извештаите,  извештаите не ги пишува СДСМ за напредокот на земјата во делот на слободата на медиумите, туку Европската комисија и тука сме на чисто и вие ја знаете оценката. Ако сте ги прочитале, треба да ја знаете.

Кого вие во Република Македонија ќе го убедите дека во Република Македонија имаме слобода на медиуми. 

Во вториот дел не ве разбрав за и околу посетувањата села и градови. Крајно време е вие како најповикан за Изборна единица број 3 да дојдете да се појавите меѓу граѓаните затоа што многу нешта им ветивте, ама од тие нешта ништо не направивте. Бидејќи гледам вие добро стоите со материјата, не е лошо да го подучите Брисел како се создава состојба на слобода на медиуми и слобода на говор. Подучете ги, очигледно луѓето не знаат. Благодарам.

Трајко Вељаноски: Благодарам.

Бидејќи е исцрпена листата на пријавени за збор, констатирам дека претресот по Извештајот е завршен.

Предлогот на заклучокот содржан во Извештајот на Комисијата за транспорт врски и екологија како матично работно тело го ставан на гласање.

Ве повикувам да гласаме.

Благодарам.

Вкупно гласаа 60 пратеници. Од нив за предложениот заклучок гласаа 52, воздржани нема, 14 пратеници гласаа против.

Констатирам дека Собранието го усвои предложениот заклучок.

Минуваме на 59 точка- Финасиски план на Советот за радиодифузија на Република Македонија  за 2011  година 
Финасискиот план, Извештајот на Комисијата за транспорт, врски и  екологија и Мислењето на Владата ви се  доставени.

Отворам претрес.

Ги повикувам предлагачот и пратениците кои што сакаат да говорат по  претресот по Финасискиот план да се пријават за збор.

Благодарам.

За збор е јави и има господинот Зоран Трајчевски, повелете.

Зоран Трајчевски: Благодарам. 

Почитуван претседателе, само во неколку реченици ќе го објаснам предложениот материјал. Во 2012 година планирани приходи се 80.117.232 денари, а во 2011 година оставарени приходи се 67.313.728 денари. Зголемувањето на планираните приходи за 2012 година се должат на зголемениот процент  на наплата на дозволите за вршење на радиодифузна дејност, зголемениот обем на работа и зголемувањето на радиодифузната такса. 

Во однос на расходите, најголемиот дел на расходите Советот планира да ги потроши и изминативе години ги има потрошено како надоместоци за плати околу 52-53%, како и надоместокот за користење на просториите кои ги изнајмува Советот за радиодифузија каде што се користат годишно околу 12%-13% од вкупните приходи како надоместок за кирија за користење на просториите. Како едно од клучните приоритетни прашања на Советот што си го постави е трајно решавање на состојбата на Советот во однос на користење на соспствени простории и веќе донесе одлука за започнување на постапка за купување и изградба на сопствен објект со цел да се спречи натамошно одлевање на средства во однос на кирија на Советот. Благодарам.

Трајко Вељаноски: Благодарам.

Госпоѓица Томиќ Тања има реплика, повелете.

Тања Томиќ: Благодарам.

Почитуван, ова што денес ни го имате доставено во најмала рака е срамно. Навистина не знам зошто им ги давате огромните плати на стручните служби бидејќи ако сте успеале да го разгледате пред да ни го образлагате овде ќе сфатите дека за расходна ставка „интелектуалните и други услуги“ предвидените средства се 8 милијарди денари, за потоа во табелата да излезат 8 милиони и 455 илјади. Како на Собранието ќе му објасните зошто тие се различни во образложението и во табелата. Табелата што е на крајот за делот на приходи кога препишувале, кога правеле копи-пејст претпоставувам, ги ставиле во планирани приходи за 2010 години, остварени во 2010 и планирани приходи за 2011 година. Навистина е срамно кога доставувате материјал во Собрание на Република Македонија тој да не биде технички исправен.

Ќе говорам малку и за содржината на предвидениот Финасиски план. Имено, наведувате дека имате пренесени приходи од минатите години 16.917.000. Колку што успеав да видам во Извештајот, 4 милиони од нив се од 2011 година. Ако имате толку вишок на средства зошто не им ја намалите таксата на радиодифузерите за дозволата за вршење на радиодифузна дејност. Очигледно, собирате повеќе пари отколку што можете да ги потрошите. 

Дополнително, она што ми падна во очи од аспект на расходите е фактот дека предвидувате вкупно расходи од 80.117.000 денари, од кои за плати предвидувате дека ќе бидат потрошени 43.296.000 денари или повеќе од половина од средствата кои планирате да ги потрошите ќе се потрошат за плати на вработените. Како што велите во Финасискиот план има 15  членови на Советот кои треба да земат пари и 36 членови на стручната служба, или со други зборови, да не навлегувам во тоа кој колкава плата има, кога ќе ги поделиме овие средства со бројот на луѓе кои треба да добијат надомест, излегува дека околу 70 илјади денари е просечниот надомест кој го земаат вработените и членовите на Советот. Вие сте единствена институција и компанија која однапред ги наплаќа услугите. Се пофаливте пред некој ден дека повеќе од 80% од парите за вршеењ на радиодифузна дејност веќе ви се наплатени. Навистина мислам дека е срамно да ги трошите на ваков начин. Благодарам.

Трајко Вељаноски: Благодарам.

Господинот Беким Фазлиу се јави процедурално, повелете.

Беким Фазлиу: Благодарам.

Поради веќе познати причини, затоа што дискусиите на пратениците Албанци се пренесуваат со превод, ние продолжуваме да бараме пауза според Деловникот се додека овој проблем не се реши. 

Затоа го користам деловничкото право и барам пауза во име на ДПА од еден час. Благодарам.

Трајко Вељаноски: Благодарам.

Господине Беким Фазлиу, колку што знам, сега дискутираа на македонски јазик.

Беким Фазлиу: Претходно имаше дискусија..

Трајко Вељаноски: Додека зборувам, не ме прекинувајте. Сепак сум претедател, ќе ме почитувате, кога зборувам не сакам да ми влегувате во збор, затоа ќе ве исклучувам.

Согласно Деловникот давам пауза од еден час. Продолжуваме во 13,53 часот. Благодарам.

(По паузата)

Трајко Вељаноски: Продолжуваме со работа онаму каде што застанавме пред да побараат пауза господата од ДПА.

Господинот Зоран Трајчевски имаше контра реплика на репликата на госпоѓица Тања Томиќ, повелете.

Зоран Трајчевски: Ветив дека нема да реплицирам, меѓутоа тука е пратеникот, а во однос на извештајот што е доставен од страна на Советот за радиодифузија за неговиот квалитет како е изработен. И јас ги уочив сите тие неправилности, но за жал финансискиот извештај на Советот за радиодифузија е изработен од претходниот претседател на Советот за радиодифузија и тоа укажува на тоа каков професионален состав и каков независен состав на Советот за радиодифузија имало во изминатиот период.

Што се однесува до тоа дека сме се пофалиле дека наплатата на надоместокот за дозволите за вршење на радиодифузна дејност се 95% сакам да ве информирам дека сега е повеќе од 95%. Само постапуваме и го почитуваме Законот за радиодифузна дејност и на никаков начин не вршиме притисок врз медиумите туку само го спроведуваме законот кој што е донесен во 2010 година.

Трајко Вељаноски: Благодарам.  
Пред да му дадам збор на господинот Изет Зеќири да ве информирам дека има двајца пријавени за збор, откако ќе завршиме со нив за збор тогаш ќе дадеме пауза.

Има збор господинот Изет Зеќири, повелете.

Изет Зеќири: Благодарам. 

Почитуван претседателе почитувани колеги пратеници, почитуван претседателе на Советот. 

Ние сега го разгледуваме финансискиот план и на почетокот сакам да искажам мој впечаток и потценувањето на Парламентот со овој финансиски план кој го предлагате вие.

Неприфатливо е финансискиот план на Советот за радиодифузна дејност да има шест страници, а ревизијата на ревизорската куќа Ревизија Чулева да има 20 страници. Ревизијата е за 2011 година, а извештајот е исто така за 2011 година. Ова е неприфатливо и се работи за дерогирање на институцијата Парламент, ваквиот начин на предлагање на овој финансиски план. Иако имам многу забелешки во врска со остварениот извештај за 2011 година и финансискиот план за 2012 година во 2011 година се остварени 61 милион и 500 илјади денари а во 2012 година го зголемувате износот на расходите и на вашиот буџет за 80 милиони 177 илјади, што не е соодветен пораст во услови на криза и услови на една неповолна ситуација при што Владата перманентно донесува антикризни мерки, а тоа што е скрандалозно, регулаторните институции се расфрлаат со пари како резултат на вишокот на пари што го имате вие во расходи во ставката 401 за електрична енергија од 1 милион и 300 илјади сте ги пораснале на 1 милион и  875 илјади денари. Не знам каде е, дали има пораст на енергенсите толку многу за да има таков голем пораст.

Наредно прашање кое исто така е индикативно во овој финансиски план е прашањето на разни ставки на овие расходи кои имаат голем пораст. Речиси отприлика 100% имате пораст на расходите за реклама, пропаганда и репрезентација. Сте имале 365 илјади, а сега имате 650 илјади.

Исто така имате пораст на други ставки за наемнини, имате пораст на ставки за стручна литература и имате исто така пораст, општ пораст на расходите за патување и јавни патувања за 69% споредено со 2011 година. Сте имале 1 милион 688 илјади денари, а сега планирате два милиони 870 илјади денари.

Почитуван претседателе што планирате да остварите што имате пораст на патните трошоци за 70% во услови кога Владата донесува антикризни мерки. Ова е навистина неприфатливо. Посебно овде се нагласени расходите за домување надвор од земјата, сместување од 370 илјади сте ги покачиле на 800 илјади.

Исто така имаме пораст и на расходите за јубиларни награди и тоа сте имале 22 илјади, а сега имате 75 илјади. Тоа што исто така стои и е неприфатливо, имате пораст на интелектуални услуги и тоа за 79% споредено со 2011 година. Сте имале 4 милиони 707 илјади а сега имате 8 милиони 455 илјади. Зошто? Што ќе направите со овие интелектуални услуги и со овој пораст или за разни истражувања што сте ги предвиделе од 900 илјади и сте ги зголемиле на 4 милиони 750 илјади. Другиот дел кој сакам исто така да го оспорам е во однос на личните приходи.

Почитуван претседателе вие имате пораст од 31,8%, на личните доходи. Дали се работи за бројот на вработени или имате пораст на вашите лични приходи. Имате 32 милиони 849 илјади приходи, а сега планирате да имате 43 милиони  296 илјади. Сите овие се како ставки кои се јавуваат во овој ваш финансиски предлог на вашата институција. Јас ќе истакнам нешто од ревизијата што ја изготви ревизорската куќа Чулева, иако овој извештај констатира многу аномалии во постапката на вашата институција. Овие аномалии се утврдени во многу ставки на расходите кои ги имате. Секако овие ставки почнуваат со приходи кои фактички 2011 година споредено со 2010 година сте ги зголемиле приходите за 43 милиони, а сте имале 36 милиони. На што се должи овој пораст? Дали сте ги зголемиле таксите на корисниците на радиодифузната дејност, дали сте ги зголемиле цените или сте ги зголемиле цените на лиценците.

Наредно прашање е во однос на приходите од камати.

Почитуван претседателе имате многу приходи кои ги остварувате од вршители на радиодифузна дејност. Имате некаде 6 милиони 698 илјади приходи од камати, што го констатира и ревизорскиот извештај. Значи сте пласирале финансиски средства во банките и добивате камата од тоа. Ако добивате камата намалете ги таксите, надоместоците за лиценци за да имате толку приходи колку што имате и расходи, затоа што вие сте регулаторно тело. Вие не сте доходовно тело. Вие приходите не сте ги искористиле за развој на вашата дејност. За да ги развиете вашите надлежности повеќе во врска со вашето работење. Вие исто така имате и грантови. Токму во 2010 година, според ревизорскиот извештај сте имале 1 милион 779 илјади интелектуални услуги, а во 2011 година имате 4 милиони 707 илјади а сега ги зголемувате за 79%. Ве прашувам зошто, какви интелектуални услуги има во Советот за радиодифузија и зошто овој енормен пораст со стотици проценти.

Исто така во однос на приходите за вработените имате пораст споредено со 2010 година и расходите за јубиларни награди и годишен одмор. Значи, вие во 2010 година сте имале 108 илјади во оваа ставка, а во 2011 година сте потрошиле еден милион 377 илјади. Кога ние даночните обврзници кои плаќаме и преку нас вие ги прибирате од вашите оператори овие средства вие да ги трошите за годишни одмори еден милион 377 илјади е неприфатливо и скандалозно. Овие дневници за службени патувања во земјата и во странство, сте имале милион 287 илјади денари, сте ги покачиле во 2011 година на еден милион 688 илјади. Навистина овие податоци се податоци кои не соодветствуваат со економската реалност на Македонија. Секојдневно имаме скратувања. Скратување на финансиски средства за социјални прашања, скратувања насекаде, а во регулаторните тела кои парите ги прибираат непосредно од граѓаните имаме вишок на средствата и енормен пораст од 60 до 70% итн.

Јас ќе предложам закон сите регулаторни тела вишокот на пари да го вратат во буџетот и тогаш ќе се видат реално финансиските извештаи. Благодарам. 

Трајко Вељаноски: Благодарам. 
За реплика се јави господинот Зоран Трајчевски, повелете.

Зоран Трајчевски: Благодарам. 

Се извинувам и вчера на комисија реков и сега ќе ви повторам дека очигледно не ги читате законите кои што ги носите. Висината на радиодифузната такса ја определува Парламентот. Ако сметате дека висината на надоместокот за вршење на радиодифузна дејност предложете амандман за измена на законот и сменете го законот. Додека законот е ваков Советот за радиодифузија има должност и обврска да го почитува и да го спроведува законот кој што го донел Парламентот на Република Македонија.

Што се однесува за вишокот на средствата дека треба да одат во буџет, тоа е спротивно на препораките и директивите на Европската унија.

Се согласувам со вас дека финансискиот извештај е скандалозен. На многу прашања внатре јас не можам да најдам одговор и ќе повторам по втор пат дека финансискиот извештај е изработен од претходниот претседател на Советот за радиодифузија, а за 2010 и 2011 година што се случувало во Советот јас не можам да ви дадам одговор бидејќи не бев ни член на Советот за радиодифузија.

Зголемувањето во овој момент на приходите на Советот за радиодифузија се должи единствено на наплатата на средствата кои доаѓаат од дозволите за вршење на радиодифузна дејност, бидејќи ние го почитуваме и го спроведуваме законот кој што е донесен 2005 година од овој Парламент.

Што се однесува за тоа зошто се зголемени средствата за плати.

Прво се зголеми бројот на членови на Советот за радиодифузија,

Второ, членовите што од Советот заминаа користат апанажа и повторно да кажам, иако јасно го кажав во уводот дека најгорливо прашање на Советот е тоа што 15 години Советот е кираџија во просториите кои што ги користи сега и се исплатени повеќе од 2 милиони евра кирија. Поставете го прашањето обратно, зошто на никој 15 години не му текнало да обезбеди државни простории или да изгради сопствени простории. Со парите кои што се дадени за кирија и за тековно одржување Советот досега ќе имал најмалку две згради, а немало да одат парите во џебот на некоја си приватна фирма. Значи, прашањето поставете го изворно, зошто некој 15 години плаќал толкав висок надоместок за кирија кој што во моментот изнесува околу 150 илјади евра годишно.

Зголемувањето на сумата за реклами оваа година е затоа што Советот има обврска да ја запознае македонската јавност околу процесот за дигитализација и истовремено оваа година Советот одбележува 15 години од формирањето како најстаро регулаторно тело во Република Македонија, а средствата за истражување се основна алатка која што ја користи Советот за регулирање на пазарот за радиодифузна дејност.

Трајко Вељаноски: Благодарам. 

Контра реплика има господинот Изет Зеќири, повелете.

Изет Зеќири: Благодарам. 
Почитуван директоре заборавивте да ми одговорите зошто во ваше време сега во позицијата конто 413 дневници за службено патување и патни трошоци во 2011 година биле милион 688 илјади денари, а во ваше време 2 милиони и 870 илјади денари односно зголемување за 69,9%. Каде го има ова? Зошто се должи оваа позиција.

Потоа, интелектуални и други услуги зголемување за 79%.

Потоа издатоци за реклами, пропаганди и репрезентации. Значи, вие се расфрлате со пари, имате повеќе пари. Треба да ги намалите издатоците што ги даваат операторите, а преку нив да ги намалите и цените што ги плаќаат граѓаните.

Трајко Вељаноски: Благодарам. 
Има збор господинот Стојко Пауновски, повелете.

Стојко Пауновски: Благодарам. 
Почитуван претседател на Советот за радиодифузија, бидејќи самиот споменавте, а сакам да ми одговорите во репликата дека финансискиот план го подготвувале и го изработеле претходниот претседател, а верувам дека вие сте од минатата година избрани, барем финансискиот план кој што оваа година ќе го спроведувате би требало да знаете она што е влезено во тој финансиски план кои се приходите и колку од тие приходи сте предвиделе дека ќе ги потрошите по разни основи.

Она што зачудува е фактот што во Република Македонија кога секојдневно кажуваме дека имаме намалување на приходите кај вас приходите и понатаму се зголемуваат и тие приходи нормално кога ќе има одредени приходи ќе им се најде местото каде да се потрошат.

Она што колегата Изет започна со трошењето јас би почнал со приходите. Самите гледате дека само од минатата година имате 16 милиони денари средства кои што не сте ги потрошиле лани и ги префрлувате за оваа година.

Верувам дека ако домаќински се работело сигурно дека и во тој минатогодишен финансиски план за 2011 година што бил, сигурно дека средствата кои би се пренеле би биле поголеми и сигурно со овие средства, она што самиот го кажавте како трошоци од преку два милиони евра кои што се потрошени само за кирии и закупнини на Советот за радиодифузија незаборавајќи да кажете и она што ве праша претходниот колега дека сега земате дополнителни метри квадратни под закуп, што значи кириите и понатаму не само што ќе бидат намалени или да барате излез оваа година што да направите за да не се плаќаат кириите вие и понатаму трошоците за наемнини односно кирии за сместување на вработените во Советот за радиодифузија ги зголемуваат.

Не знам дали има некоја гранка во Република Македонија освен овие агенции и други институции кои што се формираат, кои што не прикажуваат вишок на приходи од она што го работат, а работат буквално услужни дејности кои што треба да бидат како една услуга на сите оние други кои што обавуваат некаква дејност во Република Македонија.

Она што сакам да го напоменам е дека и со овој финансиски план не гледам дека имате определно средства за некои работи кои што треба да се подобрат во медиумската сфера во Македонија. Вие и понатаму кажувате дека трошоците кои што овде сте ги дале буквално ќе бидат потрошени сите средства што сте ги планирале, па дури сте нашле да ги испотрошите и овие 16 милиони денари кои што сте ги пренеле од минатата година. Она што го спомена колегата Изет, а вие не го кажавте, а треба да ни кажете а тоа е дали Советот за радиодифузија има пласирано средства некаде, или пак овие камати кои што ги имате искажано како приходи, како предвидени приходи од камати се од средствата кои што ви лежат тековни во банката или имате пласирано средства од кои што црпите одредени камати. Сметам дека согласно приходите вие расходите сте ги покриле до еден денар.

Меѓутоа многу е битно дали медиумите онакви какви што се, онакви какви што фигурираат во Република Македонија кои што ако немаат дополнителни средства од Владата на Република Македонија и ако ги немаат сите оние реклами кои што вршат за Владата на Република Македонија сигурно дека и тука би требало да планирате дека приходите од овие медиуми кои што функционираат и опстојуваат во Република Македонија не ќе можат редовно да ги сервисираат и да ги плаќаат сите давачки кои што треба ги платат во вид на радиодифузна такса и планираните приходи од издавањето на дозволи за концесија на тој медиумски простор. Сметам дека 80 милиони денари и претходно беше кажано дека приходите ги зголемувате за 30% во однос на претходната година. Сметам дека во една држава каде што би требало да се зафатиме со реформи, да се зафатиме со одредени штедења на секакво ниво, вие овде ни прикажувате најпрво приходи и тие приходи по различно основи ги распределувате и ги зголемувате во однос на 2011 година. Зарем сметате дека со самото тоа што уште 6 нови членови на Советот за радиодифузија беа ставени во истиот совет, сметате ли дека ќе се зголеми ефикасноста, сметате ли дека нешто ќе се подобри во Република Македонија и сметате ли дека медиумскиот простор во Република Македонија ќе биде и послободен и пореален и она што треба да го слушнат сите граѓани е тоа дека медиумите треба да бидат тие кои што правилно и точно ќе ги пренесуваат информациите. Ние за жал тоа во Република Македонија го немаме и испаѓа дека сите овие средства кои што се планирани да се потрошат се во насока на одржување и понатаму на власта која што секојдневно не бомбардира со различни информации од она што значи реклами и пропаганди против опозиција, иако оваа власт е веќе 6 години на власт и 6 годишното владеење веќе покажува дека во ниту една гранка немаме подобрување. Ако индустријата се намалува, а тоа значи дека кај медиумите ќе имаме помалку рекламирање, ако медиумите имаат помалку приходи, како сметате да ги остварите сите овие приходи кои што сте ги планирале и кои што мислите дека истите ќе ги остварите. Вие знаете пред да станете претседател на Советот за радиодифузија и кога зборувавме овде за тој Советот за радиодифузија кога се зголемуваа членовите  имавме и писмо од Европска унија со кое писмо не спречуваа да постапуваме онака како што постапивме.  Ние и тогаш кога некој ќе ни даде совет, кога некој ќе не посоветува како да постапиме и како пратеници, сигурно дека истото не го правиме. А она што го кажавте дека приходите ние пратениците го носиме тие закони, јас ве уверувам, ако најдете согласност со Владата  и ако вие видите дека имате повеќе приходи, предложете намалување на тие радиодофузни такси. Сигурно дека ние како пратениците овде барем од опозицијата ви гарантирам дека ќе пристапиме кон намалување на таа радиодифузна такса. Само така ќе можете да докажете дека во една држава каква што сме ние кога гледаме секаде фалат пари, вие да се расфрлате со парите и тие се пари на граѓаните, за сметка на тоа секоја година да си префрлате непотрошени средства  и истита да ги трошите за наредната година и да оптужувате дека кириите и закупнините се најголемата ставка која што ви е за трошење, а сигурно кога ќе ги погледнеме платите, придонесите и другите давачки кои што се од платите испаѓа дека во Советот за радиодифузија најголемиот износ од овие 80 милиони оди за плати и придонеси. И згора на тоа вие и понатаму кажувате дека со финансискиот план планирате да работите, уште вработувања да има во Советот за радиодифузија. Сметам дека со она   како Совет за радиодифузија што го правите, а постапувате по се она што ќе нареди и што ќе даде Владата да ги извршите, а тоа не само со укинувањето на она што значи на домашните медиуми овде во Република Македонија кои што можеби имале некакви пропусти кои што вие ги кажувате, вие укинувате и многу други телевизиски станици, па дури на оние кои што се оператори кабловски им забранувате одредени телвизиски куќи од други држави  да можат да емитуваат во Република Македонија. 

Значи, кога зборуваме за трошоците редно е барем кога гледаме дека секаде треба да се штеди, вие повторно кај интелектуални услуги што го кажа и претходниот колега, повторно имате зголемување. Што е тоа што вие, ви требаат интелектуални совети и дали ви треба нешто што интелектуално ќе ве вообразува, сметајќи дека покрај 9 членови  внесовме преку овој Парламент 6 нови членови. Барате уште вработувања и средствата ќе ги трошите по овие намени за кои што сте ни го доставиле и предлог на финансискиот план. Сметам дека овој Предлог на финански план можеби е и со задоцнвуање донесен, сметајќи дека половина година веќе е помината, а знаеме финансиските планови најдоцна до април месец истиот требаше да помине за да можете и вие да си постапувате и да трошите по овој финансиски план. Меѓутоа она што заслужува одговор е да кажете што вие преземате во однос на кириите и закупнините да ги намалите, што е тоа што се зголеми обемот на работа на Советот за радиодифузија и што се тие приходи од камати кои што овде ви се прикажани како приходи за она што го прикажувате и како зголемувањеа од 30% на приходите во Советот за радиодифузија. 

Трајко Вељаноски: Благодарам.

Реплика има Зоран Трајчевски, повелете.

Зоран Трајчевски:  Благодарам.

Јас и на почетокот кога го образложував финансискиот план кажав но најверојатно почитуваниот пратеник не бил од почетокот на седницата. Советот за радиодифузија  на седница во месец мај донесе одлука за отпочнување на постапка  за изградба на сопствена зграда за да не продолжи понатаму да плаќаат такви високи кирии. Ви повторувам уште еднаш зошто изминатите 15 години е плаќана кирија прашајте ги претходните претседатели на Советот за радиодифузија. По моето доаѓање за 10 дена донесовме одлука за отпочнување на изградба на нова зграда за да ги спречиме ваквото расипничко однесување. 

Што се однесува до тоа што велите ние да предложиме закон Советот за радиодифузија не може да биде предлагач на закон. Можете да бидете вие како пратеници или надлежното Министерството. 

Што се однесува до тоа дека сме забранувале дури и на странски телевизии да реимитуваат во Македонија. За ваша информација до колку се обратевте до Советот канадското регулаторно тело не извести  дека двата програмски сервиси Плеј ТВ и  ЏН Трајко Вељаноски не се регистрирани во Република Канада како радиодифузери. И што требаше ние да направиме, да не го почитуваме известувањето поднесено од регулаторното тело на Република Канада, да ги штитиме илегални радиодифузери во услови кога се стремиме да бидеме членка на Европска унија. Значи вие на овој начин не терате да ги кршиме законот и да не соработуваме и да не ги почитуваме одлуките кои што ги донесуваат држави  од Европска унија или членки на НАТО. И повторно ви кажуваме дека приходите се зголемени оваа година 20%, не 30, 20, бидејќи ние стрикно го почитуваме Законот за радиодифузна дејност донесен во ноември 2005 година во  овој Парламент. 

А на прашањето  како мислиме да ги оствариме овие приходи мојот одговор е дека веќе во шести месец ги остваривме овие приходи со стрикна примена на Законот за радиодифузна дејност. Благодарам.

Трајко Вељаноски: Благодарам.

Господинот Пауновски Стојко има контра реплика, повелете.

Стојко Пауновски: Благодарам претседателе.

Почитуван претседател, не спомнав  да поднесе закон, реков да и предложите на Владата да поднесе закон, тој закон овде ќе помине. тоа е едно.

Второ, не споменав ни за оние оператори кои што ги споменавте од Канада, можеби ви брмчат над глава па затоа нив ги споменувате. Зборувам за оние канали кои што ни биле во опкружувањето, кои што биле на тие кабелски оператори, а денес ги нема со забрана на Советот за радиодифузија. 

И трета работа, дали вие го погледавте овој финансиски план кој што ни го предочивте. Дали има тука трошоци за изградба на градежно објекти? Дали имате такво нешто дадено овде? Вие можеби мислите да трошите и да дадете оваа година, меѓутоа во овој финансиски план за 2012 година таква работа немате почитуван претседателе. Јас ќе ви дозволам повторно да кажате дали во овој финансиски план има некаде проект или нешто што ќе се троши, средства за градежни објекти. Тоа го нема. 

А она што го кажавте за расипничко трошење на кириите и вие сте дел од тој тим сега и вие продолжувате на ист начин да работите, бидејќи овде не гледам дека имате за градежно  објект.

Трајко Вељаноски: Благодарам.

Бидејќи е исцрпена листата на пријавени за збор констатирам дека претресот по Предлогот на финансискиот план е завршен е завршен.

Тука колеги пратеници ја прекинувам седницата.

Продолжуваме во 15,25 минути. 

Благодарам.

(По паузата)

Трајко Вељаноски: Продолжуваме со работа. 

Ги замолувам колегите пратеници секој на своите места. 

Молам службите да утврдат точен број на присутни пратеници во салата. 

(Службите го утврдуваат точниот број на присутни пратеници во салата) 

Во салата има присутно 61 пратеник. 

Сега има 62 може полноважно да се гласа. 

Преминуваме на гласање по 57-та точка, Годишен извештај за работата на Регулаторната комисија за енергетика на Република Македонија во 2011 година. 

Предлогот на заклучокот содржан во извештајот на Комисијата за економски прашања како матично работно тело го ставам на гласање. 

Ве повикувам да гласаме. 

Благодарам.

Вкупно гласаа 64 пратеници. 

Од нив за предложениот заклучок гласаа 50, воздржани нема, 14 пратеници против. 

Констатирам дека Собранието го усвои предложениот заклучок. 

Преминуваме на гласање по 59-та точка, Финансиски план на Советот за радиодифузија на Република Македонија за 2012 година. 

Предлогот на заклучокот содржан во извештајот на Комисијата за транспорт и врски и екологија, како матично работно тело, го ставам на гласање. 

Ве повикувам да гласаме. 

Благодарам. 

Вкупно гласаа 64 пратеника. 

Од нив за предложениот заклучок гласаа 50, воздржани нема, 14 против. 

Констатирам дека Собранието го усвои предложениот заклучок. 

Минуваме на точка 60 - Годишен извештај за работата на Комисијата за заштита на правото за слободен пристап до информации од јавен карактер за 2011 година. 

Годишниот извештај и мислењето на Владата и извештајот на Комисијата за политички систем и односи меѓу заедниците ви се доставени. 

Отворам претрес. 

Ги повикувам предлагачот и пратениците кои сакаат да говорат по претресот по Годишниот извештај да се пријават за збор. 

Благодарам. 

Има збор господинот Пеце Ташевски, претседател на Комисијата за заштита на правото за слободен пристап до информации од јавен карактер, повелете. 

ПецеТашевски: Почитуван претседател, почитувани пратеници дами и господа. 

Во интерес на времето во оваа прилика ќе дадам само неколку воведни напомени за имплементацијата на Законот Законот за  слободан пристап до информациите од јавен карактер и работата на Комисијата во календарската 2011 година. Како независно колективно тело кое одлучува по жалби на барателите од информации од јавен карактер, Комисијата инсистираше на доследна примена на законските решенија во функција на зголемување на транспарентноста на институциите и зајакнуњето на довербата на јавност од државните органи. 

Истовремено Комисијата во континуитет ги охрбруваше граѓаните да ја користат новата демократска придобивка што им ја нуди спомнатјиот закон како алатка за остварувње на уставно гарантираното право за слободен пристап до ифнормациите од јавен карактер. За тековните работни активности, а пред се за постапувње по жалбите на незадоволните баратели во извештајната 2011 година, Комисијата одржа 19 седници. Притоа, Секретаријатот на Комисијата постапуваше по вкупно 409 желби од кои 98 беа поднесени од физички лица, а останатите 311 од Здруженија на граѓани и фондации. Ако се имаат во предвид 540-те жалби поднесени во претходната година неспорен, а воедно охрабрувачки е фактот дека Комисијата е на вистински пат по однос на имплементацијата на законските одредби кои треба да придонесат за поголемо отворање на институциите кон барателите. Се разбира Комисијата е свесна дека нема простор за никакво пуштање бидејќи одредени податоци укажуваат на повторување на појави евидентирани на претходните извештајни години. Имено и покрај  спроведените обуки наменети за службените лица и во извештајната 2011 година, 324 жалби беа поднсени поради молчење на администрацијата. Од останатите 42 жалби се поднесени во знак на незадоволството од говорот на имателите. 22 жалби против донесено решение за одбивање на барањето, 16 жалби против известувње на имателот, додека пет жалби уследиле како реакција на заклучокот на имателот на информацијата. 

Податоците говорат дека 212 жалби биле изјавени против државни институции, 27 против судска власт, 19 против општини, 7 против јавни претпријатија и установи, а 15 жалби против правни и физички лица кои што вршат јавни овластувања. 3 жалби се поднесени против здравствени институции, една жалба против образовна институција итн. 

Покрај непостапувањето по барањата во законски предвидениот рок, жалбите во најголем број и процент се однесуваат на документи информации за јавни набавки, информации за располагање со јавните и буџетските средства, број на ангажирани на лица со договор за привремено вработување, фотокопии од извештаи, акциони планови, и стратегии. За недоставени одговори по барање во областа на здравствената заштита итн. Постапувајќи по жалбите Комисијата донсе 272 решенија и 102 заклучока, при што со 111 решенија имателите биле задолжени да ја дадат бараната информација, додека во 76 случаи, жалбите беа отфрлени како недопуштени. Незадоволство од конечните решенија од комисијата е манифсетирано преку 17 тужби за поведување на управни спорови. По сите тужби Комисијата  постпи и достави одговор до Управнит суд. Комисијата продолжи со доследно и секојдневно ажурирање на листата на иматели на која на крајот од 2011 беа евидентирани 1247 субјекти. Во законски пропишаниот рок Годишни извешаи доставија 746 и матели, додека 501 субјект не ја испочитува законската обврска. 

За одбележување е и рекордниот број на поднесените 1496 барања, до имателите од кој позитивно се произнеле по 2208 барања, додека пристапот од 124 барања бил одбиен по основ на исклучоците од слободниот пристап до инфорамции и согласно други законски прописи. Ургенциите и апелите кои беа доставени во вид на циркуларно писмо на адреса на субјејктите кои покажаа непочитување на законските одредби резултираа со назначување на нови службени лица во извештајната година, со што на листата на иматели речиси и да нема субјект, кој од овој апскет не го има испочитувано Законот за слободен пристап. 

Во извештајната година Комисијата посветено работеше и организираше обуки и едукација на службените лица во функција на поуспешно и поефикасно имплементирање на законот. Во таа насока мај и јуни беа реализирани 10 регионални обуки на тема право до слободен пристап до информации од јавен карактер кои што се одржаа во повеќе општински центри, Велес, Штип, Кичево, Дебар, Ресен, Струга, Струмица, Гевгелија Кратово и Делчево со обуките беа опфатени вкупно 144 граѓани претставници на Здруженија на граѓани, фондации како и службени лица кај одделни иматели на информации од јавен крактер кој директно учествуваат во спроведувањето на Законот. Принципелната заложба за доследна примена на Законот, и согледаната потреба од натамошна афирмација и приближување на легислативата до имателите и барателите, Комисијата ја ефектуираше и преку соработка со единиците на локална самоуправа, Струга Битола и Делчево, чии што градоначалници обезбедија технички услови за обезбедување на обуки за над 100-тина лица задолжени за посрдување со инфорамциите од јавен карактер. На обуките присуствуваа и службени лица од институциите од соседните нивни општини како што се Охрид, Вевчани, Дебарца, Ресен, Демир Хисар, Новаци, Могила, Пехчево и Македонска Каменица. 

Комисијата во соработка со високата школа за новинарство и за односи со јавноста организираше обука и за група идни новинари и студенти во рамките на наставната програма по предметот медиумско право. Во функција на запознавање и едукација на граѓаните за нивното законско право за слободен пристап до информациите од јавен карактер, Комисијата во соработка со МРТВ подготвки телевизиски спот на македонски и на албански јазик во траење од 45 секунди кој се емитуваше секојдневно во два термина на првиот и вториот канал на јавниот радиодифузен сервис. 

На меѓународен план Комисијата оствари мошне плодна соработка со сродни институции надлежни за имплементацијата на правната регулатива во областа на слободниот пристап до информации од јавен крактер. Така на средината на годината на работна средба на Комисијата присуствуваа експерти ангажирани од мисијата на ОБСЕ во Скопје за имплементација на проектот пристап до судските одлуки и право на заштита на податоците. Беше потенцирано дека Комисијата во своето 5,5 годишно работење го достигна нивото на ефикасно постапување како и сродните институции и во европски развиените земји. За прв пат од своето постоење, Комисијата аплицираше и ги искористи поволностите што ги нуди инструментот ТАЕКС  на Европската комисија. Со помош на овој инструмент беа одржани три меѓународи настани на кои Комисијата имаше можност да размени искуства и знаење со експерти од Германија, Малта, Словенија и Естонија, кои работат во областа на слободниот пристап до информации од јавен карактер. 
Меѓународната соработка беше збогатена со потпишување на меморандуми за соработка, со институциите надлежни за имплементација на материјата од областа на слободниот пристап до инфорамации од јавен карактер, од земји членки на Европската унија. Освен со парламентарниот комесар за заштита на личните податоци  и слобода на информирање на Унгарија Андрасијори, меморадум беше потпишн и со берлинскиот комисионер за заштита  на податоците и слободата на информирање Александар Дикс. Од македонска страна беше иницирано потпишување на меморандум за соработка меѓу Комисијата и комесарот за информации на Република Словенија. Овој документ беше потпишан на самиот почеток на 2012 година. Благодарам. 

Трајко Вељаноски: Благодарам. 

Реплика има госпоѓа Весна Бендевска, повелете.

Весна Бендевска:  Имам прашања и со оглед на тоа дека сум пријавена за дискусија, за да можам навистина да си направам шема по која ќе говорам, имам прашање до вас господине претседател на Комисијата. Бидејќи бевте толку многу  успешни во вашето работење, чинам година и нешто сте на оваа позиција, кажете ми по кој член од Законот за слободен пристап до јавни информации го намаливте бројот на иматели на информации. Тоа значи дека сте укинале органи на државна и локална власт, се намалил бројот на јавни претпријатија, или правни и физички субјекти со јавни овластувња. Нема друга логика, член во законот нема. Фрапантен е податокот кој се наоѓа на страна 20 во вашиот извештај кој говори дека линковите со државните институции од 217 е намален на 121, безмалку 50%. Господине Ташевски премногу сериозна надлежност имате и сте должни да ја спроведувате. Кажете ми по кој член на Законот констатирате дека сте го намалиле и бројот на имателии кај јавните претрпијатија и сте го свеле бројот на субјекти на 297. Ве прашувм, од колку тоа број на субјекти јавни претпријатија сте довеле до 297? Од 300, од 800, од илјада и нешто? Катастрофлен е овој ваш годишен извештај. Ќе говорам по ова многу посуштествено, ама инсистирам најпрво да ги расчистиме овие бројки, бидејќи очигледно е тенденцијата секаде каде што немате условно да кажам бенефит на Владата на Груевски, вие прелесно се одлучувате да бришете на хартија. Благодарам. 

Трајко Вељаноски: Благодарам. 

Има збор господинот Менде Диневски, повелете. 

Менде Диневски:  Благодарам претседателе. 

Очигледно молкот на претседателот на Комисијата ја  кажува и неговата функција денес тука, а тоа е едноставно да дојде да го прочита тоа што му беше напишано и парламентарното мнозинство да го изгласа овој извештај, потоа да продолжи како и во изминатата година. 

Почитуван претседателе на Комисијата, првата ваша реченица беше, како независно колективно тело кое можеме да гио прочитаме на страна 7 во надлежност на Комисијата дека е независна во своето работење и во донесувањето на одлуките согласно законските надлежности. Не знам дали знаете, а сигурно знаете, бидејќи сте претседател таму, дека вклучително почнувајќи од вас како истакнат член на ВМРО ДПМНЕ од Битола, па до вас членот од ВМРО ДПМНЕ од Велес, па поништени немколку конкурси по ред од с трана на Комисијата за избор и именувња со една единствена цел да јдојдат вистинските луѓе, а тоа се повторно истакнати членови на ВМРО ДПМНЕ. Како сметате дека ќе ја задржите, или ќе ја одбраните вашата надлежност која согласно законот стои дека Комисијата е назависна во своето работење, кога единствено во оваа комисија во изминатата година само за да дојдат вистинските кадри од ВМРО ДПМНЕ се поништуваа конкурси на кои беа пријавени токму непартиски луѓе, независни луѓе во најголем дел вработени во Секретаријатот каде што сте вие претседател. На што ја темелите вашата независност? На резултатите кои ги имате во овој извештај? Ќе говорам и за тоа, ќе зборуваме и за резултатите кои ги имате постигнато. И за тоа како надлежните институции во Република Македонија ја третираат Комисијата на која сте вие претседател. Освен тоа што себе си се фалите и ќе ве цитирам кажувате, за одредени податоци, а тоа е податокот дека биле поднесени 409 жалби што значително е намален бројот во однос на 504 жалби од претходната година и тоа се должи првенствено на заслугата на Комисијата што и покрај скромниот кадровски состав на секретаријатот не по ваша вина, по вина на парламентарното мнозинство кое не сакаше во континуитет месеци и месеци да работите без соодветен избран број на членови на Комисијата и уште поскромниот буџет, да организирате бесплатни обуки, да давате стручна помош и на имателите и на барателите итн. И ако ја гледаме вака оваа изјава, или оваа реченица која ја имате наведено во извештајот, ако го водиме графиконот на компаративните податоци по годони, ќе видиме дека на пример, во 2007 и во 2009 година ви8е сте имале помал број на жалби. Тоа значи дека 2011 година е полоша визави овие две години? 
Правење компаративна анализа само по бројот на поднесени жалби апсолутно не дава гаранција дека Комисијата вие што ја раководите или годините кои поминуваат ни даваат за право да кажеме дека оваа комисија со вакво работење е на вистинскиот пат. 

Почитуван претседателе и истакнат член на ВМРО-ДПМНЕ, од 409 жалби кои ги имате, вие кажавте дека биле поднесени над 324 жалби затоа што молчела администрацијата. 324 жалби или пак 70% од жалбите се однесуваат на оваа работа. Ако го земеме уште податок кој можеме да го видиме, а тоа е дека многу често и декларативно се повикуваат на членот 6, за кој вие самите го потенцирате и тврдите дека при одбивањето на пристапот само декларативно се повикуваат на членот 6 од Законот без да се наведат евентуалните штетни последици за имателот на информациите и јавниот интерес кој треба да се задоволи со откривање на бараната информација и нивното спроведување што е поголемо, јасно покажува дека во Република Македонија граѓаните или сите оние заинтересирани кои сакале да добијат информации согласно овој закон не можеле да ги добијат информациите. Каков е вистинскиот однос кон Комисијата и кон законската обврска која ја имаат јасно покажува една работа, а тоа е на страница 23 каде што се наведени годишните извештаи на имателите каде што стои дека од вкупно 1247 инситуции, органи, субјекти евидентирани на листата на иматели, до Комисијата во законски пропишаниот рок годишен извештај доставиле 746 иматели или 59,8%, додека 501 субјект или 40,2% не ја испочитувале законската обврска. Како почитуван претседателе, истакнат член на ВМРО-ДПМНЕ заедно со вашите останати членови кои беа избрани од ова парламентарно мнозинство ќе не убедите дека Комисијата, согласно надлежностите кои ги има, согласно законот успеала да пробие прво кај државните институции и да ги убеди да ги дадат потребните информации кога од 409 жалби кои сте ги имале 324 жалби се однесуваат токму на молчење на администрацијата и добар дел од нив се однесуваат  според вас на декларативно повикување на членот 6. На тоа декларативно повикување на членот 6 сме сведоци и јас и колешката Весна Бендевска, кога побаравме информација од Јавното претпријатие Жабени да го добиеме договорот кој го има склучено Република Македонија односно Владата на Република Македонија со германскиот инвеститор во индустриската зона Жабени. Во Жабени кажаа дека таков договор нема. Побаравме таква информација во Битола, од општина Битола ни го дадоа истиот податок. Побаравме информација од Владата, Владата ни вели не можеме да ви го дадеме затоа што се повикуваме на членот 6, се работело за класифицирана информација. Како почитуван претседателе граѓаните во Република Македонија да дојдат кога пратениците во Собранието не можат да дојдат до одредена информација која согласно овој закон ја баравме. Да ви дадам друг пример, кога пратеничката група на СДСМ, испровоцирана од обидите на Владата да манипулира и да ги потцени граѓаните за партиската прослава за 20 годишнината од независноста, поднесе 495 барања согласно овој закон, резултатите беа поразителни и крајно скандалозни. До Службата за општи и заеднички работи на Владата на Република Македонија поднесовме 97 барања, до Генералниот секретаријат на Владата поднесовме 94, до Министерството за култура 101 барање, до Агенцијата за млади и спорт 82 барања. На дел од тие барања нема конкретни одговори или институциите меѓусебно си ја префрлуваат одговорноста. Ќе ви дадам два примера, еден пример по барањето што го имаме поднесено до Генералниот секретаријат на Владата, во одговорот стои содржина на конкретното барање, од која произлегува дека имателот на бараната информација е Службата за општи и заеднички работи на Владата на Република Македонија. Се обративме и до нив, тие велат: Од содржината на конкретното барање произлегува дека имател на бараната информација е Генералниот секретаријат на Владата на Република Македонија. Како граѓаните да ги добијат информации кога ние пратениците 495 барања поднесовме и не можеме да добиеме инфорамција колку пари вие како власт потрошивте. Транспарентноста е само во изјавите и спотовите на телевизиите. Од транспрентноста на оваа Влада нема ништо. Вие самите признавате во извештајот кој денес го имаме дека  и покрај тоа што многу сериозно сте работеле 40% не поднесуваат извештај од државните институции и субјекти до вас. 501 субјект не поднесл годишен извештај. Тоа е односот иако согласно законот имаат обврска како ве третираат вас како комисија. Вториот податок е дека од 409 жалби кои ги поднеле одредени субјекти, 324 се однесуваат токму на молчење на администрацијата, а останатите се однесуваат и се повикуваат на членот 6.

Затоа за да можете самите себе да се фалите, за да можете да се декларирате како независен орган треба многу повеќе да направите не само вие како член на ВМРО-ДПМНЕ, напротив, и пратенците на парламентарното мнозинство. Благодарам.

Трајко Вељаноски: Благодарам.

Госпоѓа Салиу Сузана има реплика, повлете.

Сузана Салиу: Благодарам.

Почитувани колеги пратеници, почитуван колега, сосема се согласувам со вас дека оваа бројка од 495 барања кои се поднесени до Комисијата за заштита на правото не е некоја бројка што треба да не задоволи, но треба да имаме предвид дека се работи за едно право кое е уставно право, но и неафирмирано право во Република Македонија и се говори за еден закон кој иако е донесен во 2006 година сеуште има потреба од афирмација и граѓаните на Република Македонија имаат потреба од едукација и се повеќе да се обраќаат до оваа комисија. Законот за слободен пристап до информации од јавен карактер донесен 2006 година има солидна основа граѓаните и новинарите да се информираат на соодветен начин од страна на државната администрација за сите тие организции кои се плаќаат од државниот буџет, но според анализите кои ги извршиле невладините организации, не само што граѓаните не го користат ова право туку ни новинарите го немаат ова право, наспроти нивните жалби од една нетранспарентна администрација во Република Македонија. 2006 година кога е донесен законот имаше една интенција овој закон да биде пообјективен, да внесе повеќе јавност во законодавната, судската и извршанта власт и јас сметам дека овој закон дава една солидна основа за да го искористиме ова право. Меѓутоа проблемот што оваа комисија за заштита на правото за слободен пристап до информациите можеби ќе треба уште повеќе да проработи за афирмација на ова право, бидејќи ќе повторам, со Уставот на Република Македонија член 16, начинот за проследување на информациите е едно основно право. Благодарам.

Трајко Вељаноски: Благодарам.

Господинот Диневски Менде има контра реплика, повелете.

Менде Диневски: Благодарам.

Почитувана колешке, очигледно не сте ме разбрале добро. 495 барања, бројката за која говорев, се барања кои пратенците на опозицијата на СДСМ ги упатила до четири државни институции во Република Македонија за да добие одговор колку пари се потрошени за 20 годишнината од независноста. За жал, тој одговор не го добивме од институциите. Дадов два примера, еден личен кој се однесува на Битола, и еден за кој цела пратеничка група го искористила правото согласно законот. Не е проблеот до Законот, проблемот е до ВМРО-ДПМНЕ. Оваа власт бидејќи е нетранспарентна бидејќи сака да ги троши парите, ама не сака да каже каде ќе ги троши и колку троши, тоа е проблемот. Инаку, има комисија која е избрана, составена од истакнати членови на ВМРО-ДПМНЕ кои немаат храброст ниту сила да им се спротистават на државните институции, тоа е проблемот.

Трајко Вељаноски:  Благодарам.

Господинот Сугарески Горан има збор, повелете.

Горан Сугарески. Благодарам.

Почитувани колеги пратеници, госпоидне претседател на КОмисијата за слободен пристап до информации од јавен крактер,

И од репликата на колешката Бендевска и од претходниот говор на колегата Диневски очигледно е дека вие немате намера да одговарате, меѓутоа, внимателно го читав извештајот кој го поднесовте до Собранието и загрижувачки за вас треба да биде она што го давате во самиот извештај дека од 1250 институции, 501 и овие 14 за кои самите велите дека не го исполниле рокот, тоа се 515 институции кои не ви доставиле извештаи. Тоа се фрапантни и скандалозни бројки и, што е уште потрагично, во еден дел од Извештајот вие велите дека незаинтересирано и инертно, три години по ред, институции не ви испраќаат извештаи. Тоа го констатирате во Извештајпт. Фрапантно знаете што? Од 297 јавни пратпријатија, 176 да не испраќаат извештај три години по ред. Како велиме ние дека оваа власт функционира?! Во извештајот се подредени по области и која област сакате даја земеме за пример. Образовниот систем да го земеме, каде бројките се трагични. Сте навеле тука дека службените лица во основни и средни училишта во Тетово, Прилеп, Гостивар, Куманово и дел од други општини со години не доставуваат извештаи до Комисијата. Мислам дека ако ние велиме дека оваа Влада  овие институции функционираат транспарентно нема потреба да бегаат и да не ви ги праќаат овие годишни извештаи за кои се задолжени тоа да го прават. Што се презема? Ништо не се презема, а тие си продолжуваат по нивно, меѓутоа, вие мора да ги толерирате, затоа што така ви е кажано. Фрапантно е, претходно беше спомнато 495 барања пратеничката група на СДСМ поднесе до институциите. Само за една пригода, за 8 Септември за трошењето на народните пари, бидејќи Владата си правеше мајтап кажувајќи ни дека само 90 илјади евра потрошиле за прославата. Ако е тоа так, зошто тогаш овие институции не ни одговараат - сте се запрашале так? Има еден единствен одговор - да прикријат криминал, нема друг одговор. Инаку тие се обврзани во законски рок тоа да го направат. Претходно беше кажано до кои институции сме се обратиле, до Службата за општи и заеднички работи на Владата на Република Македонија, Генералнио секретаријат на Владата  и градот Скопје, кој се  прогласил за 117 барања како ненадлежен. До Министерството за култура се доставени 97 барања, а одговориле на две и тоа едното барање е за 35 метарскиот фустан, каде се рече дека чинел 95 илјади денари. 95 барања не се одговорени. За каква транспарентност зборуваме дека има во Република Македонија? 

Во одговорот на Службата за општи и заеднички работи на Владата на Република Македонија - ние мислиме дека си играат мајтап - се вели: За изнајмување и монтажа само до централна бина  во вредност од 1.451.400 денари, за монтажа и опрема за озвучување и осветлување на централна бина повторно  повторно 1.451.400 и за набавка на маички со печаетно лого повторно истата вредност. Како до денар се поклопила истата сума за сите три набавки кои се правени за прославата. Тоа го одговориле од Службата за општи и заеднички работи на Владата на Република Македонија. Затоа ние велиме дека мајтап си правите не со опозицијата, туку со народот во Македонија. Кој го добива тоа? Договорите ги склучил со фирмите Сталин Блокс Авалон, Томато продукција и Мике Интернационал Скопје на ист ден, 2 септември 2011 годиона. И зборуваме за транспарентност! Нема транспарентност, каква транспарентност, три исти бројки ни пишуваат за три сосема различни работи, кои до денар се поклопуваат. Генералниот секретар се повикува на склучен договор со познатата и за вас  Република ДООЕЛ за набавка и услуги за изработен дизајн на идејно решение и печатење, што е тежок 1.444.000. 

До Министерството за одбрана е доставено едно барање, 330.000 евра за опремата, ние велиме дека се потрошени вкупно 90 илјади евра. Вакви скандалозни одговори не знам дали некој може да добие, но има друг факт. Имено, изненадувачки е, скандалозно е 40% од институциите да не го прават тоа три години по ред. Дали вие преземате некакви мерки зошто тоа не го прават, дали сте се запрашале зошто не ја исполнуваат нивната законска обврска. Согласно закон имаат право тоа да го прават. Зошто не одговараат на поставени прашања легитимно не од опозицијата, туку од граѓаните, сигурно граѓаните преку формуларите на веб страниците на тие институции ги вадат и ги доставуваат до тие институции како баратели до имателите на тие информации. Која е причината што се бега од таа работа. Вие ни кажувате и јас се согласувам дека треба да има некоја соработка и со Словенија и со се што сте навеле во Извештајот. Знаете која е вашата основна задача? Да најдете начин како институциите транспарентно да ни одговараат и тоа не на нас, туку на сите. Не одговараат заради криминал. Во   делот 58 вели: Пополнети податоци додека 50 иматели во здравствената сфера не постапија согласно законот. Годишни извештаи од образование преку 300 субјекти од сите степени додека за 219 иматели како да не постоеше законот, вие го велите само ова, вие сте потпишани како што вели овде: од линкот со правни и физички лица кои вршат јавни овластувања беше доставен, додека 15 иматели не постапиле согласно законот. Сте навеле неколку институции кои тоа го прават, но незаинтересирано и крајно инертно покрај одоговорните лица од поголемиот број јавни претпријатија веќе трета година со ред недоследно се однесуваат и раководните структури на повеќето научни институти кои едноставно не доставуваат годишен извештај. Зошто не излеговте на прес конференција како комисија и не кажете овие субјекти три години по ред не го прават тоа. Не смеете? Забрана имате тоа да го правите? Излезете, кажете, повикајте ги. Очигледно овие кои не доставиле три години извештај и наредните три години нема да достават. Убаво им е, добро се прикрива криминалот, никој не ги гони, ни Шврговски, ни Обвинителство, ни Антикорупциската комисија. Вие соберете сила, излезете, некој нека каже ова е заради тоа. Јас не гледам причина некој да не одговори ако нема некоја позадиа на таа ситуација. Сигурно има. Овие барања кои ги постави СДСМ знаете зошто не се одговорени? Сите се со пари врзани, 97 пуштате, одговараат две каде што се одделени најмалку средства, на другите не се одговара. Обвинителството треба да реагира и по глас, а вака не може да реагира затоа што нема одговор. Затоа мислам дека извештаите ќе ги изгласата тука во Собранието, вие ќе добиете, ќе си заминете и исполнета е обврската. Проблемот останува и тука затоа што вие никогаш нема да соберете сила, не само вие туку и претходните претседатели кои седеа тука од Комитетот енергетика и Советот за радиодифузна дејност да кажат што е вистинскиот проблем. Вие мора да си ги чувате местата. Ако вие проговорите од утре нема да бидете ова што сте денес, тоа  е проблемот. Добро го знаете тоа и затоа мудро молчите. Затоа можете да се смеете, но ова што се случува во Република Македонија е стравично и страшно. Благодарам.

Трајко Вељаноски: Благодарам. 

Има збор господинот Велјаноски Митре, повелете.

Митре Велјаноски: Благодарам.

Почитуван претседател на Комисијата, почитувани пратеници,

Навистина европски звучи, демократески звучи Закон за слободен пристап до информации од јавен карактер, Комисија  за заштита на правата за слободен пристап до информациите од јавен интерес. Уште поевропски, уште подемократски звучеа вашите зборови почитуван претседателе, исто така зрачи и овој извештај, буквално само што не сте си напишале ода, пофална песна што се сте направиле во процесот на заштита на правата околу пристапот до информациите .и бројки имате, убави бројки, и споредбени бројки и тие се убави бројки и навистина убаво звучи. И кога не знае каква е состојба и каде живееме за миг човек ќе почувствува дека ќе живее некаде  во Скандаинавија каде што нивото на демократија стиганало до невидени размери.
Почитуван претседателе, застанете малку пред огледало и поразговарајте со себе, со вашата совест дали навистина е таква состојбата  во Република Македонија. Само со една реченица можам да се согласам дека овој закон и оваа Комисија навистина треба да бидат фундамент на демократијата. Но, почитуван претседателе останатите фундаменти како што владеењето на правото, како што е слобода на медиумите, како што деполитизирана полициска власт итн. кога знаеме колку е таму лоша состојбата со демократијата во Република Македонија, зарем треба на овие самофалби да веруваат.

Почитувани претседателе, за да има ова суштина, за да ова биде респектирано од нас и од граѓаните, вие покрај ова колку имало вкупно поднесени барања до имателите, требало да напишете колку имало што не добиле никаков одговор, треба да направите расчленета структурална анализа од каков карактер се тие поднесени барања. Ние секој ден во весниците читаме, оние малку весници кои се опозициони настроени како побарале информација од тоа Министерството, од тој министер, како не бил достапен, како и после два дена и после три дена и после четири дена не биле достапни. Овие бројки ве уверувам дека како се врти кампањата ќе ги има и другите години и уште повеќе ќе се фалите и уште попофални песни за себе сами ќе си пишувате. Но, ве уверувам ниеден милиграм ви е ваш придонес во демократизацијата на македонското општество нема да дадете. Додека не проговорите за структурата тие тешките прашања поставени кои не добиваат одговор, тие 495 поставени од опозицијата што остануваат без одговор. Каде е тоа нотирано во оваа Комисија која вие така гордо кажавте дека е независна, дека не добиле. Тоа  едно прашање ако го поставевте ќе имаше одговор на се натаму. Банални прашања да пишувате што некој прашал во некоја институција колку има вработени, или не знам колку тендери распишале и вие сте ја добиле и со тие апсолутно помалку битни, да не речам небитни бројки ќе не бомбардирирате секоја година и секоја година Комисијата ќе си живее како бубрег во лој без да си поставивте пред вас прашање, каде е вашата општествена одговорност на тешките прашања да дадете одговор, не на баналните прашања. И без тие банални прашања нема проблема оваа држава без тие, едно, две, пет, и десет, тие тешки прашања кои бараат одговор. Бараме одговор сите од надлежните институции колку Владата должи на македонските бизнисмени, но ние  немаме информација, немаат новинарите,нема опозицијата, нема дури ни меѓународната  заедница. Ние бараме информација колку должи Владата по основ на невратен Данокот на додадена вредност. Една таква информација вреди повеќе од сите ваши 3496. Почитуван претседателе тогаш кога ќе имате и критичен и самокритичен извештај тогаш сте одговориле на вашата општествена одговорност да дадете мал придонес во развојот на демократските процеси во Република Македонија. До тогаш додека пишувате небитни или помалку битни податоци и факти до тогаш кога и да е еднаш ќе треба да одговорите што сторив за мојата татковина, што сторив за иднината на моите деца и останатите во процесот на демократизацијата. Република Македонија е млада држава. Секој оној кој и мал личен самопридонес ќе даде во унапредувањето на демократските процеси ќе има причина да се гордее со себе. Секој оној кој е дел од сивилото и  од создавањето на лажната перцепција дека Македонија е демократско општество е соучесник во рушењето на сопствената татковина и во загрозувањето на иднината на сопствените деца. Вие со вакви извештаи сте соучесник во тоа. Благодарам.

Трајко Вељаноски: Благодарам.

Има збор госпоѓа Бендевска Весна, повелете.

Весна Бендевска: Благодарам.

Па има ли поголем апсурд бре луѓе. таканаречниот претседател на Државната Комисија за заштита на право за слободен пристап до информации од јавен карактер да молчи упорно на сите поставени прашања. Срамота. Знаете дека се легитимирате, односно подобро да кажам делигитимирате и се претварате во класично партиско војниче. Не дека бевте член на Совет на општина Битола од редовите на ВМРО ДПМНЕ, па откако во 2009 година не ве поставија повторно на листа, ви дадоа државна функција, господине Ташевски кој тоа ви дозволи да бришете број на државни јавни претпријатија од листата на иматели на информации. Вие сте претседател очигледно на партиската комисија која има задача да ги сокрие криминалите на Никола Груевски. Така се однесувате. Со кое право не можам да разберам  поднесувате  вакви извештаи. За ова ќе го употребиме инструментот ќе побараме ваше разрешување. Собранието преку Комисија ве избира, не избира Никола Груевски. И конечно дали имате престава дека лично ќе ја сносите одговорноста за начинот на кој на граѓаните и фирмите и сите останати баратели лично им го оневозможувате правото до пристап до информации. 

Говореше и колегата Менде Диневски, и вие сте од Битола и секој од нас знае колку е важна конечно првата инвестиција што е најавена во Битола, Кронбер и Шуберт  за Битолчани е важна. И сега гледајте 22 декември известување, а Влада денес премиерот Никола Груевски ќе присустува на потпишување на овој договор во кој се ветува 2000 нови вработувања  за Битолчани. Одлично. Еве повторно соопштение од веб страна на Влада, потпишан е договорот меѓу Веле Самак и преставниците на германската фирма, стартуваме со 400, бројката ќе достигне до 2000, одлично. Но бидејќи од страв дека повторно се работи за манипулација која треба да се докаже способноста и капацитетот на Груевски да привлече странски инвестиции, побаравме увид во договорот согласно законот кој вие сте должни да го спроведувате. Еве што добивме. Кога размислувавме и двајцата преставници на граѓаните на општина Битола, прво побаравме се разбира општина Битола да но го достави договорот. Еве го одговорот, општина Битола не располага со бараната информација. и го употреби согласно член 18 го искористи правото сами ја доставиле до имателот на информацијата според нив Владата на Република Македонија. Сметавме со колегата Диневски дека е логично и природно кога Битолчани веќе плаќаат имаме јавно претпријатие Жабени  побаравме кај нив да не е договорот. Еве го договорот, потпишан не од одговорното лице согласно законот, туку од едниот и единствениот вработен во јавното претпријатие Жабени, Димче Шеровски. Тој е еден од овие колеги блиските на Владимир Талески кој е носител на кривична пријава, ама не битно тоа сега, и тој вели како одговор ви доставувам дека не поседуваме договор. И конечно еве го одговорот од Владата на Република Македонија. Владата на Република Македонија сметам дека станува збор за класифицирана односно тајна информација, договорот потпишан меѓу Владата и германската фирма. Замислете спровела и тест на штетност согласно Законот и нашла дека многу поголема е штетата што ќе се предизвика ако граѓаните, особено битолчани знаат на што се обврзала Владата отколку јавниот интерес и треба да е заштитен со овој закон. Не бев задоволна од одговорот потпишан  од генералниот секретар ем на Влада ем на партија, Кирил Божиновски и го искористив правото на жалба до вас. Еве го вашиот одговор на мојата жалба. Жалбата од пратеникот Весна Бедневска се одбива се потврдува решението на Генералниот секретаријат н а Владата. Сметате дека Владата соодветно го применила институтот предвиден до членот 6 кој вели, претходно законот вели -  секое јавно претпријатие е државен орган, локална власт, сите се должни да стават на увид било каква информација освен ако не се работи за класифицирани информаци како доверба. Прашувам што беше толку штетно, што е штетно во договорот меѓу Владата и Кронберг и Шуберт кога за вас тоа  поважно отколку да ми го обезбедите со Устав, со закон загарантираното право. Да видам што има во договорот, што ги чека Битолчани. Оти информациите знаат како говорат, за едно евро за квадрат продадено земјиште Владата  се плашам и  битолскиот ќе треба да донамести уште дополнителни 50 до 100 евра за квадрат. Само и само да не пропаднат тешките фалби за голема инвестиција што овој пат не ја потпиша Груевски. Колега Димовски секогаш имам сомнеж. Ако се работи за вистински договор кој ќе има вистински резултат тогаш немајте сомнение, тогаш Груевски ќе беше потпишан. Сега е потпишан Веле Самак. Ама и ова не е се. Колеги ако навистина го прочитавте извештајот ќе ја најдевте огромната хипокризија на Петре Ташевски, страна 18. Замислете станува збор за искуство од примената на законот и пишуват вака - многу често се одбива пристапот до информација од јавен карактер бидејќи само декларативно органите се повикуваат на членот 6 без да ги спроведат задолжителниот дел на штетност. Ама има нешто уште поинтересно. Замислете Министерството за економија испратило допис до почитуваниот директор Пеце Ташевски со вакво прашање, дали податоците за приватизација односно трансформација на правните субјекти треба да се третираат како информација од јавен карактер. И вие како одговоривте: Тие се информации од јавен карактер, направете ги достапни до јавноста ама за дел бидејќи да не биде штетноста од објавувањето на јавниот интерес сокрите. Господине член на ВМРО - ДПМНЕ каде што е потпишан Груевски во приватизацијата на Телеком, Окта на националната платежна картичка, тогаш штетата ќе е поголема, а овие другите за нив слободно објавувајте ги. 

Па еве ги ВМРО - ДПМНЕ одбија да го смениме уставот, секоја трансформација и приватизација да ги отвориме пред очите на јавноста и да превземеме мерки за правичност и преведност, ВМРО- ДПМНЕ не сакаше. 

Сега гледам колеги после ова, никој од вас нема кредибилитет да говори за некои приватизации и криминал во приватизацијата. Безмалку во секој закон ќе се штитите на начин отворен факт дека на најкриминалните приватизации, со најкриминалниот амандман Никола Груевски е лично потпишан Никола Груевски. Затоа господине Ташевски ве уверувам  и ве убедувам не сте за ова место, вратете си се од каде што дојдовте, барајте од партискиот комитет друго работно место. А за овој пптпис лично ќе одговарате. Денот е се поблиску и поблиску.

Трајко Вељаноски: Благодарам.

Господинот Димовски Илија има реплика, повелете.

Илија Димовски: Благодарам господине претседателе.

Почитувана колешке Бендевска јас чусвтвувам на некој начин потреба да реагирам до кој степен оди дискусијата од страна на вас како пратеник на СДСМ,  а се почесто и генерално од пратеничката група на СДСМ. Толку многу  енергија се вложува да се негира било што што се прави од страна на Владата на ВМРО ДПМНЕ и од функционерите поставени од ВМРО ДПМНЕ што веќе се губи и реалната свест што се критикува. Вие пред малку си дозволивте да критикувате отварање на фабрика што ќе вработи 2300 луѓе во вашиот град Битола. Зошто? Заради тоа што се прави со време на ВМРО ДПМНЕ. а веројатно нема да ви биде проблем да објаснувате дека  ТАТ всушност не се случил, или што треба да направиме да забраниме да не се отвори Кронберг и Шуберт? Ама ТАТ уште еднаш да се направи. Значи се е во ред, јас разбирам искрено вие имате задача тука да напаѓате се што се прави, ниту еден проект од тие 2000 проекти што се направени, не сте ги пофалиле, за ниту една работа не сте кажале добро се прави. Го разбирам тоа ви е партиска задача. Меѓутоа дали сфаќате дека тоа што го правите нема контакт со реалноста, дека од е друг свет, дека е од друга планета. Сега си дозволувате отварање на фабрика. Вие кои не само што не сте отварале фабрики, сте затвориле десетина фабрики во  Битола,  сте го направиле ТАТ итн. Сега не зборувам за вас лично, зборувам за вашата политичка партија во која што до ден денес на високи функции се луѓето кои што учествуваа во тие афери. Затоа би ве замолил искрено дебатата во Собранието веќе изгуби содржина заради  тоа што тука не се дебатира со аргументи, тука не се дебатира со реални показатели. Кога си дозволувате да критикувате отварање на фабрика, тоа значи дека изгубена е веќе свеста во дебатава. Да сведеме на аргументирана дебата, на аргументирани позиции. Ако не убедите во нешто да прифатиме,  да имаме доблест да кажеме. Не може од 2000 проекти во оваа држава што се направени во овие неколку години ниту еден да не чини. Не може, теоретски е невозможно, една работа не сте пофалиле. Затоа би ве замолил, заради добро фунцкционирање на Парламентот и заради луѓето да не гледаат како сериозни зошто се помалку не гледаат како сериозни, водете сметка, не можете да критикувате отварање на фабрика во Битола. Благодарам.

Трајко Вељаноски: Благодарам.

Контра реплика има госпоѓа Бендевска Весна, повелете.

Весна Бендевска: Со право сте нервозен господине директор на центарот за  лаги и комуникации. Знаете ли дека на Битолчани како леб насушен им требаат и работни места бидејќи бројот на невработени пред да ги избрише Спиро Ристовски е 22 илјади. Има и доктори на науки и магистри. Кој тоа не се радува на отварање на нови работни места. Ама ајде логички да размислуваме. Бидејќи го побаравме договорот за да бидеме убедени дека 2000 работни места се гарантирани со отварање на овој субјект. Што е тоа тајно? Зошто е тајно? Зошто добив одговор дека согласно тестот на штетност Владата одлучува да не му го достави договорот бидејќи содржи информнации кои не треба да бидат достапни на јавноста. И затоа и вас ве прашувам и ве повикувам, па и вие сте пратеник со исти права и должности како мене. Не се сомневате дека нешто сигурно тајно се крие во тој договор. 

Трајко Вељаноски: Благодарам. 

Има збор господинот Игор Ивановски, повелете.

Игор Ивановски: Благодарам. 

Нема да должам понатаму бидејќи моите колеги и колешки, пратеничката група сосема доволно уште еднаш ја потенцира катастрофалната ситуација во државата што се однесува до слободниот пристап до информациите. Она што навистина мислев дека барем малку ќе биде одглумено, еве, ќе му помогнам на колегата Илија Димовски ќе кажам, ќе го пофалам него, неговите пратеници колеги и келешки од ВМРО ДПМНЕ и пред се неговиот кадар од ВМРО ДПМНЕ на чело на оваа Комисија, а тоа е дека одлично молчите и одлично криете информации. Саат време скоро трае дебатата, претседателот на Комисијата што треба да ги санкционира оние што не даваат информации, си ја преспа седницава. Збор не кажа за конкретните работи кои што ги кажаа колегите и колешките од СДСМ. За класичен политички перверзен начин за манипулација на институциите со фактите и вистината. И тој си молчи. Јасна е во оваа држава, во овој момент, или поточно кажано 6 години ВМРО ДПМНЕ во добро проверен стил  молчи и ги крие информациите, затоа што ако ги каже согласно законот, ќе се откријат на површина и криминалите и неспособноста и незнаењето и непотизмот и сето останато. Колегата Диневски ни дава екватантен пример каде што си играат мајтап две државни институции со вистината и со парите на граѓаните. Бараме како пратеници инфорамција колку е потрошено за прославата 20 години независност. Генералниот секретаријат вели, тоа прашајте го во СОЗР. СОЗР вели, прашајте го генералниот сектретаријат. Не ли вие срам ова да го дозволувате. И нема никаква пријава согласно овој закон. И, не ме и зненадува тоа што ВМРО ДПМНЕ го легализира овој пристап и ставиле исто така партиски војник на оваа институција. Партијата на власт 6 години преку своите претставници не кажува една елементарна информација за јавноста, за медиумите, за пратениците, за било кој сакате. На пример, колку должи Владата на фирмите во оваа држава по основ на преземени а не на платени обврски, по основ на невратен ДДВ, а наплатен. На претседателот око не му трепнува. Пиштат луѓево и фирмите за пари што им ги должи Владата.Тој молчи. Затоа е измислена оваа институција, за да се здомат уште 6-7 вмровци. Тоа е. И човемкот не се секира. Тој што треба да санкционира некажување на тој око не му трепнува што тоа се случува. Тој не кажува. 

Број 2, побаравме со закон и ме интересира мислењето на овој директор, претседател на ова регулаторно тело. Побаравме со закон во ова Собрание сите владини институции да имаат обврска на својот веб сајт да ги објават колку длжат на фирмите. Имате мислење за овој закон, или не? Може да го слушнеме вашето мислење? Напишете го на лист хартија, ако не смеете да зборувате, поделете ни го. Вашите пратеници што ве гласале беа против овој закон, беа против да се разбере колку должи Владата. Овие истиве пратеници денеска што ќе ви го гласаат ова и никаков извештај. Па до каде ќе оди оваа срамна ситуација и молчење. Има и тоа крај, до промена на власта, не може вечно да трае. Ама тогаш санкциите ќе се удрат и по овој директор, бидејќи непоскапувањето и несторувањето е соучесништво во делото кое што е предвидено со законот за слободен пристап до информации. Тоа што сега овој претседател на ВМРО ДПМНЕ не ги санкционира институциите што не даваат информации го прави директно одговорен во недавањето на инфорамции од јавен карактер. Од таму најмалку што можеме да направиме е да гласаме против овој извештај. Но, во исто време ќе ја продолжиме согласно постоечките закони битката за пристап до инфорамции до вистината. И за тоа меѓу останатото бараме надзорна расправа меѓу останатото колку должи Владата на фирмите во овој момент. А директорот слободно нека поседи уште малку, нека прими уште некој месец плата до промена на власта ќе ја обавува оваа функција, после тоа ќе биде сменет и разрешен и согласно една законска постапка лично сметам дека треба да се поведе прекршочна, колку што ме помнењето по овој закон единствена со некоја идна промена на законот и кривична постапка за тој кој што не дал ифнорамции и за тој кој што не го санкционирал, а по закон имал обврска тоа да го направи. Конкретно во овој случај ние говориме за Комисијата за заштита на правото. Бидејќи оваа комисија не само што не го заштитува правото за пристап до иформации, таа е дел од системот за дополнително криење на информациите. И, верувајте ова е прилично битна и сериозна материја и за граѓаните и фирмите, но и за интеграцијата на Македонија и во Европската унија и во НАТО. Бидејќи по ова меѓу останатите параметри се темели и демократијата и отвореноста и транспарентноста и отчетноста, а тоа се постулати на едно здраво, нормално општество. Таков ние го немаме. И затоа ќе гласаме против овој извештај кој што не заслужува ништо повеќе освен гласање против и барање на останатите механизми за вистината да излезе на виделина. Благодарам. 

Трајко Вељаноски: Благодарам. 

Реплика има господинот Илија Димовски, повелете. 

Илија Димовски:  Благодарам претседателе. 

Почитуван колега Ивановски и вашата дискусија е во редот на оние дискусии кој што треба да создадат една фиктивна реалност за да се создаде било какво незадоволство од власта која што навистина нема реален контакт со она што навистина се случува надвор. Вие сте избрале таква стратегија од се да правите црно, се да критикувате, се дека не чини, тоа е ваш избор, ваше право. 

Господине Игор Ивановски, ќе ви кажам неколку примери со кои што ќе ви потврдам дека не сте во право. На пример, вие денеска велите, да видиме, да провериме каде се делат субвенциите во земјоделието. Тоа го велите на прес конференција. И да правиме надзорна расправа. Нема проблем, ќе правиме надѕорна расправа. Многу закаме ние од ВМРО ДПМНЕ да објасниме како сме инвестирале 500 милиони евра во земјоделието, а како вие не сте инветуирале ниту пет милиони. Меѓутоа, господине Игор Ивановски, отворете пред вас компјутер, отворете на страната Министерството за земјоделство, шумарство и водостопанство, ги имате не по градови, не по села, туку по име и презиме секој човек колку добил субвенции. За секој човек, за секоја култура, за пченица, за овци, за пчели. Вов реме на СДСМ немаше  таква транспарентност, прво заради тоа што немаше субвенции. Во време на СДСМ господине Игор Ивановски кога вашиот претседател беше премиер на државата, немаше Закон за јавни набавки. Институциите си набавуваа во четири очи. Денеска господине Игор Ивановски има закон дури и за електронска набавка и така ние на пример си отворивме на сајтот на биро за јавни набавки и видовме дека вашиот градоначалник во Струмица една иста  улица ја дели три пати по пет илјади евра и ја дава на фирма на ваш пратеник. За сите институции во државава се објавени тендерските постапки, за сите. Можете да видите со две кликања на интернет. Понатаму, на сајтот на Фондот за здравство господине Игор Ивановски можете да видите Фондот за здравство каде ги трош парите, за кои лекови, за кои медицински установи. Во време на СДСМ Фондот за здаравство не ги трошеше парите за тоа. Или одите на сајтот на антикорупциска комисија и илјадници функционери во државата без разлика дали се од ВМРО или се од СДС, без разлика дали се на централна, или локална власт, можете да видите кој колку имот има и да го споредиш тоа. На крајот на краиштата пред еден месец донесовме закон за лустрација со кој што исто викаме еклатантно да ги објавиме досиејата. Значи, не сте во право кога од се сакате црно да направите. Не е така. Благодарам. 

Трајко Вељаноски: Благодарам. 

Контра реплика има господинот Игор Ивановски, повелете. 

Игор Ивановски: Колега Димовски, сосема е легитимно да сте нервозен. Не е легитимно да лажете. Имаше една стилска фигура, се вика ономатопеја. Кога вака викаат тоа е ономатопеја, или имитирање на клици од животинското царство. Колег Димовски, јас не се спорев со вас  за фактите што ни се познати. Јас сакам да кажам дека вие свесно ги криете и манипулирате со информациите. И мене ми е драго што ќе прифатите и ќе не поддржите во тоа да имаме надзорни расправи, за да се види дека нема 500 милиони евра субвенции, да се види дека луѓето од ДПМНЕ без нива и без орев, или без било која земјоделска култура земаат пари. Но тоа нема да ве амнестира дека вие свесно ги криете информациите за да го сокриете криминалот. Но, на крај вистината е како шило, што би рекол Груевски, таа ќе излезе на виделина. 

Трајко Вељаноски: Благодарам. 

Процедурално има госпоѓа Силвана Бонева, повелете. 

Силвана Бонева:  Благодарам почитуван претседателе. 

Го упатувам апелот до вас, меѓутоа и до колегите од опозицијата посебно до нивниот координатор. Со денови по ред буквално граѓаните на Република Македонија и сите ние пратениците сме принудени да слушаме говори и настапи од колегите од опозицијата со кои што се навредуваат пратениците на парламентарното мнозинство со невидена ароганција. Не ви е потребна почитуван колега ниту ароганцијата, ниту навредите кои што ги делите на колегите. Ја поминувате границата на пристојноста и на нормалната политичка комуникација. Тоа не ве води никаде. Вас почитуван претседателе ве молам да укажувате и да ги прекинувате колегите од опозицијата кога посегаат по достоинството на било кој пратеник и нивното недолично однесување да го санкционирате со одземање збор. 

Трајко Вељаноски: Благодарам. 

Јас можам да опоменувам и да апелирам до пратениците. 

Бидејќи е исцрпена листата на пријавени за збор, констатирам дека претресот по Годишниот извештај е завршен. 

Предлогот на заклучокот содржан во извештајот на Комисијата за политички систем и односи меѓу заедниците, како матичо работно тело го ставам на гласање. 

Ве повикувам да гласаме. 

Вкупно гласаа 69 пратеници, од нив за предложениот заклучок гласаа 54, воздржани нема, 15 против. 

Констатирам дека Собранието го усвои предложениот залучок. 

Минуваме на точка 61 - Годишен извештај за работата на Агенцијата за електронски комуникации за 2011 година. 

Годишниот извештај и извештајот на Комисијата за транспорт врски и екологија и мислењето на Владата ви се доставени. 

Отворам претрес. 

Ги повикувам предлагачот и пратениците кои сакаат да говорат по претресот по Годишниот извештај да се пријават за збор. 

Има збор господинот Роберт Орданоски, повелете. 

Роберт Орданоски: Благодарам. 

Почитуван претседател на Собрание, почитувани пратеници, би сакал да го презентирам Годишниот извештај на Агенцијата за електронски комуникции за 2011 година, која што ќе остане запишана во историјата на Агенцијата како најуспешна година во која што електронските комуникации и целиот сегмент на електронски комуникации и информатичко општество, во Македонија го доживеа својот најголем развој. Во извештајот се презентирани секторите и комплексноста и обемот на задачите што ги извршува Агенцијата за електронски комуникации. Нашите секојдневни активости вклучуваат регулација на пазарот на електронски комуникации во Република Македонија, промовирање на ефикасна конкуренција во областа на јавните електронски комуникациски мрежи и услуги, со што им се овозможува а крајните корисници да имаат можност за избор, цена и квалитет на пристапот до електронските комуникациски услуги, стимулирање на ефикасни инвестиции во изградба на телекомуникациската инфраструктура и поттикнување на иновации применувајќи ги принципите на технолошки неутрална регулатива и транспарентност, ко нзистентност и недискриминација во своите одлуки. Преку ефикасно користење на радиофрекфенцискиот спектар и нумерацискиот простор како ограничени национални ресурси, заштита на интересите на корисниците, решавање на спорови помеѓу оператори на јавни  електронски мрежи, даватели на јавни електронски услуги и корисници, како и активности поврзани со надзор над спроведувањето на Законот на електронски комуникации и прописите донесени врз негова основа. Во рамките на овие стандардни активности Агенцијата за електронски комуникации изврши серија на задачи со многу значајни резултати кои се однесуваат на анализа на релевантните пазари на мрежи и услуги во правец на поттикнување на ефикасната конкуренција на релевантните партнери на мрежи и услуги, како и финализирање на подготовките за транзиција од аналогна во дигитална телестријална телевизија. Паралелно со овие активности АЕК изврши имплементација на препораките на Европската комисија во областа на електронските комуникации во националната регулатива. 

Во вториот дел од Годишниот извештај ги имате детално сите информации за активностите на Агенцијата за електронски комуникации во 2011 година. Во делот на повредата од одредбите од Законот за електронските комуникации и прописите донесени врз основа на Законот за електронски комуникации имаме подигнато повеќе мерки против субјекти на пазарот на електроски комуникации. Ги имате во табелата решение за бришење на дотифицирани субјекти 13 решенија за измена и пренос за отповикување на одобрение за користење на радиофрекфенции 52 решенија, наредби итн. Значи во овој дел имаме 18 ставки каде што буквално го регулираме пазарот на електронски комуникации. Имаме покренато и тужби против оператори, даватели на електронски комуникации кои што не ги имаат подмирено обврските кон АЕК и во табелата го имате бројот на тие извршени тужби. 

Тоа што беше битно во Агенцијата за електронски комуникации во 2011 година, е што Законот за електронски комуникации е што го збогативме со дополнителни правилници, со кои што се заокружи комплетно легалната рамка, во која што и операторите но и корисниците на електронските комуникации во Република Македонија ќе ги имаат сите услови операторите за развој на своите мрежи, но и корисниците за заштита на нивните права бидејќи до сега беше констатирано дека правата на корисниците на електронските комуникации во Република Македонија не беа доволно заштитени. Значи, донесовме минатата година 13 нови правилници, ги имате во табелата, еден од најзначајните е секако правилникот за преносливост на броеви, претходно ако сакавте да го смените операторот, да го задржите вашиот број, постапката траеше со месеци, со новиот правилник им наложивме на операторите целата постапка да заврши за еден ден. Имаме измени во правилникот за општи услови каде што на максимално ниво ја подигнавме грижата за електронските комуникации. Затоа што ние ди одобруваме стандардните претплатнички договори кои што крајните потписници ги потпишуаат со операторите во Република Македонија, наметнавме правила во однос на големината на фонтот, да нема договори со скриени текстови, да нема ситни букви, но и да нема автоматско продолжување на договорите по истекот на нивните.Со новиот правилник операторите се должни да го известат својот корисник 15 дена пред завршувњето на договорот, дека соодветниот договор истекува, да му понудат нов со нови изменети услови секако. 

Значи во претходниот период тоа не беше дефинирано со правилник и за тоа се случуваше по автоматизам да се продолжуваат договори на крајни корисници на штета на самите тие корисици без да знаат кои се нивните права. 
Во делот на економска регулација на пазарот воведовме нови европски модели за одредување на големо продажната цена меѓу операторите, воведовме ерлик методологија, лонг ранг инкрементал кост, која е европска методологија, преку која ги дефиниравме цените на операторите и создадовме услови за рамноправен развој на конкуренцијата во Република Македонија. Ако порано беше случај да имаме доминантни оператори во Република Македонија каде што со позицијата и регулативата им беше овозможена таа доминантна позиција, сегашнава ситуација со регулативата во Република Македонија наметната од Агенцијата за електронски комуникации предизвикува сите оператори да имаат еднакви услови на пазарот и самата конкурентска битка на пазарот да овозможи корисниците да си го изберат најдобриот оператор според нивниот буџет и да има вистинска конкуренција, бројот на претплатници да се одредува според таа конкуренција. Изработивме петгодишна стратегија, истата ја почнавме минатата година во септември, ја завршивме во февруари оваа година и прв пат во историјата на Агенцијата имаме петгодишна детална стратегија со акциски план. Во неа се дефинирани сите чекори кои Агенцијата ќе ги обавува во наредните пет години во насока на обезбедување на тој амбиент што го спомнав за развој на електронските комуникации како во фиксната мрежа во фиксните телекомуникации, развој на широкопојасниот интернет. Така и во радио комуникациските мрежи, мрежите од новата четврта генерација мобилна телефонија, но и новата генерација радио дифузни мрежи од дигиталната технологија ДВБ, ТДВ и Т. На нaшата веб страница на Агенцијата за електронски комуникации можете да го видите нашиот детален акционен план 2012-2016 година и точно да се уверите кои ќе бидат нашите активности во нередните шест години. Тоа е круцијално за овозможување стабилен и издржан инвармент односно околина за операторите за да можат своите бизнис планови соодветно да ги подготвуваат на време и да можат нашите регулаторни мерки во иднина да ги применуваат соодветно на нашите планови. Како што спомнав, во делот на регулатива сменивме доста правилници кои се во насока на овозможување на крајниот корисник да има подобар однос на операторите, со промовирање на бесплатниот телефонски број 190 и со промоција на нашата служба за грижа за корисници, бројот на претставки, бројот на поплаки од граѓаните во Република Македонија енормно се зголеми и имаме повеќе од 100 јавувања дневно на бесплатниот број, имаме повеќе од десетина формални приговори од граѓаните, ги санкционираме, наоѓаме грешки во работата на операторите. Нашите инспектори постојано се на терен и секоја аномалија во работата на операторите ја исправаме. Минатата година ја промовиравме и нашата нова веб страница „комуницирај.мк“, каде што има преглед на подуди и буквално можете со неколку клика да добиете информација за сите тарифни модели во Република Македонија, за сите оператори фиксни, мобилни и интернет, за сите цени што ги нудат, така што пред да одлучите за кој оператор ќе се одлучите точно ќе ја имате информацијата, согласно на вашиот буџет кој тарифен модел најмногу ви одговара. Со тоа им овозможивме на крајните корисници на еден транспарентен и лесен начин да добијат информација за конкретниот ценовник на сите оператори во Република Македонија. Во фаза е дополнување на таа веб страница, ќе додадеме и параметри за квалитет. Оваа година со измени на Правилникот за општи услови и со измена на Правилникот за градење на мрежи додаваме и параметри за квалитет, додaваме категорија „колитија шуранс“, значи нашата работа ќе ја поврземе и со овозможување на максималниот квалитет на операторите, затоа што крајните корисници во делот на нивните жалби кон Агенцијата, добар дел од жалбите се однесуваат и на квалитетот на услугите кои операторите ги нудат до нив како во фиксната, така и во мобилната телефонија. Агенцијата за електронски комуникации е подготвена, во наредниот период, сите тие приговори да ги реши. Ќе се обидеме квалитетот на услугите да го подигнеме на максимално ниво, во новите стандардни претплатнички договори воведуваме категорија „минимален квалитет“ кој што треба оперaторот да го овозможи до крајниот корисник. Ако платите интернет со минимална брзина од 2 мегабити во секунда, операторот е должен да го овозможи до крајниот корисник. Ако платите интернет со два мегабити во секунда операторот е должен да ви ја достави таа брзина. Во случај да е брзината пониска од таа, пријавувате до Агенцијата, нашите инспектори одат на терен, ја мерат брзината, ја проверуваат, ако констатираат дека таа е пониска од договорената во договорот, претплатникот ќе има право или да го раскине договорот, што не беше случај до сега, претплатникот беше врзан со договор и не можеше никако да го напушти оперторот. Сега ќе има можност да го раскине договорот или да овозможи на операторот да му го достави квалитетот за кој што има платено. Овој период минатата година доста транспарентно нашите новитети ги промовиравме кон крајните корисници, кон граѓаните. Корисници на електронски комуникации во Република Македонија се сите граѓани на Република Македонија, сите што користат телефонија, телевизија, радио и затоа бројот на посетеност на нашата веб страница драматично се зголеми. Минатата година имаме за еден квартал од четвртиот и третиот квартал зголемување за повеќе од 150%.

Во делот на анализа на пазарите воведовме нови модели, фиксниот пазар односно фиксната телефонија, односно пристапот на фиксната мрежа цената ја намаливме за 37%. Тоа се случува прв пат во Република Македонија така што сега сите алтернативни оператори ќе имаат можност со многу поволни цени да ја користат постоечката мрежа и да понудат сервиси од своето портфолио. На тој начин, очекуваме да се зголеми бројот на корисници, но очекуваме и пораст на широкопојасниот жичан интернет до крајните корисници.

Во делот на радио мониторинг сите констатирани илегални емисии во етарот беа санкционирани, како предупредувачки.

Во делот на грижа за корисници веќе ви спомнав. 

Универзалната услуга се имплементираше минатата година. Тоа е услуга која операторите ја нудат на ранливата категорија граѓани и се формираше и првиот единствен именик на телефонски броеви од неодамна. Сега во моментот ќе имате можност на тој универзален телефонски именик да ги добиете информациите за броевите на корисниците. Ситуацијата на пазарот е таква што сеуште во фиксната телефонија имаме доминантен оператор, но со новите мерки кои од 1 мај оваа година беа преземени и со намалувањето на цената за разврзување на локална јамка за 37% очекуваме таа ситуација да се подобри во наредниот период така да се избалансира пазарот на фиксни сервиси во Република Македонија. 

Во мобилната телефонија исто така ги менуваме цените за терминирање на повици, од 01.06 се новите се намалени цени, од следната година воведување така наречен пју релјек модел, воведуваме симетрија во цените помеѓу мобилните оператори, што како финален ефект ќе доведе до тоа опрераторите помеѓу себе да имаат еднаква цена за завршување на повик, а тоа ќе значи  на крајот на денот цената што ќе ја плаќа корисник од еден оператор, бирајќи корисник во истиот оператор  и бирајќи корисник во друг оператор ќе биде иста, што значи ќе нема потреба од носење на три телефонски апарати со себе затоа што цените помеѓу операторите ќе бидат еднакви.

Во делот на финансии буџетот за 2011 година беше реализиран со 32,12% што е 100% и повеќе од 2010 година кога беше 14,7%. Проектите кои што ни останаа да ги завршиме за овој период се капиталните проекти на кои што работи Агенција за електронски комуникации, а тоа е набавката на софистицираната мерна опрема со која што детално ќе имаме увид во нашиот радиоинтерфејс, изградбата на нашата зграда која треба наскоро да заврши и почнувањето на изградбата на телекомуникациската кула на врвот на Водно која што процедура е во тек. Благодарам. 

Светлана Јакимовска: Благодарам. 

Има збор господинот Стојановски Благоја, повелете.

Благоја Стојановски: Благодарам. 
Почитуван директоре, се кажавте ама вака бегло се обидовте да поминете низ финансискиот извештај, а машала не е за потценување. Парите со кои што располагате оваа година ќе бидат колку три министерства или дупло од Собранието на Република Македонија, па мислам дека требаше малку повеќе да се задржите на овој дел. Во однос во однос на тоа колку пари собирате и колку успевате да  потрошите, пари кои индиректно преку операторите ги собирате и од џебот на граѓаните. 

Знаете што кажавте во извештајот и во вашето излагање кажавте дека оваа година е една од најуспешните за Агенција за електронски комуникации. Јас нема да навлегувам во теничкото толкување, ќе се задржам исклучиво на финансискиот извештај, еве да речеме дека е така ќе се согласам со вас и ако ви кажам нема да навлегувам во технички толкувања, и да е така, вие од она што сте го прибрале одвај нешто повеќе од пола сте успеале да потрошите односно сте потрошиле 286 милиони денари а сте префрлиле 195 милиони за наредната година. И сега да видиме прилично е интересно каде одат овие пари и за што ги користи Агенцијата за електронски комуникации, бидејќи колку да знаат пратениците и јавноста Агенцијата за електронски комуникации за 2012 година ќе располага со буџет од 24 милиони евра. Инаку чисто да знаете тоа е нешто повеќе од дупло од буџетот кој што го има Собранието на Република Македонија, Агенција за електронски комуникации. Или споредбено можам да ви кажам на пример во Хрватска оваа Агенција располага со буџет од 2 милиони евра, во Словенија располага со 5 милиони евра, меѓутоа, заедно со уште една агенција. Така да 24 милиони евра во овие услови во кои што денес живее Македонија некој да ги има и дури да не може да ги потроши е навистина крајно перверзно или не знам кој друг збор треба да го искористам.

Почитувани колеги пратеници, каде одат дел од овие пари. Еден добар дел одат така и би ја искористил приликата да го прашам директорот бидејќи секоја година дава по милион евра на Агенцијата „Република“ која знаете дека ги спрема кампањите на ВМРО-ДПМНЕ за реклами, па, би сакал директно да ве прашам господине директори дали преку вас ВМРО-ДПМНЕ сака да го исплати долгот што остана од претходните парламентарни избори или можеби вие авансирате за рекламни кампањи за некои наредни години. Дали поради тоа во „Република“ се рекламирате на Сител, Канал 5 итн. Дали тоа се законските мерки кои што ги презема премиерот Груевски, претседател на ВМРО-ДПМНЕ, да го исплати долгот од претходните избори. Иста е сумата, можеби и нешто поголема, која што планирате да ја потрошите и наредната година. Меѓутоа и покрај се и покрај се вие никако не успевате да ги потрошите овие пари. Зошто ги прибирате? Еве ќе ви кажам уште еден пример. Во тек е изградба на зграда  за Агенцијата за електронски комуникации која што ќе ја вклопите во Проектот Скопје 2014, во ред. Често пати кога дискутираме за тој проект кажувате дека исплатливо е бидејќи државните институции плаќаат наемнини и таа инвестиција се враќа. Ај, вака да ве прашам. Вие во расходната ставка 408 -наемнини вие издвојувате 4.257.945 денари годишно. Тоа се некаде околу 70 илјади евра годишно плаќате за наемнини. Ако е тоа така, кажете ми дали е точно дека инвестицијата за новата зграда ќе се исплати за 110 години. Толку чини. Која е таа економска исплатливост? Ако тие пари ги ставевте во банка и ако земавте камата, годишно ќе земавте колку четири наемнини кои што ги плаќате за вашето сместување. Каде е тука економската исплатливост. Тоа е немање идеја како да се потрошат овие пари. Вие и оваа година се уште немате дадено дополнителна програма за оние 195 милиони евра од 2011 година каде ќе ги потрошите. Не знаете, немате идеја што да правите со парите, а луѓето знаете како живеат денеска во Република Македонија. Ова е невидено, нечуено не за македонски сфаќања, туку многу пошироко, 24 милиони евра годишен буџет на Агенција за електронски комуникации и после ќе прави кафези во зоолошка, аква парк. Претпоставувам дека дури и ова што ги плаќате долговите на ВМРО-ДПМНЕ од претходната изборна кампања не е голема сума, вие можете и многу повеќе, дајте нешто повеќе да не ви замери премиерот. Прилично мала сума е во однос на тоа што го располагате, милион евра. Инаку да ви кажам искрено човек може да ви позавиди. Јас и претходно сум го кажувал тоа и сме го дискутирале. Ако се направи математика ќе видиме дека во Агенцијаата за електронски комуникации каде што има 121 вработен според извештајот кој што го давате, што е прилично солидна бројка за ваква агенција регулаторно тело и не знам што работат сите тие со оглед на тоа што претходно и во некои други дискусии претседателот на Комисијата односно на Агенцијата за електронски комуникации кажа дека ќе примате и плус луѓе бидејќи не се со соодветно образование тие што работат. Значи од 120 души немате кадар со соодветно образование па сега уште треба да примате и згора на се просечната нето плата во оваа Агенција за електронски комуникации изнесува 1000 евра. И, веројатно таа служи за згрижување на позаслужни кадри на ВМРО-ДПМНЕ кои што треба да добијат содветна награда за својот ангажман. Ајде господине директоре кажете колку е вашата плата на оваа говорница, да видат луѓето како живеете во оваа немаштија. Агенција за електронски комуникации, 24 милиони евра. Мислам дека и ова Собрание треба сериозно да продискутира за начинот на кој ги собирате и како ги трошите и треба конечно да најде начин, меѓутоа претпоставувам дека не е во интерес на пратениците на ВМРО-ДПМНЕ бидејќи добар дел од изборните трошоци веројатно ги покривате преку таа кампања односно преку таа Агенција. Меѓутоа, како и да е мислам дека средствата со кои што располага оваа Агенција за електронски комуникации се астрономски големи. Мислам дека дури еве во неколку наврати го менувавме и Законот се со цел бидејќи вие како непрофитна агенција и регулаторно тело немате право, всушност законски немате право, сега го сменивте законот и имате право ете законски меѓутоа нема никаква оправданост и логика тоа што го правите. Неколку пати го менуваме Законот за електронски комуникации, статусот на агенцијата. Сега повторно има стигнато нов Закон за електронски комуникации бидејќи се се прави само законски да се поткрепи и покрие она расипништво, ајде да не кажам некој подруг збор што се случува во оваа Агенција за електронски комуникации. И се е тоа во ред јас повторно ќе кажам, возите возила на лизинг, со тие пари можевте нови возила да купите. Не знам патни трошоци, или еден куп трошоци. Погледнете вие во претходните години не успевате освен 2011 со максимално залагање со милионски суми исплатени за реклами успевате нешто повеќе од 50% од парите што ги собирате да ги потрошите. Претходните 2009 и 2010 година не успевате ни 30% од парите да ги потрошите.  Еве јас ви гарантирам дека вие и денеска се уште за 2012 година немате идеја како да ги потрошите 24 милиони евра. Немате идеја, за тоа нема уште програма дополнително за оние 195 милиони денари кои што се префрлени од 2011 година. Немате идеја, вие сакате ама не можете. 

Мислам дека ова Собрание треба да најде начин или да го смени законот да донесе некој заклучок со кој што овие вишок на пари кои што ги собирате или да влезат во Буџетот на Република Македонија или Собранието да најде начин како да ги исконтролира бидејќи е очигледно вие наредните 5-6 години никаква наплата да не правите, никаква наплата, воопшто ништо да не наплаќате за вашите услуги вие ќе имате пари да опстоите без денар во наредните 5-6 години, бидејќи толку трошите. Реално ви треба можеби многу помалку, меѓутоа многу повеќе трошите. Која е економската оправданост? 110 години кирија можете да плаќате и ќар уште да бидете од камата. Не знаете како да ги потрошите парите и мислам  дека навистина, повторно ќе кажам, е перверзно кон граѓаните на Република Македонија. Благодарам. 

Светлана Јакимовска: Благодарам.

За реплика е пријавен господинот Роберт Ордановски, повелете.

Роберт Ордановски: Благодарам.

Многу ми е драго што на стручна област не дискутиравме за електронските комуникации затоа што и на Комисија не поставивте ниедно релеватно прашање. Тоа се повторува и денес на пленарна седница. Во однос на платите искажавте ноторна невистина. Цифрата што ја спомнавте е бруто плата по вработен не е нето плата, 60 илјади денари е бруто плата по вработен во АЕК. Ако ги споредите платите на вработените во АЕК со платите во индустријата тие се 3:1. Во однос на мојата лична плата можам ви кажам дека е три пати помала од платата на директорот на регулаторното тело во Србија, Хрватска, Србија, Словенија, Босна, Алабнија, Косово и секаде. 

Во однос на нашите кампањи од минатата година кои што ги спомнавте ќе ви ги кажам показателите за мислењето на јавноста за Агенцијата за електронски комуникации. во јули 2010 година 36% од македонската популација слушнала за АЕК. Истражувањато во 2012 година покажа дека дури 57% од популацијата во Македонија има сега свесност за постоењето на АЕК, свесност за постоењето на своите права во делот на електронските комуникации, бројот на приговори, бројот на јавување на нашиот  телефонски број. Тоа комплетно го верифицираат. Степенот на информираност на бесплатниот број 190 од 11% во септември 2011 година се зголеми на 30% во 2012 година. Во септември 2011 година 64% од популацијата била информирана дека АЕК ги штити правата на крајните корисници на електронските комуникациски услуги. Истражувањето што го направивме во фебруари оваа година покажа дека овој процент се зголеми на 78%. Значи овие показатели од истражувањето на јавното мислење што го спроведовме во февруари оваа година покажа дека во претходниот период граѓаните и корисниците на електронските комуникации воопшто не биле свесни за своите права, за повисоки сметки, за лош квалитет на услуги кои што ги нуди операторот и начинот како воопшто да си ги заштитат своите права. Со нашите кампањи свесноста ја подигнавме на многу повисоко ниво, ефектите од кампањите се очигледни. Зголемувањето на свесноста за 21%, за стручните лица кажува многу. Околу зградата, дојдете да не посетите моментално во просториите на Стопанската комора ќе видите дека имаме по 5 души во една канцеларија. Значи условите за работа се катастрофални. Немаме ниту една сала за состаноци, а регулираме сегмент кој што е еден од најважните, кој што придонесува со 6% во ЏДП-ито Република Македонија. Благодарам.

Светлана Јакимовска: Благодарам.

Контра реплика господинот Благоја Стојановски, повелете.

Благоја Стојановски: Благодарам потпретседателке.

Да ви кажам право ме сожаливте, ќе организирам доброволен прилог да соберат пратенициве  да ви помогнат бидејќи немате пари. ако вие продолжите со ова тепмо на вработување и таа малата и новата зграда  ќе ви биде мала, ќе немате место каде да седнете. Терајте вака нема да имате место, џабе правите, две  правите одеднаш. Не кажавте 24 милиони каде ќе ги потрошите оваа година? 24 милиони евра имате и ни кажувате прикаски тука. И не ми одговоривте на уште едно прашање што ве прашав, дали преку Агенцијата за електронски комуникации и кампањите на Република ги исплаќате долговите на ВМРО ДПМНЕ   од изборната кампања или ова е аванс за наредната изборна кампања бидејќи некако мора тие долгови да се платат. Благодарам.

Светлана Јакимовска: Благодарам.

За реплика е пријавен господинот Димовски Илија, повелете.

Илија Димовски: Благодарам потпретседателке.

Господине Стојановски  видете колку ви е непринципиелна дискусијата и колку нереална. Велите  цело време тука година дена не убедувате дека владеењето на ВМРО ДПМНЕ е владеење на расипништво и дека трошиме повеќе од тоа што имаме, а денеска не  критикувате зошто е потрошено само 30%. Прва работа.

Втора работа, господине Стојановски  дали се слушате дали критикувате тоа што АЕК инвестирала во Зоолошката градина во Скопје. па до пред 5 години немаше Зоолошка градина, животните умираа додека бевте на власт. граѓаните ги знаат и тоа, биле и претходно одат сега нема потреба да се нервира ни господинот Макрадули, ни господинот  Ивановски. Ве молам господине Макрадули без нервоза, ве молам. Критикувате зошто АЕК ќе финансирало, ќе помогнело Аква парк да се направи. Па дали се слушате? По таа ли логика вие бевте на власт. ништо не инвестиравте, ништо не правевте. Парите на државата овие што не знаеме 15 години додека бевте на власт пошто ниту еден проект не направивте, во банки ли ги стававте за камати. Или критикувате дека се градел зграда. Па нормално дека треба да се гради со средствата. Од една страна не критикувате година дена дека немало капитални инвестиции, сега кога  градиме зграда викате не чинело да се гради зграда. Тоа  ли е логиката на вашето владеење господине Стојановски, ниту една зграда да не направите во години додека сте на власт. во овој момент 15 згради се градат само низ центарот на Скопје, а да не броиме дека се направени 30-тина средни и основни училишта, дека се реконструираат болници. И за тоа ли ќе не критикувате.

И конечно господине Стојановски, улогата на АЕК е да ги регулира пазарот меѓу другото и на мобилната телефонија. Господине Стојановски кога СДСМ  си одеше од власт сите плаќавме минимум 18 денари за минута. значи тоа беше грабеж на Маѓар Телеком и ред други работи кои што треба да се отвараат. Сега господине Стојановски разговорите во Македонија на мобилнат телефонија се наплаќаат или нула денари или еден денар. Дали ја плаќате разликата господине Стојановски кога вие бевте на власт секој човек за минута разговор плаќаше минимум 18 денари, а сега или нула или еден денар. Сметките за мобилни телефони беа по неколку илјади денари,  а денеска се по неколку стотина денари. Е тоа разликата, тоа е дали е успешна АЕК или не е успешна. Сите навреди кои шти Јани, Игор што ќе ми ги кажат додека јас зборувам не вредат поради тоа што луѓето знаат да ја направат разликата.

Светлана Јакимовска: Благодарам.

Контра реплика господинот Благоја Стојановски, повелете.

Благоја Стојановски: Благодарам потпретседателке.

Веројатно дега во наше време и ние сме криви во таканареченото наше време и ние сме криви што колегата Димовски во Зоолошка не го однесле до 25 години па не видел дека имаме Зоолошка во Скопје многу одамна. Претпоставувам дека ние сме криви. Колега Димовски вие пред некој ден изгласавте задолжување од 75 милиони евра за Република Македонија од Дојче Банка, а 25 милиони евра ви лежат во Агенцијата за електронски комуникации. вратете ги тие 25 милиони евра во буџетот и нека одлучи Владата  и ова  Собрание каде да гиинвестира. Вие господине Димовски сте далеку во аут од реалноста и не знаете граѓаните на Република Македонија како мислат. Пензии и плати се задолжувате секој месец да дадете, а 25 милиони евра ви лежат во АЕК. Што кажувате дали имате појма  што зборите. 

Светлана Јакимовска: Благодарам.

За реплика е пријавен господинот Владимир Ѓорчев, повелете.

Владимир Ѓорчев: Благодарам потпретседателке.

Господине Стојановски, еве јас ова ќе го констатирам и секој ден можеме да  го видиме, тоа е дека во ова Собрание ние било кога, з абило која работа, на било кој државен орган разговараме, дали Министерство, дали министер, дали агенција, дали дирекција, дали било кој секогаш имаме нихилизам и било кој пратеник на СДСМ нема кажано еден единствен добар збор за тоа како го работат не само овие луѓе кои даваат да го дадат извештајот во Собранието, туку и вработените во сите тие институции. Значи до последен сите вработени во тие институции ги критикувате и велите дека ништо не сработиле и велите дека работат против интересите на граѓаните на Република Македонија. таа квалификација, односно дисквалификација ја кажувате за илјадници луѓе. Тоа е едно.

Второ има  извештај господине Стојановски на 96 страници, годишен извештај  за работата на Агенцијата за електронски комуникации на кои што се наброени десетици проекти, активности кои што ги спроведува ова тело и вие велите дека не е направено ништо. Значи работа во која што се вработиле десетици луѓе, работа која што е спроведена, работа на која што се потрошени стотици работни часови, вие велите дека тоа не е ништо. Конкретно Агенцијата за електронски комуникации е формирана во 2005 година за време на владите на СДС и функционира онака како што тогаш предвидело мнозинството според законите што ги носеле ова Собрание. Одеднаш сега ви пречи како функционира оваа Агенција или било која друга. Вас единствено нешто што ви пречи е што повеќе во кадровската комисија на СДСМ не се бираат директорите на АЕК како што претходно мислевте дека тоа е од ваша страна  дека тоа е од Господ дадено право со децении и децении. Единствено тоа ви пречи. Вас ви пречи што во Македонија повеќе нема два мобилни оператори, туку има три затоа веќе нема договорен дуопол со кој што имавме превисоко цени за мобилна телефонија во Македонија, а сега имаме ситуација во која што имаме вонредно голем број на корисници на мобилните телефони и услуги и намалување на цените и во националениот и намалување кое што се случува и треба дополнително да се случува во наредниот период во делот на роаминг. Вас ви пречи зголемена интернет пенетрација во државата итн. затоа што имаме раст на кабелските оператори, на саттелитските оператори па граѓаните на Република Македонија можат да гледаат странски програми итн. има уште повеќе работи што сакав да ги кажам и уште еднаш ќе речам овој нихилизам ваш е неприфатлив. Благодарам.

Светлана Јакимовска: Благодарам.

Контра реплика господинот Благоја Стојановски, повелете.

Благоја Стојановски: Благодарам потпретседателке.

Како го слушаме колегава Ѓорчев уште малку не трета, прва светска сила ќе станеме. Како работат овие од власта алал да им е. Знаете што ми речи колега Ѓорчев. Ми пречи кога Агенцијата за електронски комуникации има 20 пати поголем буџет на пример од Министерството за екологија, а 700 илјади граѓани на Скопје се гушат. Скопје е за 20 пати позагадено во просек од колку што треба. Значи 20 пати има поголем буџет Агенцијата за електронски комуникации од Министерството за екологија. Вас тоа нели ви пречи, нималку? Знаете друго што ви пречи кога постојано оваа власт се задолжува да зема обврзници, кредити само за исплата, платите и пензиите, а  огромни суми на пари лежат и чекаат да бидат потрошени и опљачкани од вашите луѓе што сте ги поставиле на ваквите фунции. Тоа ми пречи колега Јошев. Вас не ви пречи тоа?

Светлана Јакимовска: Благодарам.

Збор има госпоѓата Билјана Каанџиска, повелете.

Билјана Казанџиска: Благодарам потпретседателке.

Денес на дневен ред е извештајот на најбогатото, најпрофитабилното регулаторно тело на Република Македонија, Агенцијата за електронски комуникации. Во однос на минатата година АЕК остварила приход од 482 милиони денари, расход од 286 милони денари и разлика од 195 милиони денари, односно вишок на средства од 195 милиони денари. АЕК треба да биде непрофитабилно, независно регулаторно тело и остварува основен приход од дозволи за работа, фрекфенции, добивки од бруто приходи од Телеком оператори, мониторинг на кабелски оператори и врз основа на сето ова оствариле вишок средства од 195 милиони денари и истите ги префрлиле во 2012 година. Но бидејќи времето бргу минува ќе ве потсетам господине директор што рековте минатата година за вишокот за средства. Минатата година  ова е стенограм од ланската расправа, рековте дека, значи во однос на вишокот на средства во Буџетото на АЕК, јас како директор, констатирав дека тоа е феномен и во насока на тоа намалување на тие средства веќе се работи новиот план и правилник за доделување на радиофрекфенции. Радиофрекфенциите ќе бидат намалени за 45% и на тој начин ќе го елиминираме вишокот. Значи на тој начин ќе ги  стимулираме новите оператори да дојдат и да искористат дело од неискористените радиофрекфенции. Бидејќи ова го рековте  лани, остваривте вишок на средства, и наместо да ги намалите цените за надомест за користење на радиофрекфенции по различни опсеси,вие оваа година ги зголемивте некаде 300.00  некаде 500,00 денари.

Велите дека радиодиофрекфенциите ќе бидат намалени за 45%. Ќе ве прашам, дали  железничка  ги намалите и цените на сите опсези или само на еден опсег, а тоа е операторот за дигитална телевизија, дали тоа значи дека 45% помалку ќе плаќаат и мобилните оператори и сите останати радиооператори и доколку цената ја намалите на новиот оператор, дали за 45% намалување на цената  ќе добие и крајниот корисник, мобилните оператори и граѓаните преку намалување на цените на услугите.  Минатата година вишокот на средства го уплативте во ЈП МРД, наместо да го вратите во Буџетот на Република Македонија. потоа тргувавте на берза односно државата тргуваше сама со себе па потоа се амнестиравте и законски ги покривте сит овие активности и оваа година овие средства ќе ги трошите како што рековте вие на Комисија по сопствена желба. Или како што рековте ако се сеќавате ќе финансират проекти во интерес на граѓаните односно ќе градите аква парк, или ќе измислите зоолошка градина во интерес на граѓаните. 

Почитувани господине директор дали е ова од интерес на граѓаните и дали баш ова им требаше на граѓаните на Република Македонија. Во услови кога државата се задолжува кога средствата се кратат во сите министерства вие решивте да градите аква парк во интерес на граѓаните. се прашувам до каде може да оди ова  лудило и каде е дното на вакво расипништво. Зошто ова истото во го предложивме и на Комисијата јавно ќе ви го предложам и сега, зошто со толку многу пари не ја финансиравте електронската здравствена картичка, зошто со тие пари не изградите училиште, зошто не изградите старски дом, туку се одлучивте да градите мајмунара. И нормално и оваа година АЕК го прави она што го прават сите  миленичиња на Владата за реклама ќе потроши 1,1 милион евра и тој исклучиво на владини медиуми. овие средства и се исплатени на омилената и секаде присутна Република и тоа нормално со  непосредна спогодба. И како што е редот рекламите ќе вратат на провладините медиуми. останатите портали кои не ви се мили Скај плус или Инфо нема да добијат ни денар, ама затоа Курир има договор има реклама за целиот период и затоа колегата Димовски овде реплицираше како директор на центарот за лги и манипулации затоа ве бранеше затоа што и тој добива од овие пари. Република треба да промовира, да изработи стратегија за подигнување на свеста кај јавноста, улогата и функцијата на АЕК. Така рековте сега. Регулаторно тело што работи 90% со радиодофузни друштва, кабелски и мобилни оператори, а само 10% од јавноста или како што рековте и минатата година во стенограмот дека ова е поради поплаката на вашите родители не знаеле каде да ги бараат своите права, па сте им кажале дека кај вас треба да се обратат вие ќе се потрудите да потрошите 1,1 милион евра за реклами. Зошто ви е потребно да трошите толку многу средства кога вашата работа е поврзана исклучиво со професионалната заедница. Или да ги погледнем  и останатите ставки од извештајот. издатоци за реклама, пропаганда и презенетација к ако што реков минатата година 1 милион 865,3 денари оваа година, 3 869 798, значи скоро тродупло. Дневници за службено патување минатата година 6 милиона и 700, оваа година 12 милиони и 298 во услови кога народот нема леб да јаде вие фрлате огромни средства за репрезентации, за шетање, за делење на дневници и за службени патувања. 

Понатаму интелектуални и други услуги. Минатата година 24 милиона ваа година 85 милиона 715.235 денари. Е па, за какви интелектуални услуги се работи господине Орданоски, од толку многу вработени. Од 121 вработен, зар ниту еден правник или ниту едно стручно лице не се потрудивте да примате или само партиска војска па моравте да потрошите токлу многу пари за интелектуални услуги.

Понатаму, имате останати други расходи. Што е ова? На што се однесува? Помош на ВМРО ДПМНЕ. Или нешто што не можепе да се вметне во извештајот па го напишавте останати или други расходи. За плати имате 88 милиони 164.128 денари од три вработени, кога се формираше една ваква служба, потоа 20 вработени во Управата за телекомуникации, сега 120 вработени со огромни средства за плати и нормално за инфраструктура кај вас, вие сеуште дозволувате да има диви емитувачи на програма. Што работат овие 120 вие си знаете. 

Почитуван господин директор земате плата со коефициент 4, односно поголем од претседателот Вељаноски, а дозволувате диво емитување на програми. Згора на ова имате 5.140.000,00 за надомест за Комисијата. Зошто едноставно не напишете дека делот за плата, односно оставката за плата ќе изнесува скоро 95 милиони денари. Значи, 5.140.000,00 денари, надомест за Комисијата, еден милион повеќе од лани, за 4 седници во месецот. Овде во ревизорскиот извештај исто така пишува дневници на службено патување обука за стручно усовршување 3.111.000,00 денари, семинари конференции еден милион и 900, значи скоро 2 милиони, други договорни услуги, промотивни кампањи итн., сте трошеле сте патувале по странство, ништо не сте научиле, па сте организирале обуки и семинари, за што сте потрошиле нови 5 милиони денатри. Пак ништо не сте научиле и сте потрошиле 86 милиони денари за интелектуални услуги. 

Почитувани колеги од власта, гласајте патриотски, гласајте дозволете едно вакво расипништво да му дадете легитимитет. Само да ве потсетам за еден ваков расипнички начин на трошење на средства, при една ваква сиромаштија, клога луѓето се хранат од контејнери, за ова се одговара. Благодарам. 

Светлана Јакимовска: Благодарам. 

За реплика е пријавен господинот директор Роберт Орданоски, повелете. 

Роберт Орданоски: Повторно чиста демагогија, ништо стручно не чув од делот на електронски комуникации. Се надевам дека ќе чујам до крајот на денот. 

Во однос на цените на фрекфенциите, ве повикувам да го посетите нашиот веб сајт на Агенцијата, во стратегијата 2002-2006 детално е опишано како ќе се движат цените на фрекфенциите во целиот спектар и радио дифузниот и делот на телефонија. Значи стратегијата го покрива и тој дел. Ова што спомнавте за обврзници за МРД префрлање пари, тоа е. . .јас не сум бил директор тогаш, така да не можам да коментирам. За јавното мнение во делот на електронските комуникации еве ве поканувам на следниот тендер да се пријави некоја ваша фирма, целата постапка за набавка на оваа услуга беше максимална транспарентна и извршена според сите закони и според Законот за јавни набавки во Република Македонија. Ако најдете било една ставка спорна, во целиот процес јас сум спремен веднаш да се соочам со вас, со аргументи. Мислам целата постапка е спроведена максимално транспарентно и законски и нема никаква основа за било каков коментар. Во однос на трошоците на  АЕК. Агенцијата со своите работни тела учествува на десетина меѓународни тела. Дел од Европската комисија, делот од БЕРЕК, телото на европските регулаторни тела, делот на Кален интернешенел и другите меѓународни институции каде што ние рамноправно и директно учествуваме. На минатите две БЕРЕК седници, инициравме изедначување на роаминг цените на нашите корисници со цените на роаминг услугите на сите европски граѓани. Значи очекувам на следната седница на БЕРЕК во Кипар во септември, нашата иницијатива да биде усвоена и граѓаните да имаат четири пати пониски цени за користење на мобилна телефонија при патување во странство. Минатата година ја почнавме и првата меѓународна конференција во Охрид, оваа година беше втората конференција. Охрид станува регионален центар на југоисточна Еворпа, имавме претставници од цела југоисточна Европа и Веќе делуваме регионално во остварувњето на овие права пред се делот на роамингот. За управата што ја спомнувате кога се формираше со двајца тројца вработени, тогаш беше тоа техничка служба во Министерството за транспорт и врски која што имаше согласност и за радиофрекфенции. Сега регулацијата што ја врши Агенцијата за електронски комуникации во економскиот дел, е сосема нешто друго и не можете никако да вршите споредба со тоа што била дорелцоката. Управата за електронски комуникации пред 10 години. Благодарам. 

Светлана Јакимовска: Благодарам. 

Контра реплика госпоѓа Казанџиска Билјана, повелете. 

Билјана Казанџиска: Господине директор на почетокот ви ги поставив прашањата очекував да одговорите за она што сте го ветиле лани од истото тоа место. Но вие очигледно дека немате доблест да ми одговорите, туку ме праќате на веб сајтот, тоа што можам и јас сама да го видам. 

Значи не си го одржавте ветувањето што го дадовте овде минатата година. Велите дека пак ќе патувате. Значи пак нови трошоци ќе правите. Толку многу пари за семинари, за обуки, ама ништо не сте научиле и ништо не ми одговоривте. И ништо не ми одговоривте зошто потрошивтер 86 милиони денари за интелектуални услуги. Не ми одговоривтре зошто имавте потреба да дадете милион и 100 илјади евра за реклама. Кој ви дозволи по ваше убедување да финансирате аква парк и мајмунара за да се радува Димовски, бидејќи во животот не бил во зоолошка градина. Не одговоривте на најбитните прашања што ви ги поставив од оваа говорница. Благодарам. 

Светлана Јакимовска: Госпоѓо Јакимовска, кој каде бил и како бил самиот знае, и мислам дека не е коректно да кажуваме кој каде бил и како бил. Одека нашата задача е поинаква. 

Господинот Макрадули Јани има збор, повелете. 

Јани Макрадули: Благодарам почитувана потпретседателке. 

Не знам зошто е страшно некој човек да не бил во зоолошкот за да правиме проблем. Некој бил, некој не бил. А, тоа што сите вие знаете што правел Илија Димовски, ко мал и ко одел во золошката, тоа е ваш проблем не е наш и на граѓаните, или гледал вакви примероци како Авировиќ.

Господине Ордановски не сакам да навлезам во стручна дебата овде, бидејќи вие не сте предлагач на овој извештај. Официјален предлагач на овој извештај е Комисијата за електронски комуникации и ако имаше нормален парламент, деморкатски, што ги почитува законите, овде ќе седеше Гордана Ивановиќ, бидејќи таа е потпишана на материјалот што ни е на нас доставен. Ако сакате стручно да зборуваме нема проблем. Само вие не собирате доблест, да поканете еден човек од опозиција на тие конференции што ги правите, исто како и господинот Иво Ивановски. Не го следите примерот на покојниот претседател Борис Трајковски што не му сметаше еден човек, макар тој се викал Јани Макрадули да го вклучи во првата стратегија што се правеше за Е-Влада, во далечната 2000 година. И сите овие експонати сега што дофрлува, нека си провери во биографијата каков однос јас сум имал и каде се заедно сме настапувале. Господине Орданоски, ако сакате да зборуваме стручно, ќе зборуваме зошто толку бесправно предаватели има изградено Т-мобаел, за кои што сте биле вие одговорен. Ама не е тоа работа денеска. Ама кога го гледаме извештајот што е наша задача како пратеници господине Ѓорчев, зошто ние се буниме. Еве, ќе ви кажам четири податоци. Дали е нормално, ќе замолам на ваше резонско размислување. На отворена постапка конслтантска компанија од Хрватска Дилоид советодавни услуги има една метода се вика Лонкран Адерич Инкрементл Кост и за тие консултантски услуги  таа да добие 8 миолиони денари. Италијанскта компанија Аналајс Мејс Солимитит да добие 12 милиони денари, а замислете „Република“ да добие 60 милиони денари. Ама тоа е во отворена постапка. Одиме понатаму, замислете истите тие постапки со преговарање без претходно објавен оглас. Истите Дилоид и советодавни услуги добиваат уште 4 милиони и Аналајс Мејсн Лимитит од Милано добива уште 3 милиони. Ама и сите заедно не се токлу колку што за стручна консултантска услуга за надградба и методологија на регулирање на малопродажни цени, или за Лон Кран Адерич инкрементл Кост втората стратегија добила Република. Тоа не е нормално, тоа не е природно. И тоа не е нихилизам господине Ѓорчев, тоа е чист криминал. Господинот Петар Ивановски претходниот директор си отиде од ова место зошто не сакаше да гради 3 илјади евра метар квадратен зградата на Телекомуникации, на Агенцијата за електронски комуникации. Се нафати господинот Орданоски. Дали го бирале во партиски простории, не знам, ама јас знам дека неговата фамилија е донатор на кампањата изборна 2011 на ВМРО ДПМНЕ. Од благодарност, затоа што е директор. Господине Ѓорчев, не се бирал во партиските простории на ВМРО ДПМНЕ можеби, ама од благодарност донирал во кампањата. Или дали мислите дека е нихилизам дека баш ќе се прави замислете избор на идејно решение за изградба на антилски систем за контрола, не како техника, туку како стилски елемент. И, замислете Вангел Биожиновски добил 70 илјади денари, пвоеќе од италијанските консултанти. Мислите дека е тоа нормално? Мислите дека тоа е случајно? Не, господине и затоа ние сме против. Јас цело време барам еден одговор, ако е се така како што велите, зошто во Република Македонија, вклучувајќи го и периодот на СДСМ, јас не бегам од тоа. Од 1997 година до 2012 година имаме иста цена на СМС услугата, пет денари по еден СМС. Зошто? Затоа што во Македонија има виртуелена, има либерализација, ама има еден преќутен. Тоа треба да го установи Комисијата за конкуренција. Има договор меѓу операторите, бидејќи од технички аспект најлесно е да пратите СМС, а тоа ви носи најмногу пари, бидејќи ние во Македонија сме манијаци за пишување на СМС-си. Значи, истата цена е од 1997 година, пет денари по СМС. Поефтино е во Лондон, во Грција, во Романија, во Унгарија, во Германија, било каде, во Франција. Никој не плаќа толку многу за еден СМС. Зошто тука не се интервенира. И, не е нихилизам господине Ѓорчев и колешки и колеги пратеници ако СДСМ се бори за европските дирктиви. По европските директиви независното регулаторно тело работи на следниов начин, колку ти треба за да ја преживееш годината. Току. Толку и ќе земеш од операторите што постојат во Македонија, а нема да земеш 24 милиони евра и да имаш реализација 14%, или по тврдење денес на директорот 32%. Значи, тие пари и вас не ви требаат, а и природно е на еден независен да не му требаат, бидејќи независното тело се финансира на тој начин, колку пари ни треба за плати и ќирии, за коли, репрезентации, топлинска енергија и било што, толку и ќе земам од операторите три милиони, пет милиони, ама нема да земам 24 за да можам со парите да правам што сакам. И не е точно дека ќе се прави аквапарк, бидејќи се повлекоа тие финансиски средства. Ние останавме во дилема на Комисијата, бидејќи добив информација дека од вишокот на пари проектите што се добри и што ги поддржуваме, софтверот за подземната инфраструктура, софтверот на ЗЕЛС за потребите на ЗЕЛС и тоа го поддржавме. Софтверот за владината мрежа и тоа го поддржавме. Не го поддржуваме со овие пари да се прави аквапаркот, мајмунарата, или нешто што не е согласно законот да служи за развој на информатичкото општество во Република Македонија. И затоа, господине Ѓорчев кога се бориме за поголема транспарентност на трошењето на парите, не е нихилизам, туку тоа е чесен пристап од пратениците. Овде за жал, господине Ѓорчев и тие што ќутат и дофрлуваат ја земаа истата плата како оние што работат, предлагаат закони и ги читаат извештаите. Ама така е, за жал, така е во Деловникот. Некој што го поминува времето надвор и ќе дојде само да гласа, а можеби и нема да гласа, ќе земе иста плата со оние што сакаат да позборуваат за реалните проблеми и ситуации во кои што се наоѓаме. Ние не се церекаме, не дофрлуваме, без разлика и не сме од Социјалистичка партија, за среќа. Ние ги читаме работите и се бориме и кажуваме дека не е нормално 24 милиони евра да се земаат од операторите, а тие ги земаат од граѓаните и да се трошат некако, бидејќи сосема е проридно ако годишниот извештај проаѓа низ Собрание и вишокот на средства да проѓа низ  Собрание. 

И последна работа господине Ѓорчев, ако овој извештај беше коректен и точен и ако сме сите искрени, невозможно е во извештајот за 2011 година да го нема затворањето на А1 телевизија. Со една реченица, дека Агенцијата, директорот, Комисијата, не знам кој, донел одлука сами, или по наоѓање на други да ја заклучи фрекфенцијата на А1 телевизија, оправдано, неоправдано, не е битно. Ама тоа за градењето на историјата ќе дојдат после 10, 15 години, 20 години, некоји други после нас, и тие кога ќе го гледаат овој извештај не ќе знаат што се случило во Македонија во 2011 година, не ќе знаат дека директорот на Агенцијата за електронски комуникации надвор од законите, затвори една телевизија кратејќи ја нејзината фрекфенција. Затоа господине Ѓорчев, ние и те како имаме право да зборуваме и не е ова работа за која што кога се бориме за закони, кога се бориме за европски норми, тоа да го третирате вие како нихилизам, или колешката Бонева со 10 палома марамици веднаш да наоѓа дека некој ја вреѓал, или навредувал, или одма некој се осетил погоден. Го направивте Собранието, или сакате да го направите Собранието во кое што само ќе се молчи и сите метафори ќе бидат забранети. А ќе може вие да измислувате и да си додавате онолку колку што сакате. Со 24 милиони евра господине Ѓорчев и тука ќе завршам. Можевте да ги платите сите здравствени електронски картички на граѓаните во Република Македонија и ние во поддржуваме веднаш тоа да го направите. Ваш ќе биде кредитот, ваш ќе биде успехот, ние ве поддржуваме. Или, на колку милиои граѓани со 2000 денари ќе им платевте, она што го баравме да купуваат прехранбени производи од македонсмко производство со тие 24 милиони евра. Благодарам. 

Светлана Јакимовска: Благодарам. 

За реплика е пријавен господинот Роберт Орданоски, повелете. 

Роберт Орданоски: Ве молам да го погледнете последниот извешта од Европската комисија од под Комитетот и Комитетот во Брисел за работата на АЕК во 2011 година, дали ќе најдете некоја забелешка од Европската комисија. 

Во однос на А1 не би сакал по 100 и први пат да повторам, дека фрекфенциите беа одземени законски според член на Законот за електронски комуникации. И тоа е веќе апсолвирана тема и нема потреба да ја повторуваме по 100 пати. Во однос на тоа дали јас смеам да ја застапувам Агенцијата за електронски комуникции во Собранието на Република Македонија, ве повикувам да го прочитате член 17 од Законот за електронски комуникации, каде што директорот на Агенцијата за електронски комуникации ја застапува и ја претставува Агенцијата за електронски комуникации. 

Во однос на вишокот од минатата година, во овој парламент беше поднсено иницијатива од еден пратеник за поведување за определување на уставноста за префрлувањето на вишокот на средствата од едната до другата година. Пред некој ден до Агенцијата стигна решението од Уставниот суд на Република Македонија кое што вели не се поведува посапка за поведување на уставноста на член 7 став  2 и член 26 став 6 од Законот за електронските комуникации. 
Иницијативата за поведување на прашањето за уставност е неуспешна и сега ќе ви елаборирам зошто. Подносителот на инизијативата ги успорува одредбите од причини што за него било контрадикторна Агенцијата за електронски комуникации да остварува голема неправилна добивка кога истата законски била поставена како непрофитен правен субјект. Според оценка на судот вака изнесените наводи се неосновани од причина што и непрофитните правни субјекти како и оние профитните можат да остваруваат добивка откако од остварените приходи ќе ги намират сите планирани и направени трошоци. Меѓутоа за разлика од профитните правни субјекти кај овие првите вишокот на средства не може да се користи за благосостојба на субјектот или неговите вработени, туку тие средства имаат строго определена повисока цел. Во овој случај нереализираните средства можат да се користат за развој  на електронските комуникации и информатичкото општество како и за други работи од значење на Република Македонија утврдени со финансискиот план на Агенцијата. Значи, го имаме извештајот од Уставниот суд во врска со дилемите дали префрлувањето на средствата е уставно или не.

Трајко Вељаноски: Благодарам. 

Господинот Јани Макрадули има контра реплика, повелете.
Јани Макрадули: Благодарам претседателе.

Господине Ордановски две работи. Јас читам согласно член 14 дека Комисијата го донела овој извештај, ги задолжила службите и тој до претседателот на Собрание што се обратил е претседателот на Агенцијата за електронски комуникации бидејќи во законот пишува дека тие го доставуваат извештајот, го усвојуваат. А дали вие нормално ја застапувате Агенцијата - само има тела во кои што ја застапувате и да повторам за А1. Јас не велам дали било законски или било незаконски ама не може некоја работа вие да мислите дека е апсолвирана. Тоа е факт. А1 телевизија беше затворена. Вие напишете законски дека беше затворена ама трага мора да има. Ама кога станува збор за А1 проверете што вика Европската комисија за затворањето на А1. И таа ве подржува во тоа? Благодарам. 

Трајко Вељаноски: Благодарам.

Господинот Ѓорчев Владимир има реплика, повелете.

Владимир Ѓорчев: Благодарам. 

Господине Макрадули гледам дека многу сте загрижени зошто во Република Македонија немало електронски здравствени картички и зошто Агенцијата за електронски комуникации не го спроведува тоа. Господине Макрадули постоењето на електронски здравствени картички во светот е тренд некаде од 90-тите години. Каде беше Владата на СДСМ да го спроведе тоа и министрите за здравство кои што ги имавте од Владо Димов преку другите. Каде беше да го спроведе тоа Агенцијата за електронски комуникации која што вие ја формиравте во 2005 година па да им поделеше електронски здравствени картички на здравствените осигуреници во Република Македонија. Имавте цели 4 години 1500 дена да го направите тоа. Значи  електронските здравствени картички ги спроведува ова Влада исто како што и набавува најголем контингент на опрема во здравствениот систем во Република Македонија во изминатите 20-30 години. Значи сето ова кое што вие тука денес го предлагате, го кажувате, ни укажувате и слично, сте имале можност да го направите од 2002 до 2006 година, но ништо буквално ништо не беше од тоа возможно да се направи.

Господине Макрадули, трет мобилен оператор можеше да се воведе уште од 2005 година. Зошто не беше воведен. Зошто граѓаните на Република Македонија плаќаа 20 денари минута, 20 денари минута до 2006 година. Најмногу ќе ги чинеше граѓаните на Република Македонија ако продолжеа да плаќаат 20 денари минута по мобилен телефон. Господине Макрадули вие сте исто така личност која што доаѓа од информатичката област, од комуникациите со тој бекраунд. Дали не може да констатирате дека Република Македонија во изминатите 5-6 години има скок во сите овие технологии и во делот на пенетрација на интернет и во делот на користење широко појасен интернет и во делот на ваерлес пристап итн. Факт е дека тоа се случува во целиот свет, но дали Република Македонија на сите листи кои што се релевантни не ги помина речиси сите балкански земји. Дали немаме подобри перформанси од повеќе земји од Централна и Источна Европа. Сите тие земји биле пред нас пред 5 или 6 години. Сите имале подобри перформанси. 

И сосема на крајот не е коректно да навредуваме тука колеги и да кажуваме такви дисквалификации независно дали се тоа Димовски, Авировиќ, Бонева или некој друг. Значи да разговараме со аргументи, да ги соочуваме аргументите, а не да одиме на лични напади. Благодарам.

Трајко Вељаноски: Благодарам. 

Господинот Јани Макрадули има контра реплика, повелете.
Јани Макрадули: Господине Ѓорчев зошто влегувате во филмот на Бонева. Барем вие ,претпоставувам, сте малку поразличен. Зошто мислите дека е навреда ако кажам дека вие седум години сте пратеник како што сите министри од СДСМ да ги соберете за здравство не прават толку години. Вие сте седум години на власт господине Ѓорчев. Седум години од село Горобинци до вашето село од каде што потекнувате го чекаат патот што сте им го ветиле да го направат. И сега јас вас треба да ве убедувам кој го приватизирал Телекомот и дека со потписот на Груевски и особено анексот, побарајте си го, проверете си го анексот како беа дефинирани условите за пазарот на телекомуникации во Република Македонија и да не ги мешаме лончињата. Јас реков ВМРО-ДПМНЕ вети бесплатна здравствена картичка. После министерот Тодоров рече не, ми требаат парите за кампањата како шеф на штаб на ВМРО-ДПМНЕ за изборите, секој граѓанин треба да ја плати картичката. Јас викам глупаво е кога има 24 милиони евра вишок да не се даде за тоа, ништо друго. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по Годишниот извештај е завршен.

Предлогот на заклучокот содржан во извештајот на Комисијата за транспорт, врски и екологија како матично работно тело го ставам на гласање.

Ве повикувам да гласаме.

Вкупно гласаа 70 пратеници. Од нив за предложениот заклучок гласаа 52, воздражани нема, 18 против.

Констатирам дека Собранието го усвои предложениот заклучок.

Минуваме на точка 62 - Извештај за работата на Агенцијата за администрација за 2011 година.

Извештајот за работата на Агенцијата за администрација, мислењето на Владата и извештајот на Комисијата за политички систем и односи меѓу заедниците ви се доставени.

Отворам претрес.

Ги повикувам предлагачот и пратениците кои сакаат да говорат по претресот по Извештајот за работата на Агенцијата за администрација да се пријават за збор.

Колеги пратеници, бидејќи има две минути до 18,00 часот ќе продолжиме согласно член 68 став 4 до завршување на оваа точка бидејќи има само тројца пријавено за збор.

Има збор госпоѓа Жаклина Николоска, директорот на Агенцијата за администрација, повелете.

Жаклина Николоска: Благодарам. 

Почитуван претседателе, почитувани пратеници, 

Дозволете ми да изразам благодарност за поканата за присуство на денешното продолжение на 29-та седница на кој како точка на дневен ред се разгледува Извештајот за работа на Агенцијата за администрација за 2011 година. Како што можевте да забележите од текстот на Извештајот кој што е доставен до Собранието на Република Македонија, Агенцијата за администрација во текот на 2011 година беше главно фокусирана на спроведување на надлежностите утврдени со Законот за државни службеници и оние кои за неа произлегоа по отпочнување на примената на Законот за јавните службеници особено во делот на постапките за селекција и вработување и одлучување во втор степен по жалби и приговори на државните и јавни службеници. На почетокот активностите на Агенцијата беа насочени кон воспоставување на организациски и стручно технички услови за нејзино непречено функционирање по настанатата структурна трансформација од Агенција за државни службеници во Агенција за администрација. Потоа во септември месец беа донесени нов Правилник за внатрешна организација и нов Правилник за систематизација на работните места, а во текот на месец декември 2011 година беше донесен и стратешкиот план за периодот 2012-2014 година и Програма за работа на Агенцијата за администрација за 2012 година. 

Сосема накусо ќе се осврнам на главните остварувања со оглед на тоа дека сте при крај на работното време. Во рамките на својата надлежност за давање на писмена согласност на актите за внатрешна организација и систематизација на работните места на органите на државната служба од централната и локалната власт Агенцијата за администрација во текот на 2011 година има дадено вкупно 294 согласности на актите за внатрешна организација и систематизација на работните места. Во текот на 2011 година зголемен е бројот на дадени согласности кои што се должи на измените на Законот за држувни службеници, на Законот за вршење на инспекциски надзор и на Уредбата за внатрешна организација. Агенцијата за администрација во текот на 2011 година продолжи со остварување на надлежностите од сферата на целите и вработувања на државни службеници, објавување на јавни и интерни огласи, спроведување на административна селекција испити за државни службеници, учествување во спроведување на интервјуата како и организација и учество во приправничките испити и испити за стекнување на статус на државен службеник. Во текот на 2011 година објавени се вкупно 221 јавен оглас за вкупно 1452 извршители во државната служба и вкупно 39 интерни огласи за 72 извршители за вработување во државна служба. Во текот на 2011 година до Агенцијата за администрација се доставени и обработени вкупно 67.771 пријава за вработување на државен службеник по пат на јавен оглас што значи во просек 46 пријави за еден извршител. Во втората половина од 2011 година Агенцијата отпочна со остварување на надлежностите поврзани со селекција и вработување на јавни службеници утврдено со Законот за јавни службеници. Почнувајќи од декември месец 2011 година Агенцијата објави вкупно 8 јавни огласи за 23 извршители за нови вработувања во институциите на јавната служба. Во 2011 година до Агенцијата се доставени и обработени вкупно 430 пријави за вработување на јавни службеници по пат на јавен оглас. Воедно Агенцијата се грижеше за доследна примена на начелото на соодветна и правична застапеност во постапките за вработување на државните службеници. Притоа доследно се спроведуваше законската обврска за објавување на јавните огласи во најмалку еден од весниците кои што се печатат на еден од јазиците на заедниците кои не се мнозинство. Понатаму во составот на комисиите за вработување еден од членовите беше државен службеник од припадниците на заедниците кои не се мнозинство. Во текот на 2011 година во рамките на владината потпрограма К-5 соодветна и правична застапеност на заедниците објавени беа 6 огласи за вработување на 543 државни службеници припадници на заедниците кои не се мнозинство во Република Македонија.

Што се однесува до надлежноста поврзана со остварување на заштита на правата на државните и јавни службеници во текот на 2011 година до Комисијата на Агенцијата за администрација за решавање во втор степен по жалби и приговори на државните службеници беа поднесени 605 жалби и приговори од кои беа решени 588 предмети односно реализација од 97%.

Имајќи ја во предвид новата надлежност утврдена во Законот за јавни службеници Агенцијата донесе и нов правилник за начинот на работа на Комисијата на Агенцијата за администрација за решавање во втор степен при што се создадоа предуслови за функционирање и на Комисија која ќе одлучува во втор степен по жалби и приговори на јавните службеници. Во текот на месец јуни 2011 година беше формирана оваа Комисија која што со работа започна веднаш и до крајот на 2011 година до Комисијата се доставени вкупно 28 жалби, приговори од јавните службеници кои во текот на истата година беа решени.

На крајот би сакала да ги најавам идните чекори во работењето на Агенцијата за администрација согласно програмата за работа, Агенцијата за администрација за 2012 година, а тоа се воспаставување на единствен и конзистентен систем на државна служба преку проверка и одобрување на усогласеноста на актите за внатрешна организација и систематизација на работните места на органите на државната служба, понатамошно унапредување на воспоставениот систем за селекција и вработување на државен службеник и промовирање и развој на системот за селекција и вработување на јавен службеник, обезбедување на заштита на правата на државните јавни службеници и секако доекипирање на Агенцијата и доизградба на постојните човечки ресурси заради ефикасно и ефективно остварување на надлежностите утврдени во Законот за  државни и Законот за јавни службеници. Верувам дека успеав во намерата да ја презентирам работата на Агенцијата за администрација за 2011 година. Сите останати поединости и детали се содржани во  Извештајот.

Благодарам на вниманието и доколку имате дополнителни прашања и  барања за појаснувања ви стојам на располагање. Благодарам. 

Трајко Вељаноски: Благодарам. 

Има збор господинот Игор Ивановски, повелете.

Игор Ивановски: Благодарам претседателе.

Сосема накусо ненавлегувајќи во елаборација на она што помалку или повеќе сите кои што се инволвирани во оваа агениција го знаете тоа дека станува збор за уште една партиска инсталација на ВМРО-ДПМНЕ и од тие причини ќе гласаме против овој извештај. Ќе се осврнам на еден случај кој што мислам дека треба да го преокупира вниманието на ова Собрание, но и на  нашата јавност пошироко, а тоа е и очекував наместо директорката да ни го прочита она што веќе ни го дала како текст, тоа што вие го кажувавте веќе го читаме  и нема потреба од прераскажување, да кажете за случајот во кој што и вие бевте лично инволвирани, а тоа е постапката за уништвање на парламентарниот  институт на Собранието на Република Македонија. Не чув ни збор за ова. 

Агенцијата за администрација беше вклучена во постапката на избор на кадри на парламентарниот институт согласно постоечката претходна систематизација  , а сега за жал веќе променета, исто така незаконски.  И Агенцијата за администрација учествуваше во партизирањето, во обидот за партизирање на парламентарниот институт како резултат на што? 

Во овој момент парламентарниот институт е на најдобар начин, за жал, благодарение на ВМРО ДПМЕ да пропадне. Почитуван претседателе, денеска бевме информирани како претставници на опозицијата, за жал, координаторите на власта неприсуствува кај швајцарските донатори на средбата, дека швајцарските донатори го замрзнуваат своето учество на неодредено време во парламентарниот институт. Дополнително критиките од официјален Вашингтон беа кажани среде Скопје, повторени неколку пати на претставници на пратеничките групи во Вашингтон. 

Госпоѓо директор, вие дозволивте постапката која што започна да не се заврши согласно постоечките законски норми за Закон за државни  и Закон за јавни службеници. Во тоа ви помогна и генералниот секретар на Собранието што потпиша според нас незаконска и спротивна на законот за Собрание одлука. Не беше почитувана волјата на управувачкиот комитет составен од сите потпретседатели и координатори на пратеничките групи, а предводен од потпретседателката Јакимовска, со еден збор ВМРО ДПМНЕ  го жртвуваше парламентарниот институт со цел да овозможи целосна вмроизација и во обидот да воспостават и постават само свои кадри, не им се допаѓаа пријавените на конкурсот кои што беа со илјадници на број речиси 2000. И беше културно и потребно на оваа седница да дадете образложение и за тоа, бидејќи дел од постапката за тоа е започната во 2011 година, напротив не чувме ни збор.  Кога го говорам ова единствениот позитивен пример на ова Собрание нотиран во Извештајот на Европската комисија по ред, корегирајте ме ако грешам, три пати беше парламентарниот институт. Сега парламентарниот институт ќе биде целосно фијаско на власта и одговорноста ќе си ја понесете вие, и како агенција за администрација и како менаџмент на ова  собрание, бидејќи парите на швајцарските даночни обврзници ги загрозувате и веќе се загрозени, бидејќи политичката подршка на Американскиот конгрес кој што ова го има направено само уште на две места и успешно функционира а тоа е Прага и Братислава, односно Чешката и Словачката Репубика, покрај Вашингтон, сега е загрозено и нема, ако не се смени нешто радикално, да функционира среде Македонија. И беше потребно да дадете образложение зошто се уништи овој процес и застана на типично на вмровски начин кога тој се спроведуваше во рамките на Агенцијата за администрација и кога се дојде до можноста за избор вие шурувавте на партиската одлука на ВМРО ДПМНЕ за пропаѓа на јавниот оглас  по кој што требаше понатаму да бидат избрани првиот човек и неговите заменици и понатаму останатите 20 и кусур вработени. Од тие причини се додека постои ваков тип на партиска инсталација Агенцијата за администрација нема да си ја врши својата работа како што треба и затоа Стејд Департментот ќе рече дека администрацијата е под притисок. Затоа Советот на Европа среде Стразбур ќе рече дека администрацијата е под притисок пред, за време и по избори. Затоа ќе речат сите релеватни меѓународни и домашни институции дека Агенцијата за администрација не овозможува доследна примена на Законот за државни и Законот за јавни службеници. И од тие причини најголема штета имаат граѓаните бидејќи не добиваат добри услуги превработена е администрацијата со партиски кадри и оваа Агенција за администрација дава согласност и избир луѓе,  што ден денеска додека збориме седат дома, а примаат плата. Зошто? Затоа што ја имаат црвената книшка со лавчето на ВМРО ДПМНЕ и нема објективност, нема професионалност и оваа Агенцијата за администрација како дел од партискиот систем ги одбива и позитивните иницијативи на СДСМ кој што ги дадовме до Собранието, а тоа е Центарот за обука на службеници не вршите ниту соодветна обука. Исто како што Министерството за информатичко општество и администрација владее тотална конфузија во однос на тоа што треба да се прави со администрацијата, а таа е столбот на една држава. Не се политичарите, тие доаѓаат и си одат, администрацијата ја води државата на професионален, објективен и независен начин. Почитување на правото, владеење на правото, спроведување на законите, капацитетот на институциите произлегува од администрацијата, а не од тоа дали некој политичар или директорка која што дошла и ќе отиде бидејќи е партиски поставена и партиски постапува. На крајот само на тој начин го уништувате основното врзивно ткиво на една правна држава, а тоа е администрацијата. Таа е главната во Вашингтон, таа е главната во Берлин, во Париз и во Рим и во Лондон, не сте вие, не сум јас, не ни претседателот Трајко Вељаноски. Ние сме политички фигури кои што ја креираме и ја водиме политиката, ама ја спроведуваат стручњаците и професионалците и ако вака продолжите камен на камен нема да остане во администрацијата. И ќе треба години да се оправи ситуацијата. Тие години значат пропуштени шанси за оваа држава. И наместо да ни читате реферати како во времето на комунизмот и во времето на неокомунизмот сега под водство на ВМРО ДПМНЕ треба да давате одговори, а најмногу од се за вашето учество заедно со останатите на чело со претседателот и секретарот на Собранието, дали по нивна волја или по нивна желба или јас повеќе мислам по наредба на ВМРО ДПМНЕ во уништување на Парламентиот институт за кој што вие ќе бидете  како парламентарно мнозинство најодговорни. Благодарам.
Трајко Вељаноски: Благодарам.

Госпоѓа Жаклина Николовска има реплика, повелете.

Жаклина Николовска: Господине Ивановски, јас во своето ви кажав и напомнав дека стојам на располагање за сите прашања да одговара. Така и ќе одговорам на вашето прашање по однос на огласот за Парламентиот институт.

Огласот за вработување на државни службеници кои што ќе работат во Парламентиот институт е објавен согласно Законот за државни службеници и целата постапка беше спроведена согласно законските норми кои што се предвидени во Законот за државни службеници при запазувајќи го сите рокови кои што се таму предвидени. Она што кажувате дека е донесена одлука спротивно на законски прописи јас морам овдека да ве негирам и да кажам дека согласно Законот за државни службеници секретарот  е тој што ја носи одлуката по завршување на постапката за селекција за вработување на државен службеник во државните органи. Она што го гледам во вашето излагање е дека вие покажувате недоверба кон институциите воопшто. Меѓутоа јас сакам да напомнам овде дека Агенцијата за администрација е независен орган кој што своите надлежности ги извршува на транспарентен начин во една транспаретна постапка. Тука можам да напомнам дека Агенцијата за администрација  за прв во историјата од постоењето  ги објави прашањата  кои што се паѓаат на испитот за државен и за јавен службеник и  имаме навистина подобрување во однос на полагањето на испитот. 

По однос на обуките што го споменавте на администрација јас морам да напомнам дека Агенцијата за администрација повеќе во овој дел не е надлежна и оваа надлежност е префлена на Министерството за информатичко општество и администрација. 

Трајко Вељаноски: Благодарам.

Господинот Игор Ивановски има контра реплика, повелете.

Игор Ивановски: Госпоѓо директор ако требаше јас да ве прашам за Парламентарниот институт што преставува заради вашето или некое друго однесување и неговото уривање, штета за цела држава тогаш имаме сериозен проблем во  разбирањето што е вашата работа. И конечно не само што не дадовте одговор за проблемот кој што постои  со Парламентарниот институт и трае со месеци и ВМРО ДПМНЕ ќе биде тој што  ќе биде одговорен ако не проработи Парламентарниот институт. Вие сега ми потврдивте тоа што во Собранието  и на други места се збори на широко, а тоа е дека тестовите со кои што вие треба да го оценувате знаењето на кандидатите не само што не се тајни, туку отворено шетаат низ ходниците, низ канцелариите на ВМРО ДПМНЕ во ова Собрание и се на релација помеѓу партиските функционери и кандидатите на ВМРО ДПМНЕ што на спремни одговори  и дадени прашања треба да бидат избрани во овие институции. И после се чудите кога институциите немаат капацитет. Епа ќе немаат. 

Трајко Вељаноски: Благодарам.

Збор има госпоѓа Радмила Шеќеринска, повелете.

Радмила Шеќеринска: Благодарам.

На неокомунисти да парафразирам еден антикомунист. До колку бил Черчил овдека ќе си ја продолжел мислата која што гласела, ако не знаше да решиш проблем, формирај Комисија, ако го прочитате овој извештај ќе видите дека можел да продолжи и понатаму. Ако нема што да кажеш и особено ако има работи кои не сакаш да ги кажеш напиши извештај. Е тоа била максимата која  што ги водела изготвувачите на овој извештајот. Извештајот и верзијата прочитана која што ја чувме на почетокот навистина за жал и за срамота наликува на состав во училиште како го поминав зимскиот одмор. Толку. Затоа што ова што го пишува овде во извештајот е сума избрани бројки и формални информации кои не даваат одговор на ниту едно суштинско прашање, а при тоа овој извештај треба да каже едноставно како функционира администрација во Македонија за која што издвојуваме навистина по многу параметри рекордни суми. Нормално  за сите овие прашања не чувме одговор ниту кога беше побаран директно од директорката. Значи ако не добиеме одговор за прашањето како е возможно три години најавуваниот проект така спектакурално да пропадне и добиеме одговор од директорката, знаете јас не сум надлежна  за ова, тогаш можете ли само да замислите како ќе почне или продолжи дискусијата кога почнеме да ги поставуваме суштинските прашања. И едно од тие суштински прашања на која што има завет на молчење и во ВМРО ДПМНЕ и во Владата  и во парламентарно мнозинство, а е многу едноставно и многу легитимно денеска и овој извештај и оваа директорка го премолчува. Упорно ќе продолжуваме да ги поставуваме, колку вработени има во македонската администрација. Денеска повторно молчите на таа тема. Денеска молчите на таа тема, а пуштате шпекулации по медиумите за да некоиод нив заклучат дека замислете Македонија и не е толку лоша, бидејќи има држави кои повеќе имаат вработени во администрацијата. Се разбира бројката кажана за Македонија  не стои кој ја гарантира и од каде е изворот. Меѓутоа јас сакам уште еднаш да искористам уште еден податок кој што и ден денеска никој не го демантираше. Еве извештај кој што истава оваа Влада го испратила во Европската комисија, извештај за економската програма за Владата. И видете во многуте молчења пропуштила да прескокне власта, па и се испуштила. Во 2009 година под државна сопственост, значи во администрацијата се на купче работеле во Македонија 115 илјади луѓе, значи првиот вмровски план на примање на администрација го истрпевме. Погледнете сега колку е, 165 илјади, 50 илјади луѓе повеќе за само две години во администрацијата. Додека во  исто тоа време во приватниот сектор бројот на вработени се намалил за 40 илјади и пазете се ова, да ги кажев прво бројките ќе излезеа 10 пратеника и ќе кажат вие од опозицијата кажеа лажете, предпристапна економска програма на Министерството за финасии на Република Македонија, истото Министерството кое велеше дека не може да ги преброи административците божем платите доаѓаат така од џебот на Ставрески. Еве ги изброила и ги испратила на грешна адреса, оти мисли дека во Брисел  нема толку да се возбудат. Ги читаме колеги, ај што ги читаме вашите во кои што  ништо не кажувате, ама читаме и извештаи во кои има некоја информација и сега јас сакам да го поставам прашањето. Ако бројката на вработени во администрација за која сите ние плаќаме се зголемува за 50 илјади луѓе. Кажете ми што доби македонскиот граѓанин заглавен за сите можни шалтери, освен втора најава на Никола Тодоров дека ќе ги направи шалтерите похумани. Ја гледам дека Никола Тодоров е новата ѕвезда на ВМРО ДПМНЕ затоа што прв се прослави со хуманизирање на шалтерите беше Никола Груевски. Заборавивте дека тоа тој ни го вети пред 5 години. Истера една кампања да не се веднеме, луѓето не да продолжија да се веднат кичма ги боли, ама сега уште втора тура кампња ќе чуеме сега од Никола Тодоров како шеф на изборниот штаб. Колеги пратеници 50 илјади нови луѓе има во администрација ние добиваме се полошо здравство, се полошо образование и се послаба администрација која што само наоѓа начин како да молчи на нашите прашања. Меѓутоа ако ги споредите бројките ќе ви стане јасно колку е забегана работата. Во денешен едн весник кажани се многу земји каде што имало наводно многу администрација, прескокната е на пример Србија, каде што исто така важат критики дека има многу администрација, 4 пати поголема држава има од нас само ни 3 пати поголема администрација. Србија  вели дека не може тој товар да го издржи, не,   во Македонија продолжува системот. И бидејќи ова е очигледен брифинг  од ВМРО ДПМНЕ пазете што стои во текстот, вели вака  - оваа Влада со цел да ги пополни квотите предвидени со Охридскиот рамковен договор ја оптоварува државната администрација со нови вработувања иако некои пд тие луѓе што се вработуваат по Бадинтер, односно по правична застапеност седеле дома. Знаете како бројката е лажна ама ова е дупла лага и мислам дека прво треба да си го расчистите помеѓу ВМРО ДПМНЕ и ДУИ затоа што дури и овој празниот извештај кој денеска го читаме покажува дека иако ги анализиравме само бројките во 2011 година ќе видите дека Македонија никаде нема да мрдне со правична застапеност затоа што повеќе од 60-70% пак се Македонци, пак ќе дојде ДУИ ќе не критикува дека нема доволно луѓе Албанци да не зборуваме за помалите етнички заедници со повеќе право, ќе се жалат дека не се почитува принципот за правична застапеност, а секоја година илјадници влегуваат во администрацијата и Владата вели тоа е заради правична застапеност. Лажете, а вие од Агенцијата имате дупла одговорност затоа што вие примате плата за да кажете дека некој лаже во власта, а при тоа само аплаудирате. Погледнете ги бројките и ќе видите вака како што сме тргнале секоја година милиони евра ќе се насочуваат кон правична застапеност, а ќе завршуваат во џебовите и на платните списоци на оние со вистинска партиска книшка од големиот партнер во власта. 

Трета тема на која што би сакала да говорам е коментар, еден и единствен, суштински кој јас го прочитав во овој извештај, а кои некако срамежливо ви се покраднал. Еве што вика Агенцијата за администрација - за жал и покрај напорите на вработените во Агенцијата и многу бројните обуки одржани за оваа тема може да се констатира дека интервенциите на органите во актите за внатрешна организација и систематизација само во ретки случаи, пазете само во ретки случаи се засновани на спроведени функционални анализи и програми за работа, стратешки планови итн. Знаете што е оваа реченица, ова е на дипломатски начин недозволиво дипломатски начин ни кажува дека систематизацијата е игралиште за партиски и лични интереси, дека ниедна од систематизациите не се менува заради тоа што институцијата дека им требала повеќе луѓе за да граѓаните бидат задоволни, туку затоа што се  јавил нечиј братучед. Не  се сите братучеди директори на ДБК има некои кој само работно место ќе бараат. Дека само тоа ги диктира систематизациите кои што институциите ги менуваат секоја година по пет пати. И вие ова го кажувате и при тоа не кажувате ниедна мерка, ниедна критика, ниедна препорака како ова да не се случува. Ај што трошиме пари за администрацијата, ај што трошиме пари за Агенцијата за администрација, туку и вие велите многубројни обуки, да не се чудиме каде одат парите, едно чудо конференции сте набројале. Резултатот  од овие три купчиња пари, нула. Систематизациите се само играчка на оние кои сакаат да делат награди и тоа го кажува Агенцијата, останува жива, а при тоа никој не одговара за сето тоа.

И уште последниот коментар што сакам да ги кажам. До мене стигна еден список на вработени само во една област, 11 илјади некаде на број низ нашава  јавна администрација и примените во последно време и ако ги анализирате податоците освен има дипломирани на некои југозападен универзитет, на див, наместо на ДИФ, таква институција нема во Македонија див, ама тоа се надевам Агенцијата ќе разбере, ќе видите дека 30% од луѓето кои што се вработуваат се без образование, со основно  и со средно образование. А точно се сеќавам како изгледа како без образование кои што се, па сега знаат само да дофрлаат, а точно се сеќавам дека првиот коментар кој го даде ресорниот министер е дека нам ни требаат луѓе со квалификации и дека новите вработувања во администрацијата кога..... претседателот се надевам ќе реагира до пратениците.

Трајко Вељаноски: Благодарам заврши времето, благодарам.

Радмила Шеќеринска: Не претседателе, мислам дека треба да им кажете на пратениците..

Трајко Вељаноски: Ама заврши времето.

Радмила Шеќеринска: Не заврши, затоа што викаа.

Трајко Вељаноски: Е како не заврши еве 15 секунди има. 

Радмила Шеќеринска: Претседателе, вака ја водите седницата меѓу другото затоа вашата ќерка е една од тие примени. Ама навистина не е во ред тоа на мене да го правите.

Трајко Вељаноски: Не е во ред да бидеме некоректни. 

Радмила Шеќеринска: Јас бев многу коректна, а вие сте некоректен.

Трајко Вељаноски: Зошто? Дека 10 минути ве слушавме..

Радмила Шеќеринска:Кога колегите спомнав дека некој е без образование се најдоа повикани да реагираат. 30% луѓе без образование ги примате секоја година.

Трајко Вељаноски: Благодарам  на културата ваша.

Радмила Шекеринска: И тоа покажува господине претседателе дека ценатарот на ...

Трајко Вељаноски: Ве молам, прекинете ја. 

Ве молам, не е коректно со прст да покажувате и да се заканувате, не  е коректно од вас. Најмалку се очекуваше од вас госпоѓа Шеќеринска, цел ден ве немаше тука сега да мавтате со прст, не е во ред. Седете на место ве  молам. 

(Реакции)

Јас сум цел ден тука госпоѓа Шеќеринска. Ве молам седнете на место. 

Госпоѓа Жаклина Николовска има реплика, повелете. 

И ве молам колеги пратеници, има одредени пратеници кои што се нервираат ако има довикување што е нормално од место, ако нема доволно мир за да може да произнесат. Ако навредуваме дека се некои неписмени, дека некои немаат школо, дека некои не треба да имаат школо и тоа е добро што тој пратеник го кажа. Ве молам, затоа имаше реакција, затоа што вие во својот говор кажавте, да не кажам некултура, помала култура отколку што требаше, ве молам. Не треба да се навредува некој. Затоа имаше од колегите пратеници реакции за образованието, ве молам. 
Трајко Вељаноски: Ве молам. За образованието имаше реакции во кое што вие ги навредивте одредени личности кои што не треба. Ве молам. Инаку имаше 10 минути, внимателно сите ве слушаа, откако имаше навреда имаше и реакции од пратениците.

Госпоѓа Жаклина Николовска има реплика, повелете. 

Жаклина Николовска:  Јас би сакала да одговорам на поставените прашања од госпоѓата Шекеринска и да дадам одговори на она што сметам дека не е во ред во нејзиното излагање. 

Јас во мојот одговор до господинот Ивановски не истакнав дека јас не сум надлежна за парламетарниот институт. Јас кажав дека постапката која што беше спроведена од Агенцијата за администрација беше во согласност со Законот за државни службеници. 

Понатаму, искрено жалам, што сепак иако критикувате, имате непознавање на Законот за државни службеници и би сакала да потенцирам дека Агенцијата за администрација, значи дава писмена согласност на актите за внатрешна организација и систематизација на работните места, организира и спроведува посапка за селекција и вработување на државен јавен службеник и одлучува по жалби приговори на државните и јавните службеници како второстепен орган. 

Она што го споменавте за вкупниот број на вработени во администрацијата. Агенцијата за администрација не е надлежна за регистарот за државни и за јавни службеници, согласно измените на Законот за државни службеници, од месец декември 2010 година. А вие како пратеник во тој состав сметам дека би требало да го знаете овој податок и да ги упатите овие прашања на вистинското место, значи, кога ќе имате можност да поставите пратеничкиј прашања. 

По однос на систематизациите. Систематизациите се една жива материја која што трпат измени и промени и секако сето ова може да се должи на измена во законите и согласно новите задолженија, кои што произлегуваат и од евроатланските интеграции. По однос на обуките кои што ги споменавте, за вработените во Агенцијата за администрација, тоа се обуки кои што се бесплатни и кои што се во организација на Министрството за информатичко општество и администрација и за тоа Агенцијата за администрација нема потрошено ниту еден денар од државниот буџет. 

По однос на она што го кажавте дека државни службеници се вработуваат и без образование, навистина не е коректно и повторно ќе кажам дека можеби е непознавање на Законот, меѓутоа државен службеник може да се стане само со 4 степен средно образование па нагоре. 

Трајко Вељаноски: Благодарам. 

Госпоѓа Шекеринска Радмила има контра реплика, повелете. 

Радмила Шекеринска: Пред да судите, треба да слушате. Кога зборував, зборував за службеници, а списокот можам да ви го дадам. Ама и вие како колеги од парламентарното мнозинство многу знаете да говорите невистини пред микрофон, а кога ќе ви понуди човек хартија, тогаш бегате како ѓавол од крст. 30% од административен список кој што го добив, администрација. Вие не сте Агенција за државни службеници, таква имавме порано. 30% беа без образование, со основно образование и со средно образование. Некој од овде се најде повикан и почна да вика кога тоа го кажував. Не знам кој се препознал во овој список. Ама очигледно некој се препознал. 

Второ, аман веќе од ова глумење на сортирка. За што сте одговорни. Министрството за информатичко општество не кажува колку има административци, вие не кажувате колку им административци, министерот за финансии па ич. Друштво со ограничена одговорност овде не бива. Добивате пари за да кажете колку партиски луѓе живеат на државен трошок. Вие тоа по трет пат го одмолчавте. 

Трајко Вељаноски: Благодарам. 

Реплика има господинот Павле Трајанов, повелете.

Павле Трајанов: Благодарам претседателе. 

Навистина немав намера да се вкучам во расправата меѓутоа госпоѓа Шеќеринска презентираше податоци кои што се навистина загрижувачки. Јас се сомневам дека тие податоци се точни, затоа што ако се примени 50 илјади нови вработени во администрацијата тоа значи некаде околу 300 милиони евра треба да биде зголемен буџетот само за администрацијата. Мислам дека е крајно несериозно и неодговорно да се користат податоци кои што немаат реална основа. Вие почитувана Шекеринска сте можеле да направите споредба и да видите дека тие бројки се апсолутно неточни, или неточно прикажани, или не знам по која линија стигнале. За секој случај овие бројки заслужуваат една темелна проверка и анализа и веројатно ќе треба да се корегираат доколку навистина на тој начин Министерството за финансии ги презентирало овие податоци до Европската комисија. Инаку, да ви кажам јас очекував од вас како поранешен потпретседател на Владата за евроинтеграции да зборувате за системски решенија што значат прием во администрација врз основа на јани критериуми, цврсти критериуми се со цел најспособните да можат да заземат места во администрацијата како структура која што навистина имазначајна улога во раководењето и водењето на државата. Но, наместо тоа, ние слушнавме повторно само политички меѓусебни обвинувања, критики, а не предлози за реални решенија кои што ќе бидат во функција на подобрување на состојбите. Благодарам. 

Трајко Вељаноски: Благодарам. 

Контра реплика има госпоѓа Радмила Шекеринска, пвоелете.

Радмила Шекеринска:  Да се тврди дека документ е неточен без да се погледне документот за мене е несериозно и неодговорно. Исто како што би сметала дека е врв на несериозноста и неодговорноста ако ваков документ официјален на Влдата на Република Македонија стигнал во Брисел, а притоа сите ги кревате рацете од него. Да не ги отворевме овие документи вие ќе речевте дека имаме најдобар документ во свет. Еве ги,  за овие исти бројки дискутирав веќе еднаш. Знаете што кажа петставникмот на Министерството. Не кажа дека не се точни. Рече дека голем број на граѓани биле ангажирани за да ги чистат нашите улици и градови и дека на тоа се должела зголемената бројка. Јас и тогаш коментирав тоа што сега ќе го кажам. Да беа 50 илјади ангажирани за чистење, Македонија ќе беше Швајцарија. Меѓутоа, колега, на грешна адреса тропате. Треба да чукнете кај Владата и да ја прашате како е возможно овие податоци да се вистинити, или ако се лажни, како е возможно лажни податоци да се испраќаат на важни адреси? 

Трајко Вељаноски: Благодарам. 

Реплика има господинот Павле Саздов, повелете. 

Павле Саздов:  Благодарам претседателе. 

Јас не планирав да се јавам за реплика, меѓутоа колешката постави неколку прашања. Мислам дека до сега беа одговорени, но јас ќе се потрудам повторно да ги одговорам за да ја сфати суштината на Агенцијата за администрација и која е нејзината основна надлежност. Имено, согласно последните измени на Законот за државни службеници и носењето на Законот за јавни службеници, оваа Агенција сега извршува функции од технички карактер. Така што согласно законот оваа Агенција го спроведува испитот за државни и јавни службеници. Таа и е една од функциите само да го спроведе. Таа не врши никаква селекција на службеници. Значи, исклучиво го спроведува тестот во просториите на Агенцијата. 

Понатаму, Агенцијата е Комисија која што одлучува по жалби како второстепен орган, жаби кои што произлеуваат од Законот за државни и јавни службеници. Тоа е уште една надлежност која што Комисијата ја има. Комисијата во име на други органи и локалната самоуправа објавува огласи. Значи, само го објавува огласот онака како што е побарано од самата институција. И на крај, оваа Агенција исто така дава согласност на систематизацијата на органите согласно донесената Уредба. Воопшто Агенцијата не навлегува во самата содржина на работнтите места туку формата на систематизацијата која што е пропишана согласно уредбата донесена од страна на Владата. 

Околу бројката на администрацијата. Таа бројка е варијабилна, се менува секојдневно. Особено е варијабилна бидејќи постојат повеќе категории на службеници кои што зависно од државата во Европската унија, зависно од законодавството на посебните земји се вклучени, или не се вклучени во администрацијата. Значи тука имате државни службеници како посебна категорија, имате службеници во здравство, службеници во култура, јавните претпријатија кои што кај нас согласно Одлуката на Уставниот суд не се опфатени. Значи, таа бројка сега не влегува во вкупната бројка на администрација иако мое мислење е дека треба да влезе во вкупната бројка на администрацијата посебно што овие јавни претпријатија се формирани од самата локална самоуправа, а вработените во локалната самоуправа имаат статус на државни службеници. Така што оваа бројка е варијабилна. Бројките кои што ги искажавте околу образованието на службениците не можам да се согласам дека е така. Јас би сакал да добијам копија од документот кој што го покажавте овде. Таа бројка можеби е така ако се земе во предвид целокупната јавна администрација и јавните претпријатија, комуналните претпријатија каде што можат да работат луѓе со основно образование. Меѓутоа, во државната администрација поголем број на луѓе се со високо образование. 

Госпоѓо Шекеринска ако сакате да ги детектирате проблемите во администрацијата, тие се резултат на вашето осум годишно раководење со Агенцијата за администрација. Значи, почитуваниот Гештаковски беше директор до 2010 година. Во таа Агенција раководител на сектор за обука беше човек со машински факултет, генерален секретар со географија и политиколог раководител на Сектор за правни работи. Тука е настанат проблемот. 

Трајко Вељаноски: Благодарам.  

Контра реплика има госпоѓа Радмила Шекеринска, повелете. 

Радмила Шекеринска: Пациентот е мртов, а никој не е крив, а здрав бил. Тоа е вашата констатација, никој не е крив, не е крива Агенцијата, не е криво Министерството, никој не знае колку луѓе работат во нашата администрација и ние треба да молчиме и да викаме браво. Колега, ќе ви ги дадам списоците. Фала Богу некој посака и да прочита нешто. Меѓутоа, сега ќе ви кажам зошто во оваа држава системски решенија и кога предлагате не функционира. Нема да ги спомнам законите кои ги предложивме и кои од прва ги одбивте. Во Македонија се финансираа луѓе  кои што одеа на поздипломски студии на сериозни универзитети. Иако дискутирате многу за правична застапеност, двајца од тие кои што магистрираа на престижни универзитети беа Албанци. До ден денеска пинг-понк си играте со луѓето, никаде не можат да најдат работно место, затоа што приоритет се вашите партиски колеги. 

И, на крај, господине претседател на Собранието денеска ќе ги побарам стенографските белешки и ќе побарам да ми се извините кога од стенографските белешки и мојот говор ќе видите дека никого не го навредив. А дека вие вашата функција како претседател. .   . 

Трајко Вељаноски: Благодарам. 

Стенографските белешки не мора да ги побарате. Ќе ги има на сајтот и слободно ќе ги видите. Сите стенографски белешки ги има на сајтот. 

Бидејќи е исцрпена листата на пријавени за збор, констатирам дека претресот по извештајот за работата на Агенцијата за администрација е завршен. 

Предлогот на заклучокот содржан во извештајот на Комисијата за политички систем и односји меѓу заедниците како матично работно тело го ставам на гласање. 

Ве повикувам да гласаме. 

Вкупно гласаа 55 пратеници, за гласаа 51, воздржани нема, 4 против. 

Молам службите да утврдат точен број на присутни пратеници во салата. 

Во салата се присутни 57 пратеници. 

Ги молам пратениците кои се тука да влезат во салата за да можеме да гласаме. 

Со огледна тоа дека нема доволно пратеници за полноважно да се гласа, ќе се повтори гласањето откако ќе има кворум, а тоа ќе биде во понеделник. 

Ја прекинувам седницата. 

Продолжуваме во понеделник во 11,00 часот со истата оваа седница. 

По заршувањето на оваа седница продолжуваме со 30-та седница. 

(Седницата прекина во 18,45 часот) 

